
മലപ്പുറം: മുഹമ്മദ് നബി(സ്വ)യുടെ ജീവിതത്തിലെ 
നിമിഷങ്ങളെ പൂര്‍ണമായ ചരിത്രപരതയില്‍ ഒപ്പി
യെടുത്ത ജീവിത പ്രമാണമാണ് ഹദീസെന്ന് 
വിസ്ഡം യൂത്ത് സംസ്ഥാന സമിതി ‘ഹദീസ്: 
അജയ്യം അന്യൂനം' എന്ന പ്രമേയത്തില്‍ സംഘടി
പ്പിച്ച ‘ഡയല�ോഗ്' അഭിപ്രായപ്പെട്ടു.

യുക്തിവാദികളും മറ്റു ഇസ്‌ലാം വിമര്‍ശകരും 
ഹദീസുകളെ വിമര്‍ശിക്കുന്നത് നമുക്ക് മനസ്സിലാ
ക്കാം; കാരണം അവരുടെ ലക്ഷ്യം ഇസ്‌ലാമിന്റെ 
മുഖത്തെ വികൃതമാക്കി അവതരിപ്പിച്ച് ആളുകളെ 
ഇസ്‌ലാമില്‍നിന്ന് അകറ്റുക എന്നതാണ്. എന്നാല്‍ 
മുസ്‌ലിംകളാണ് എന്ന് അവകാശപ്പെടുന്നവര്‍ 
ഹദീസുകളെ പൂര്‍ണമായ�ോ ഭാഗികമായ�ോ നിഷേ
ധിക്കുന്നതും ഹദീസുകളില്‍ അശാസ്ത്രീയവും യുക്തി
രഹിതവും ക്വുര്‍ആന്‍ വിരുദ്ധവുമായവ ഉണ്ടെന്നും 
പറയുന്നത് തികഞ്ഞ അജ്ഞതയാണ്. 

ക്വുര്‍ആനും തിരുസുന്നത്തും അനുസരിച്ചെങ്കില്‍ 
മാത്രമെ നമുക്ക് മതജീവിതം യാഥാര്‍ഥ്യമാക്കാന്‍ 
സാധിക്കുകയുള്ളൂ. അതാണ് സ്വഹാബിമാരുടെ 
ജീവിതം വിളിച്ചുപറയുന്നത്. അവര്‍ക്ക് ക്വുര്‍ആന്‍ 
മാത്രം മതി എന്നും ഹദീസ് വേണ്ട എന്നുമുള്ള 
ചിന്ത ഉണ്ടായിട്ടേയില്ല. 

അല്ലാഹ  ുക്വുര്‍ആനില്‍ പല കാര്യങ്ങളും പ�ൊതുവായി 
പരാമര്‍ശിക്കുകയാണ ്ചെയ്തിട്ടുള്ളത.് ഇങ്ങനെ മ�ൊത്ത
ത്തില്‍ കാര്യങ്ങള്‍ പറയുമ്പോഴെല്ലാം അല്ലാഹു 
ആവര്‍ത്തിച്ച് ഉണര്‍ത്തുന്ന ഒരു കാര്യമാണ് നിങ്ങള്‍ 
അല്ലാഹുവിനെയും അവന്റെ റസൂലിനെയും  അനു
സരിക്കുകയും റസൂല്‍ (സ്വ) പഠിപ്പിച്ച കാര്യങ്ങള്‍ 
സ്വീകരിക്കുകയും വിലക്കിയ കാര്യങ്ങളില്‍നിന്ന് 
വിട്ടുനില്‍ക്കുകയും ചെയ്യണമെന്നത്. ഇത് മറക്കു
മ്പോഴും അതിനെ നിഷേധിക്കുമ്പോഴും അപകട
ങ്ങളില്‍ കുടുങ്ങുമെന്നത് യാഥാര്‍ഥ്യമാണ്. 

ചരിത്രവിമര്‍ശനത്തിന്റെ ഏത് അമ്ലപരീക്ഷണ
ങ്ങളെയും നേരിടാന്‍ മാത്രം കെട്ടുറപ്പുള്ള ജീവിത 
സ്രോതസ്സാണ് ഹദീസെന്ന് തിരിച്ചറിയാന്‍ നിഷ്പ
ക്ഷാന്വേഷകര്‍ക്ക് സാധിക്കും.

ആയിരത്തി നാനൂറ് വര്‍ഷങ്ങള്‍ക്ക് ശേഷം 
ആധുനിക യുഗത്തിലും പ്രായ�ോഗികമായ ധാര്‍മിക 

സദാചാര മൂല്യങ്ങള്‍ ജീവിത ദര്‍ശനമായി മാനവ 
സമൂഹത്തിന് വഴികാട്ടാനാവുന്നത് അതിന്റ 
ദൈവികത ബ�ോധ്യപ്പെടുത്തുന്നുണ്ട്. ഹദീസ് നിദാ
നശാസ്ത്രത്തിലൂടെ കുറ്റമറ്റ രീതിയില്‍ പഠനത്തിന് 
സാധ്യമാകുന്ന സാഹചര്യങ്ങളുണ്ടായിരിക്കെ നിഷ്പ
ക്ഷമായി പഠന വിധേയമാക്കുവാനും വിമര്‍ശനങ്ങ
ളില്‍ മാന്യത പുലര്‍ത്തുവാനും സമൂഹം പ്രതിജ്ഞാ
ബദ്ധരാകണമെന്നും ‘ഡയല�ോഗ്' ആവശ്യപ്പെട്ടു.

വിസ്ഡം ഇസ്‌ലാമിക് ഓര്‍ഗനൈസേഷന്‍ 
സംസ്ഥാന പ്രസിഡന്റ് പി.എന്‍ അബ്ദുല്ലത്തീഫ് 
മദനി ഉദ്ഘാടനം ചെയ്തു. വിസ്ഡം യൂത്ത് 
സംസ്ഥാന സമിതിയംഗം ടി.കെ. നിഷാദ് സലഫി 
മ�ോഡറേറ്ററായിരുന്നു.

ഹദീസ്; വിമര്‍ശകര്‍ക്ക് മുന്നില്‍, ഹദീസുകള്‍ 
എങ്ങെനെ ആധികാരികമാകും?, ക്വുര്‍ആന്‍ 
പ�ോരേ, ഹദീസുകളെന്തിന്?, ഹദീസ് വിജ്ഞാന
ശാസ്ത്രം: ഒരാമുഖം, ഇന്ത്യയ�ോട് യുദ്ധം ചെയ്യണ
മെന്നോ?, ഹദീസ് ക്രോഡീകരണം; വിമര്‍ശനങ്ങ
ള്‍ക്ക് മറുപടി, അശാസ്ത്രീയമായ ഹദീസുകള�ോ?, 
ഹദീസ്: വ്യാഖ്യാനത്തിന്റെ രീതിശാസ്ത്രം, നാസ്തിക 
ധാര്‍മികത: പുര�ോഗമനത്തിന്റെ വര്‍ത്തമാനം, 
സദ�ോം ജനത; ചരിത്രം പ്രമാണങ്ങളെ ശരിവെക്കു
മ്പോള്‍, ഹദീസില്‍ ചരിത്രപരമായ വൈരുധ്യമ�ൊ?, 
യുക്തിക്ക് നിരക്കാത്ത ഹദീസുകള�ോ?, ‘യുക്തി, 
ശാസ്ത്രം, പ്രമാണം,' നാസ്തികരേ, ഈ ച�ോദ്യങ്ങ
ള്‍ക്കുള്ള ഉത്തരമവിടെ?, ഹദീസുകളുടെ സൗന്ദര്യം 
വിശ്വാസിയുടെ ജീവിതത്തില്‍ എന്നീ വിഷയങ്ങ
ളില്‍ യഥാക്രമം ഫൈസല്‍ മൗലവി, ഡ�ോ.സി.പി 
അബ്ദുല്ല ബാസില്‍, അബ്ദുല്‍ മാലിക് സലഫി, 
ശുറൈഹ് സലഫി, അബൂബക്കര്‍ സലഫി, ഡ�ോ. 
പി.പി നസീഫ്, കെ. താജുദ്ദീന്‍ സ്വലാഹി, ശദീദ് 
ഹസ്സന്‍, മുഹമ്മദ് സ്വാദിഖ് മദീനി, ഹാരിസ് ബിന്‍ 
സലീം എന്നിവര്‍ പ്രബന്ധങ്ങളവതരിപ്പിച്ചു. 

വിസ്ഡം യൂത്ത് സംസ്ഥാന ഭാരവാഹികളായ 
ഡ�ോ.കെ ഫസലുറഹ്‌മാന്‍ കക്കാട്, സുഹൈല്‍ 
പി.യു, മുഹമ്മദ് അന്‍വര്‍ ഒ, ജംഷീര്‍ സലാഹി 
പ്രസംഗിച്ചു.

ഹദീസ്; 
ചരിത്രത്തിന്റ പൂര്‍ണതയ�ൊത്ത 

ജീവിത പ്രമാണം: 
വിസ്ഡം ഡയല�ോഗ്

ചലനങ്ങൾ

ഹദീസ് നിഷേധം ഇന്ന് ചില മുസ്‌ലിം നാമധാ
രികള്‍ക്ക് പുര�ോഗമനചിന്തയുടെ അടയാ

ളമാണ്! ബുദ്ധിക്ക് യ�ോജിക്കുന്നതല്ല, യുക്തിക്കെ
തിരാണ് എന്നെല്ലാം പറഞ്ഞ് പല ഹദീസുകളെയും 
അവര്‍ തള്ളിക്കളയുകയും പരിഹസിക്കുകയും 
ചെയ്യുന്നു! ചിലരാകട്ടെ ക്വുര്‍ആന്‍ മതി, അതല്ലാ
ത്ത ഒരു പ്രമാണം ഇസ്‌ലാമിലില്ല എന്ന് വാദിക്കു
ന്നു. ഇത്തരമാളുകള്‍ കാണാതെ പ�ോകുന്ന ചില 
കാര്യങ്ങളുണ്ട്. 

നബി(സ്വ)യുടെ മക്കാജീവിത കാലഘട്ടം 
എടുത്താല്‍ അതിലെ പല കാര്യങ്ങളും വിശുദ്ധ 
ക്വുര്‍ആനില്‍ കാണാന്‍ സാധിക്കില്ല. ആ കാല
ത്തുണ്ടായ പല സംഭവങ്ങളും വിശുദ്ധ ക്വുര്‍ആ
നില്‍ വിശദീകരിക്കപ്പെട്ടിട്ടില്ല. ക്വുര്‍ആന്‍ മാത്രമെ 
അംഗീകരിക്കൂ എന്ന് പറയുന്നവര്‍ക്ക് അത്തരം 
കാര്യങ്ങള്‍ അറിയാന്‍ സാധിക്കില്ല. ഹിജ്‌റ സന്ദര്‍ഭ
ത്തെക്കുറിച്ചും ഹിജ്‌റയുടെ വേളയില്‍ നബി(സ്വ)
യുടെ കൂടെയുള്ള കൂട്ടുകാരനെക്കുറിച്ചും വിശുദ്ധ 
ക്വുര്‍ആന്‍ അറിയിക്കുന്നുണ്ട്. അല്ലാഹു പറയുന്നു: 
‘‘നിങ്ങള്‍ അദ്ദേഹത്തെ സഹായിക്കുന്നില്ലെങ്കില്‍; 
സത്യനിഷേധികള്‍ അദ്ദേഹത്തെ പുറത്താക്കുകയും 
അദ്ദേഹം രണ്ടുപേരില്‍ ഒരാള്‍ ആയിരിക്കുകയും 
ചെയ്ത സന്ദര്‍ഭത്തില്‍ അഥവാ അവര്‍ രണ്ടുപേരും 
(നബിയും അബൂബക്കറും) ആ ഗുഹയിലായിരു
ന്നപ്പോള്‍ അല്ലാഹു അദ്ദേഹത്തെ സഹായിച്ചിട്ടു
ണ്ട്. അദ്ദേഹം തന്റെ കൂട്ടുകാരന�ോട്, ദുഃഖിക്കേ
ണ്ട, തീര്‍ച്ചയായും അല്ലാഹു നമ്മുടെ കൂടെയുണ്ട്  
എന്ന് പറയുന്ന സന്ദര്‍ഭം. അപ്പോള്‍ അല്ലാഹു തന്റെ 
വകയായുള്ള സമാധാനം അദ്ദേഹത്തിന് ഇറക്കി
ക്കൊടുക്കുകയും നിങ്ങള്‍ കാണാത്ത സൈന്യങ്ങ
ളെക്കൊണ്ട് അദ്ദേഹത്തിന് പിന്‍ബലം നല്‍കുകയും 
സത്യനിഷേധികളുടെ വാക്കിനെ അവന്‍ അങ്ങേ
യറ്റം താഴ്‌ത്തിക്കളയുകയും ചെയ്തു. അല്ലാഹുവി
ന്റെ വാക്കാണ് ഏറ്റവും ഉയര്‍ന്ന് നില്‍ക്കുന്നത്. 
അല്ലാഹു പ്രതാപിയും യുക്തിമാനുമാകുന്നു'' (9:40). 

ഹിജ്‌റയുടെ കൂടുതല്‍ കാര്യങ്ങളും വിശദീകരി
ക്കപ്പെട്ടത് ഹദീസിലാണ്. ഈ വചനത്തില്‍ പറഞ്ഞ 
നബി(സ്വ)യുടെ കൂട്ടുകാരന്‍ ആരാണ്? ഹദീസ് 

മുഖമ�ൊഴി

വേണ്ട എന്ന് പറഞ്ഞാല്‍ എങ്ങനെയാണ് അത് 
മനസ്സിലാക്കാന്‍ സാധിക്കുക? 

വിശുദ്ധ ക്വുര്‍ആനെ അല്ലാഹു സംരക്ഷിക്കുന്ന
ത�ോട�ൊപ്പം പ്രവാചകന്‍(സ്വ)യുടെ ഹദീസുകളെയും 
അല്ലാഹു സംരക്ഷിക്കുന്നുണ്ട്. ഒന്നാം നൂറ്റാണ്ടിന് 
ശേഷം ഓര�ോ കാലഘട്ടങ്ങളില്‍ ഹദീസുകളെ 
തള്ളാനും കള്ള ഹദീസുകള്‍ ഉണ്ടാക്കാനും ആളുകള്‍ 
ശ്രമിച്ചിച്ചിട്ടുണ്ട്. എന്നാല്‍ അല്ലാഹു ഏറ്റെടുത്തതു
ക�ൊണ്ട് തന്നെ അങ്ങനെയുള്ളവരില്‍നിന്ന് അവന്‍ 
ഹദീസുകളെ സംരക്ഷിച്ചിട്ടുണ്ട്. അങ്ങനെയാണ് 
സ്വഹീഹായ ഹദീസ്, ഹസനായ ഹദീസ്, ദുര്‍ബ
ലമായ ഹദീസ് എന്നിങ്ങനെയ�ൊക്കെ ഹദീസുകള്‍ 
വേര്‍തിരിക്കപ്പെട്ടത്. മഹാരഥന്‍മാരായ ഇമാമുമാ
രിലൂടെ അല്ലാഹു ഈ കാര്യം നിറവേറ്റി എന്നത് 
നമുക്ക് ചരിത്രം പരിശ�ോധിച്ചാല്‍ മനിസ്സിലാക്കാന്‍ 
കഴിയുന്ന യാഥാര്‍ഥ്യമാണ്. 

ക്വുര്‍ആന്‍ അല്ലാഹുവിന്റെ കലാം ആണെന്ന് 
നമ്മെ അറിയിക്കുന്നത് നബി(സ്വ)യാണ്. ജിബ്‌രീല്‍  
ഇത് നമ്മുടെ കൈകളില്‍ നേരിട്ട് എത്തിച്ച് തന്നി
ട്ടില്ലല്ലോ. മുഹമ്മദ് നബി(സ്വ) അബ്ദുല്ലയുടെയും 
ആമിനയുടെയും മകനാണെന്ന് വിശുദ്ധ ക്വുര്‍ആ
നില്‍ കാണാന്‍ സാധ്യമല്ല. റസൂല്‍(സ്വ മക്കയി
ലാണ് ജനിച്ചതെന്നും ക്വുര്‍ആനില്‍ പറഞ്ഞിട്ടില്ല. 
പിന്നെ അത�ൊക്കെ ഹദീഥിനെ നിഷേധിക്കുന്നവര്‍ 
എങ്ങനെ മനസ്സിലാക്കും? അത�ൊക്കെ ഹദീസുക
ളിലൂടെ റസൂല്‍(സ്വ) പഠിപ്പിക്കുന്ന കാര്യങ്ങളാണ്. 
ഞാന്‍ നബിയാണെന്ന് റസൂല്‍(സ്വ) പറയുന്നുണ്ട്. 
അത് മക്കയിലെ ഇന്ന ആളാണെന്ന് ക്വുര്‍ആന്‍ 
മാത്രം മതി എന്ന് വാദിക്കുന്നവര്‍ക്ക് എങ്ങനെ 
മനസ്സിലക്കാന്‍ സാധിക്കും? മുഹമ്മദ്(സ്വ) അല്ലാ
ഹുവിന്റെ ദൂതനാണെന്ന് വിശുദ്ധ ക്വുര്‍ആന്‍ അറി
യിക്കുന്നുണ്ട്്. ആ മുഹമ്മദ് ഇന്ന വ്യക്തിയാണെ
ന്ന് പഠിപ്പിക്കുന്നതും ഹദീസുകള്‍ തന്നെയാണ്.  

വിസ്ഡം യൂത്ത് സംസ്ഥാന സമിതി ‘ഹദീസ്: 
അജയ്യം അന്യൂനം' എന്ന പ്രമേയത്തില്‍ ജനുവരി 
30ന് സംഘടിപ്പിച്ച 'ഡയല�ോഗ്' ഈ വിഷയങ്ങ
ളില്‍ കൃത്യമായ വെളിച്ചം വീശുന്നതാണ്. 

ഹദീസ് നിഷേധികള്‍ 
കാണാതെ പ�ോകുന്നത്...



6 t\À]Yw

സൂഫികളും ചില പണ്ഡി
തന്മാരും മലക്കുകളുടെ 

ശക്തി കൈവരിച്ചവരാണെന്ന് 
വരുത്തിത്തീര്‍ക്കുന്ന വിധത്തിലു
ള്ള തഅ്‌ലീം കിതാബിലെ ചില 
ഉദ്ധരണികള്‍ ശ്രദ്ധിക്കുക:

‘‘ഒരു സയ്യിദ് സാഹിബിനെ 
കുറിച്ച് ഇപ്രകാരം രേഖപ്പെടുത്തി
യിരിക്കുന്നു: ഒരു വുളുക�ൊണ്ട് 
പന്ത്രണ്ടു ദിവസം വരെ തുടരെ 
അദ്ദേഹം നമസ്‌കരിച്ചു. പതിന
ഞ്ചു വര്‍ഷം തുടരെ അദ്ദേഹം കി
ടന്നിട്ടേയില്ല. അനേകം ദിവസം 
യാത�ൊരു വസ്തുവും ഭക്ഷിക്കാ
തെ കഴിഞ്ഞിരുന്നു.

ആത്മീയ ത്യാഗികളായിരുന്ന 
മഹാന്മാരില്‍ ഇപ്രകാരമുള്ള സം
ഭവങ്ങള്‍ അനേകമുണ്ട്. ആഖി
റത്തിനെക്കുറിച്ചുള്ള അവരുടെ 
സ്‌നേഹം കണ്ടാല്‍ അല്ലാഹു 
ഇതിനായി തന്നെ അവരെ സൃ
ഷ്ടിച്ചതാണെന്ന് മനസ്സിലാകും. 
ആയതിനാല്‍ അവരെപ്പോലെ 
ആയിത്തീരുക എന്നുള്ളത് പ്ര
യാസമേറിയ ഒരു കാര്യമാണ്. 
എന്നാല്‍ ദീനിയായ കാര്യങ്ങളി
ലും ദുന്‍യവിയായ ജ�ോലികളി

(നമസ്‌ക്കാരത്തിന്റെ മഹത്ത്വങ്ങ
ള്‍, പേജ് 104-105).

‘‘സഈദിബ്‌നുല്‍ മുസയ്യബ് 
(റഹ്:അ) അമ്പത് വര്‍ഷക്കാലം 
ഇശാ നമസ്‌ക്കരിച്ച അതേ വുളു 
ക�ൊണ്ട് തന്നെ സുബ്ഹിയും നമ
സ്‌ക്കരിച്ചിരുന്നതായി രേഖപ്പെടു
ത്തിയിരിക്കുന്നു. ‘സിലതിബ്‌നു 
അഷ്‌യം' (റഹ്: അ) രാത്രി മുഴു
വനും നമസ്‌ക്കരിച്ചുക�ൊണ്ടിരി
ക്കുകയും സുബ്ഹിയാകുമ്പോ
ള്‍ ‘അല്ലാഹുവേ! ഞാന്‍ സ്വര്‍ഗം 
ച�ോദിക്കാന്‍ അര്‍ഹനല്ല. അതു
ക�ൊണ്ട് നരകത്തില്‍നിന്നും നീ 
എന്നെ രക്ഷിക്കേണമേ എന്നുമാ
ത്രം ഞാന്‍ ച�ോദിക്കുന്നു' എന്ന് 
ദുആ ചെയ്യുകയും ചെയ്യുമായി
രുന്നു'' (റംസാനിന്റെ മഹത്ത്വങ്ങ
ള്‍, പേജ് 68).

സഈദ്ബ്‌നുല്‍ മുസയ്യബ് 
(റഹ്:അ) അവര്‍കളെ പറ്റി അദ്ദേ
ഹം അന്‍പതു വര്‍ഷ കാലം 
തുടരെ ഇഷായും സുബ്ഹിയും 
ഒരേ വുളുക�ൊണ്ട് നമസ്‌ക്കരിച്ചി
രുന്നുതായി എഴുതിയിരിക്കുന്നു. 
അബുല്‍ മുഅ്തമിര്‍ (റഹ്:അ) നാ
ല്‍പത് വര്‍ഷം തുടരെ ഇപ്രകാരം 

സക്കീര്‍ ഹുസൈന്‍ ഈരാറ്റുപേട്ട

ലേഖനം

തബ്‌ലീഗ് 
ജമാഅത്ത്: 

ഒരു പഠനം

ലും ഏര്‍പ്പെട്ടുക�ൊണ്ടിരിക്കുന്ന 
ചില മഹാന്മാരെപ്പോലെ ആകുക 
എന്നുള്ളത് തന്നെ നമുക്കിന്ന് പ്ര
യാസമായിരിക്കുകയാണ്'' (നമ
സ്‌ക്കാരത്തിന്റെ മഹത്ത്വങ്ങള്‍, 
പേജ് 104).

  ഹല്‌റത് സുഫ്‌യാനുസ്സൗരി
(റഹ്:അ) അവര്‍കള്‍ക്ക് ഒരിക്ക
ല്‍ ഒരു ഹാലു മാറ്റം (സ്വബ�ോധമി
ല്ലാത്ത അവസ്ഥ)  ത�ോന്നുകയും, 
ഭക്ഷണപാനീയങ്ങള�ോ ഉറക്കമ�ോ 
ഇല്ലാതെ ഏഴു ദിവസം അദ്ദേഹം 
വീട്ടില്‍ തന്നെ കഴിയുകയും ചെയ്തു. 
അദ്ദേഹത്തിന്റെ ഷൈഖ് ഇത് 
അറിഞ്ഞപ്പോള്‍ നമസ്‌ക്കാരസ
മയങ്ങളെ ശരിക്കും ശ്രദ്ധിച്ച് നമ
സ്‌ക്കാരം നിര്‍വ്വഹിക്കുന്നുണ്ടോ 
എന്നു ച�ോദിച്ചു. അടുത്തുണ്ടായി
രുന്നവര്‍ നമസ്‌ക്കാരം കൃത്യസ
മയത്തു തന്നെ നിര്‍വ്വഹിക്കുണ്ട് 
എന്നറിയിച്ചു. അപ്പോള്‍ ‘ശൈത്വാ
ന് അദ്ദേഹത്തിന്റെ മേല്‍ അധി
കാരം നടത്തുവാനുള്ള വഴി ക�ൊ
ടുക്കാതിരുന്ന അല്ലാഹുവിനാണ് 
സര്‍വ്വ സ്തുതിയും' എന്നു പറ
ഞ്ഞുക�ൊണ്ട് അല്ലാഹുവിനെ വാ
ഴ്‌ത്തി. (ബഹ്ജത്തുന്നുഫൂസ്)'' 

സൂഫികള്‍ നബിമാര്‍ക്കും
മുകളില�ോ?

നമസ്‌ക്കരിച്ചിരുന്നതായി എഴുതി
യിരിക്കുന്നു...'' (നമസ്‌ക്കാരത്തി
ന്റെ മഹത്ത്വങ്ങള്‍, പേജ് 108).

‘ ‘അബൂഇതാബ് സലമീ 
(റഹ്:അ) നാല്‍പത് വര്‍ഷക്കാ
ലം രാത്രി മുഴുവനും കരയുകയും 
പകല്‍ മുഴുവന്‍ ന�ോമ്പു പിടിക്കുക
യും ചെയ്തിരുന്നു. ഇതു കൂടാതെ 
ആയിരക്കണക്കിനും ലക്ഷക്കണ
ക്കിനും സംഭവങ്ങള്‍ അല്ലാഹുവി
ന്റെ പ്രത്യേക തൗഫീഖ് കിട്ടിയ 
മഹാന്മാരെ സംബന്ധിച്ച് ചരിത്ര
ഗ്രന്ഥങ്ങളില്‍ പറയപ്പെട്ടിരിക്കു
ന്നു. അതു മുഴുവനും എടുത്ത് 
പറയുക പ്രയാസമാണ്...'' (നമ
സ്‌ക്കാരത്തിന്റെ മഹത്ത്വങ്ങള്‍, 
പേജ് 109).

 ‘‘സൂഫിവര്യന്മാരില്‍ സുപ്രസി
ദ്ധനായ ഷൈഖ് അബ്ദുല്‍ വാഹിദ് 
(റഹ്:അ) പറയുന്നു: ഒരു ദിവസം 
ശക്തിയായ ഉറക്കം വരിക മൂലം 
പതിവായി ചെയ്യാറുള്ള ഔറാദു
കളും വളീഫകളും എനിക്ക് വി
ട്ടുപ�ോയി. അന്ന് രാത്രി സ്വപ്‌ന
ത്തില്‍ പച്ചപ്പട്ടു വസ്ത്രങ്ങള്‍ ധരിച്ച 
സൗന്ദര്യവതിയായ ഒരു പെണ്‍കു
ട്ടിയെ ഞാന്‍ കണ്ടു. അവളുടെ 
ചെരിപ്പുകളും കൂടി തസ്ബീഹ് 
ചെയ്തുക�ൊണ്ടിരുന്നു. അവള്‍ പറ
ഞ്ഞു: നീ എന്നെ കരസ്ഥമാക്കു
വാന്‍ പരിശ്രമിച്ചുക�ൊണ്ടിരിക്കുക! 
ഞാന്‍ നിന്നെ തേടിക്കൊണ്ടിരിക്കു
കയാണ്. അനന്തരം കര്‍ണാന
ന്ദകരമായ ചില പ്രേമഗാനങ്ങള്‍ 
അവള്‍ പാടി. ഉടനെ ഉറക്കത്തില്‍ 
നിന്നും എഴുന്നേറ്റ് ഇനി ഒരിക്ക
ലും രാത്രി ഞാന്‍ ഉറങ്ങുകയില്ല 
എന്നു സത്യം ചെയ്തു. ഈ സംഭ
വത്തിന് ശേഷം നാല്‍പത് വര്‍ഷ
ക്കാലം ഇഷാ നമസ്‌ക്കരിച്ച വുളു
ക�ൊണ്ട് അദ്ദേഹം സുബ്ഹിയും 
നമസ്‌ക്കരിച്ചതായി പറയപ്പെടു
ന്നു (നുസ്ഹത്ത്)'' (നമസ്‌ക്കാര
ത്തിന്റെ മഹത്ത്വങ്ങള്‍, പേജ് 98).

‘‘അബൂബക്കര്‍ ലരീര്‍ (റഹ ്:അ) 
പറയുന്നു: എന്റെ അടുക്കല്‍ ഒരു 
യുവാവായ അടിമയുണ്ടായിരു
ന്നു. അദ്ദേഹം പകല്‍ മുഴുവനും 

ന�ോമ്പ് ന�ോക്കുകയും രാത്രി മു
ഴുവനും നിന്നു നമസ്‌ക്കരിക്കുക
യും പതിവായിരുന്നു. ഒരുദിവസം 
അദ്ദേഹം എന്റെ അടുക്കല്‍ വന്ന് 
ഇപ്രകാരം പറഞ്ഞു: യാദൃശ്ചികമാ
യി കഴിഞ്ഞ രാത്രി ഞാന്‍ ഉറങ്ങി
പ്പോയി. അപ്പോള്‍ സ്വപ്‌നത്തില്‍ 
ഇപ്രകാരം കണ്ടു: മിഹ്‌റാബിന്റെ 
ഭിത്തി, പ�ൊട്ടിക്കീറി അതില്‍നി
ന്നും അഴകേറിയ ചില പെണ്‍കു
ട്ടികള്‍ പുറത്തു വന്നു. എന്നാ
ല്‍ അവരുടെ കൂട്ടത്തില്‍ വളരെ 
വിരൂപിയായ ഒരു പെണ്‍കുട്ടി
യും ഉണ്ടായിരുന്നു. ഈ വിരൂപി 
ആരാണ് എന്നു ഞാന്‍ ച�ോദി
ച്ചപ്പോള്‍ ‘ഞങ്ങള്‍ നിന്റെ മുന്‍ക
ഴിഞ്ഞ രാത്രികളും ഈ വിരൂപി 
നിന്റെ ഇക്കഴിഞ്ഞ രാത്രിയുമാ
ണ്' എന്ന് അവര്‍ മറുപടി പറ
ഞ്ഞു'' (നുസ്ഹത്ത്).

‘‘ഒരു മഹാന്‍ പറയുന്നു: 
ഒരു രാത്രി കഠിനമായ ഉറക്കം 
കാരണമായി എനിക്ക് ഉണരാ
ന്‍ കഴിഞ്ഞില്ല. അന്ന് രാത്രി സ്വ
പ്‌നത്തില്‍ ഏറ്റവും അഴകുള്ള 
ഒരു പെണ്‍കുട്ടി എന്റെ അടു
ക്കല്‍ വന്നു. അതിനു മുമ്പൊരി
ക്കലും എനിക്ക് ആസ്വദിക്കാന്‍ 
കഴിഞ്ഞിട്ടില്ലാത്ത സുഗന്ധം അവ
ളില്‍ നിന്നും വീശിക്കൊണ്ടിരുന്നു. 
അവള്‍ എന്റെ കയ്യില്‍ ഒരു കഷ്ണം 
കടലാസ്സ് തന്നു. അതില്‍ മൂന്ന് 
വരി ഗാനം എഴുതിയിരുന്നു. അതി
ന്റെ സാരം ഇപ്രകാരമാണ്: ‘നീ 
നിദ്രയിലുള്ള രസത്താല്‍ കാലാ
കാലം താമസിക്കേണ്ട സ്വര്‍ഗമാ
ളികയെ നീ മറന്നു കളഞ്ഞിരിക്കു
ന്നു. അവിടെ നിനക്ക് ഒരിക്കലും 
മരണമുണ്ടാകുന്നതല്ല. ഉറക്കത്തി
ല്‍ നിന്നും ഉണരുക. തഹജ്ജു
ദ് നമസ്‌ക്കാരത്തില്‍ ഖുര്‍ആന്‍ 
ഓതിക്കൊണ്ടിരിക്കുന്നത് ഉറക്ക
ത്തേക്കാള്‍ ഏറ്റവും ശ്രേഷ്ഠമായ
താണ്. ഈ സംഭവത്തിനുശേഷം 
ഉറക്കം കഠിനമാകുമ്പോഴെല്ലാം 
ഈ ഗാനം ഞാന്‍ ഓര്‍മ്മിക്കുക
യും നിദ്രക്ക് നിശേഷം മാറുകയും 
ചെയ്യുമായിരുന്നു'' (നമസ്‌ക്കാര
ത്തിന്റെ മഹത്ത്വങ്ങള്‍, പേജ് 99).

മാതൃകക്ക് വേണ്ടി ഏതാനും 
ഉദ്ധരണികള്‍ നല്‍കിയതാണ് നി
ങ്ങള്‍ വായിച്ചത്. ഇവ നല്‍കുന്ന 
സന്ദേശമെന്താണ്? 

 നല്ല ഭക്തരാണെങ്കില്‍ ഇശാ
ഇന് എടുത്ത വുദൂഅ് ക�ൊണ്ട് 
40 വര്‍ഷക്കാലം നാം സ്വുബ്ഹി 
നമസ്‌കരിക്കാന്‍ തയ്യാറാവണം. 
ഭരണപരമായ ഉത്തരവാദിത്തം 
ഏറ്റെടുത്താല്‍ ഭാര്യയുമായുള്ള 
ബന്ധം ഉപേക്ഷിക്കണം. ജീവിത
ത്തില്‍ 40 വര്‍ഷക്കാലം തുടരെ 
ന�ോമ്പനുഷ്ഠിക്കണം...!

ഒരു മുസ്‌ലിമിന്റെ ജീവിത 
മാതൃക മുഹമ്മദ് നബി(സ)യി 
ലാണ്. അവിടുന്ന് വുദൂഅ് മുറി
ഞ്ഞിട്ടില്ലെങ്കിലും എല്ലാ നമസ്‌കാ 
രത്തിനും പ്രത്യേകം വുദൂഅ് ചെ
യ്യാറുണ്ടായിരുന്നുവെന്ന് ഹദീ
സില്‍ കാണാം (ബുഖാരി 214). 
അതേസമയം ഒരു വുദൂഅ് ക�ൊ
ണ്ടുതന്നെ പല നമസ്‌കാരങ്ങള്‍ 
നിര്‍വഹിച്ചു കാണിച്ചിട്ടുമുണ്ട് 
(അബൂദാവൂദ് 129).

നബി(സ്വ) പറയുന്നു: ‘‘എന്റെ 

 നല്ല ഭക്തരാണെങ്കില്‍ ഇശാഇന് 
എടുത്ത വുദൂഅ് ക�ൊണ്ട് 
40 വര്‍ഷക്കാലം നാം സ്വുബ്ഹി 
നമസ്‌കരിക്കാന്‍ തയ്യാറാവണം. 
ഭരണപരമായ ഉത്തരവാദിത്തം 
ഏറ്റെടുത്താല്‍ ഭാര്യയുമായുള്ള 
ബന്ധം ഉപേക്ഷിക്കണം. ജീവിത
ത്തില്‍ 40 വര്‍ഷക്കാലം തുടരെ 
ന�ോമ്പനുഷ്ഠിക്കണം...!
ഒരു മുസ്‌ലിമിന്റെ ജീവിത മാതൃക 
മുഹമ്മദ് നബി(സ)യിലാണ്. 
അവിടുന്ന് വുദൂഅ് മുറിഞ്ഞിട്ടില്ലെ
ങ്കിലും എല്ലാ നമസ്‌കാരത്തിനും 
പ്രത്യേകം വുദൂഅ് ചെയ്യാറുണ്ടായി
രുന്നുവെന്ന് ഹദീസില്‍ കാണാം 
(ബുഖാരി 214). അതേസമയം 
ഒരു വുദൂഅ് ക�ൊണ്ടുതന്നെ പല 
നമസ്‌കാരങ്ങള്‍ നിര്‍വഹിച്ചു 
കാണിച്ചിട്ടുമുണ്ട് 
(അബൂദാവൂദ് 129).

സമുദായത്തെ ഞാന്‍ വിഷമിപ്പി
ക്കലാകുമായിരുന്നില്ലെങ്കില്‍ ഓര�ോ 
നമസ്‌കാരത്തിനും വുദൂഅ് ചെ
യ്യുവാനും ഓര�ോ വുദൂഇനും ദന്ത
ശുദ്ധി വരുത്താനും ഞാനവര�ോട് 
കല്‍പിക്കുമായിരുന്നു'' (അഹ്‌മ
ദ് 7516).

വുദൂഅ് മുറിഞ്ഞിട്ടില്ലെങ്കി
ലും പ്രത്യേകം വുദൂഅ് ചെയ്യു
ന്നതാണ് നബി(സ്വ)യുടെ സു
ന്നത്തിനെ സ്‌നേഹിക്കുന്നവര്‍ 
ചെയ്യേണ്ടതെന്ന് ഈ ഹദീസില്‍ 
നിന്ന് മനസ്സിലാക്കാന്‍ കഴിയും. 
ഇശാഅ് നമസ്‌കരിച്ച അതേ 
വുദൂഅ് ക�ൊണ്ട് സ്ഥിരമായി 
സ്വുബ്ഹി നമസ്‌കരിച്ച പതിവ് 
സ്വഹാബികള്‍ക്ക് ഉണ്ടായിരു
ന്നെങ്കില്‍ അതാണ് മൗലാനമാ
ര്‍ ഉദ്ധരിക്കേണ്ടത്.

സൂഫികള്‍ക്ക് മലകിയ്യായ 
ശക്തിയുണ്ടെന്ന് വരുത്തിത്തീ
ര്‍ക്കാനാണ് യഥാര്‍ഥത്തില്‍ ഈ 
ശ്രമങ്ങള�ൊക്കെ. നബി(സ്വ) പഠി
പ്പിച്ച ദീനില്‍ ഇത്തരത്തിലുള്ള 
സന്യാസത്തിന് യാത�ൊരു പ്രോ
ത്സാഹനവും ഇല്ല. ക്രിസ്ത്യാനിക
ളെ കുറിച്ച് ക്വുര്‍ആന്‍ പറയുന്നത് 
ന�ോക്കൂ: ‘‘...സന്യാസജീവിത
ത്തെ അവര്‍ സ്വയം പുതുതായി 
നിര്‍മിച്ചു. അല്ലാഹുവിന്റെ പ്രീതി 
തേടേണ്ടതിന് (വേണ്ടി അവരതു 
ചെയ്തു) എന്നല്ലാതെ, നാം അവ
ര്‍ക്കത് നിയമമാക്കിയിട്ടുണ്ടായി
രുന്നില്ല.....'' (ഹദീദ് 27).

 സന്യാസ ജീവിതം അല്ലാഹു 
നിയമമാക്കിയതല്ലെന്നും ദൈവ 
പ്രീതി നേടാനെന്ന വ്യാജേന ക്രി
സ്തീയ പൗര�ോഹിത്യം പില്‍ക്കാല
ത്ത് പടച്ചുണ്ടാക്കിയതാണ് അതെ
ന്നും ഈ ആയത്ത് പഠിപ്പിക്കുന്നു. 
ഇങ്ങനെ സന്യാസത്തെ മഹത്ത്വ
വത്കരിക്കുന്നത് ജൂത-ക്രിസ്തീയ 
പൗര�ോഹിത്യ നിര്‍മിതികളെ പി
ന്‍പറ്റുകയാണ് സൂഫികള്‍ എന്ന 
ആര�ോപണത്തിന് അടിവരയിടു
കയാണ്.

തബ്‌ലീഗ്  ഗ്രന്ഥകാരന്റെ 
വീക്ഷണത്തില്‍ രുചികരമായ 

കര്‍ത്താവ് നടത്തിയ പരാമര്‍ശം 
ശ്രദ്ധിക്കുക:  ‘‘നമസ്‌കാരം യഥാ
ര്‍ഥത്തില്‍ അല്ലാഹുവുമായുള്ള മു
നാജാത്താണ്. ഹൃദയസാന്നിധ്യ
മില്ലാതെ അത് സാധ്യമേയല്ല.''

ഇസ്‌ലാം പ്രകൃതിമതമാണ്. 
അല്ലാഹു മനുഷ്യനെ ഏത�ൊരു 
പ്രകൃതിയില്‍ സൃഷ്ടിച്ചുവ�ോ ആ 
പ്രകൃതിയ�ോട് തികച്ചും പ�ൊരു
ത്തപ്പെടുന്ന മതം. മനുഷ്യ പ്രകൃ
തിയ�ോട് യ�ോജിക്കാത്ത വിധിവി
ലക്കുകള�ോ വിശ്വാസാചാരങ്ങള�ോ 
ഇസ്‌ലാം പഠിപ്പിക്കുന്നില്ല.

ഭൂമുഖത്ത് അല്ലാഹുവിന്റെ 
മതത്തിന്റെ സന്ദേശം പ്രചരിപ്പി
ക്കുവാനായി നിയ�ോഗിക്കപ്പെ
ട്ട മാതൃകാ പുരുഷന്മാരാണ് പ്ര
വാചകന്മാര്‍. അവരാരും ഭൗതിക 
ജീവിതത്തില്‍നിന്നും ഒളിച്ചോടി
യവരായിരുന്നില്ല. മറ്റു മനുഷ്യരെ
പ്പോലെ മജ്ജയും മാംസവുമുള്ള, 
വികാരവിചാരങ്ങളുള്ള, തിന്നു
കയും കുടിക്കുകയും ചെയ്യുന്ന, 
ക്ഷീണവും തളര്‍ച്ചയുള്ള, യാത
നകളും വേദനകളും അനുഭവിക്കു
ന്ന പച്ചയായ മനുഷ്യര്‍. അവരില്‍ 
ഉപജീവനത്തിനുവേണ്ടി കച്ചവടം 
ചെയ്തിരുന്നവരും ചെരുപ്പ് തുന്നി
യിരുന്നവരും ആട്‌ മേച്ചിരുന്നവ
രും മരപ്പണി ചെയ്തിരുന്നവരുമു
ണ്ടായിരുന്നു. 

മുഹമ്മദ് നബി(സ്വ) ഇവര്‍ 
പരിചയപ്പെടുത്തുന്ന സൂഫികളെ 
പ�ോലെ ആഹാരം കഴിക്കാതെ, 
രാത്രി മുഴുവന്‍ ഉറങ്ങാതെ, ഒരി
ക്കലും ന�ോമ്പ് ഒഴിവാക്കാതെ, 
ഭൗതിക കാര്യങ്ങളില്‍ ഇടപെടാ
തെ ജീവിച്ച വ്യക്തിയായിരുന്നില്ല. 

അല്ലാഹു നബിമാരെക്കുറിച്ച് 
പറയുന്നു: ‘‘അവരെയാണ് അല്ലാ
ഹു നേര്‍വഴിയിലാക്കിയിട്ടുള്ളത്. 
അതിനാല്‍ അവരുടെ നേര്‍മാര്‍ഗ
ത്തെ നീ പിന്തുടര്‍ന്ന് ക�ൊള്ളുക. 
(നബിയേ,  പറയുക: ഇതിന്റെ 
പേരില്‍ യാത�ൊരു പ്രതിഫലവും 
ഞാന്‍ നിങ്ങള�ോട് ആവശ്യപ്പെടു
ന്നില്ല. ഇത് ല�ോകര്‍ക്ക് വേണ്ടി
യുള്ള ഒരു ഉല്‍ബോധനമല്ലാതെ 
മറ്റൊന്നുമല്ല'' (അന്‍ആം 90).

ഭക്ഷണം ലഭിച്ചപ്പോള്‍ സന്തോ
ഷത്തോടെ ആ ഭക്ഷണം കഴിച്ച   
മുഹമ്മദ് നബി(സ്വ) ആത്മീയ 
ശക്തി കുറഞ്ഞ ആളാണെന്നുവ
രുന്നു. ആടിന്റെ തുടയുടെ ഭാഗം 
ച�ോദിച്ച് വാങ്ങി നബി (സ്വ) 
കഴിച്ചിട്ടുണ്ട്. രുചികരമായ ഭക്ഷ
ണം ലഭിച്ചാലും ഒഴിവാക്കലാണ് 
തബ്‌ലീഗുകാര്‍ പഠിപ്പിക്കുന്ന സൂ
ഫികളടെ ചര്യ! 

ഭക്ഷണം കിട്ടാതെ കഷ്ടപ്പെ
ട്ടപ്പോള്‍ ആരെങ്കിലും വല്ല ഭക്ഷ
ണവും തരും എന്ന് പ്രതീക്ഷിച്ച് 
പള്ളിയില്‍ നിന്നും പുറത്ത് പ�ോയ 
സ്വഹാബിമാരുണ്ട്. അവരില്‍ പ്ര
മുഖരായ പലരുമുണ്ട്. അവരെ
ല്ലാം ആത്മീയ ശക്തിയില്ലാത്തവ
രും ഭക്ഷണപ്രിയരുമായിരുന്നോ? 

സുഫ്‌യാനുസ്സൗരി(റഹി) ഭക്ഷ
ണപാനീയങ്ങള�ോ ഉറക്കമ�ോ ഇല്ലാ
തെ 7 ദിവസം കഴിച്ചുകൂട്ടിയെന്ന് 
പറയുന്നു. സ്വബ�ോധമില്ലാത്ത 
അവസരത്തിലും അദ്ദേഹം കൃ
ത്യസമയത്ത് നമസ്‌കരിച്ചിരു
ന്നുവത്രെ!

എന്നാല്‍ ‘ശരിയായ ബ�ോധമി
ല്ലാതെ നമസ്‌കരിക്കിന്നതിനെ'ക്കു
റിച്ച് അതേപുസ്തകത്തില്‍ ഗ്രന്ഥ

ഭൂമുഖത്ത് അല്ലാഹുവിന്റെ 
മതത്തിന്റെ സന്ദേശം പ്രചരിപ്പി
ക്കുവാനായി നിയ�ോഗിക്കപ്പെട്ട 

മാതൃകാ പുരുഷന്മാരാണ് പ്രവാച
കന്മാര്‍. അവരാരും ഭൗതിക ജീവി
തത്തില്‍നിന്നും ഒളിച്ചോടിയവരാ
യിരുന്നില്ല. മറ്റു മനുഷ്യരെപ്പോലെ 

മജ്ജയും മാംസവുമുള്ള, 
വികാരവിചാരങ്ങളുള്ള, 

തിന്നുകയും കുടിക്കുകയും 
ചെയ്യുന്ന, ക്ഷീണവും തളര്‍ച്ചയു

ള്ള, യാതനകളും വേദനകളും 
അനുഭവിക്കുന്ന പച്ചയായ 

മനുഷ്യര്‍. അവരില്‍ ഉപജീവന
ത്തിനുവേണ്ടി കച്ചവടം ചെയ്തിരു
ന്നവരും ചെരുപ്പ് തുന്നിയിരുന്നവ
രും ആട്‌ മേച്ചിരുന്നവരും മരപ്പണി 
ചെയ്തിരുന്നവരുമുണ്ടായിരുന്നു. 

മുഹമ്മദ് നബി(സ്വ)യെകു
റിച്ച് പറയുന്നു: ‘‘തീര്‍ച്ചയായും 
നിങ്ങള്‍ക്ക് അല്ലാഹുവിന്റെ ദൂ
തനില്‍ ഉത്തമമായ മാതൃകയു
ണ്ട്. അതായത് അല്ലാഹുവെയും 
അന്ത്യദിനത്തെയും പ്രതീക്ഷിച്ചു 
ക�ൊണ്ടിരിക്കുകയും, അല്ലാഹു
വെ ധാരാളമായി ഓര്‍മിക്കുകയും 
ചെയ്തു വരുന്നവര്‍ക്ക്'' (അഹ്‌സാ
ബ് 21).

മനുഷ്യ ജീവിതത്തില്‍ വളരെ 
നിസ്സാരമെന്ന് ത�ോന്നുന്ന കാര്യ
ങ്ങളില്‍ പ�ോലും നബി(സ്വ) നമു
ക്ക് മാതൃക കാണിച്ചുതന്നിട്ടുണ്ട്. 
മലമൂത്ര വിസര്‍ജനത്തിന്റെ കാ
ര്യത്തില്‍ പ�ോലും വ്യക്തമായ 
നിര്‍ദേശം അവിടുന്ന് നല്‍കിയി
ട്ടുണ്ട്. ഇസ്‌ലാമില്‍ സന്യാസമി
ല്ല. മനുഷ്യര്‍ക്ക് അനുഷ്ഠിക്കാനും 
ആചരിക്കാനും സാധിക്കുന്ന കാ
ര്യങ്ങള്‍ മാത്രമെ ഇസ്‌ലാമിലുള്ളൂ. 
എന്നാല്‍ മനുഷ്യപ്രകൃതിക്ക് വി
രുദ്ധമാണ് സന്യാസം. വിവാഹം 
കഴിക്കാതെ, നല്ല ആഹാരം കഴി
ക്കാതെ, വികാരങ്ങളെ അടിച്ചമ
ര്‍ത്തി, കഴിയുന്നത്ര ഉറക്കമ�ൊഴി
ച്ചു പ്രാര്‍ഥനയില്‍ മുഴുകി, എല്ലാ 
ഭൗതിക ചിന്തകളും ഒഴിവാക്കി, 
മറ്റുള്ളവരുമായ�ൊക്കെ അകന്ന്  
ജീവിക്കുക എന്നത് സ്വന്തത്തോ
ടും കുടുംബത്തോടും ചെയ്യുന്ന 
അനീതിയാണ്. 

നബി(സ്വ) പറഞ്ഞു: ‘നിങ്ങ
ള്‍ മതത്തില്‍ അതിരു കവിയു
ന്നത് സൂക്ഷിക്കുക. നിങ്ങളുടെ 
മുമ്പുള്ളവര്‍ നശിച്ചത് മതത്തില്‍ 
അതിരുകവിഞ്ഞത് മൂലമാണ്'' 
(നസാഈ, ഇബ്‌നുമാജ).

 അതിരു കവിയാനുള്ള പ്രവ
ണത സ്വഹാബികളില്‍ ചിലരില്‍ 
കണ്ടപ്പോള്‍ നബി(സ്വ) അത് മുള
യിലേ നുള്ളിക്കളയുകയാണുണ്ടാ
യത്. ഒരു ഉദാഹരണം കാണുക: 

അനസ്(റ) നിവേദനം: ‘‘മൂന്നാ 
ളുകള്‍ നബി(സ്വ)യുടെ ആരാധനക
ളെ സംബന്ധിച്ച് അന്വേഷിച്ചറിയാ
നായി പ്രവാചകപത്‌നിമാരുടെ വീ
ടുകളില്‍ വന്നു. അങ്ങനെ അവര്‍ 
അതിനെക്കുറിച്ച് മനസ്സിലാക്കിയ

പ്പോള്‍ അത് വളരെ കുറവാണെ
ന്ന് അവര്‍ക്ക് ത�ോന്നി. അവര്‍ പറ
ഞ്ഞു: ‘ഞങ്ങളും നബിയും എവിടെ 
നില്‍ക്കുന്നു. അദ്ദേഹത്തിനാകട്ടെ 
കഴിഞ്ഞതും വരാനിരിക്കുന്നതു
മായ മുഴുവന്‍ പാപങ്ങളും പ�ൊറു
ക്കപ്പെട്ടിരിക്കുന്നു.' തുടര്‍ന്ന് അവ
രില�ൊരാള്‍ പറഞ്ഞു: ‘ഞാനിനി 
എന്നും രാത്രി മുഴുവനും നിന്ന് 
നമസ്‌കരിക്കും.' മറ്റൊരാള്‍ പറ
ഞ്ഞു: ‘ഞാന്‍ എന്നെന്നും ന�ോ
മ്പനുഷ്ഠിക്കും. അത് ഉപേക്ഷിക്കു
കയേ ഇല്ല.' മറ്റൊരാള്‍ പറഞ്ഞു: 
‘ഞാന്‍ വിവാഹം കഴിക്കാതെ സ്ത്രീ
കളുമായി വിട്ടുനില്‍ക്കും.'' ഈ വി
വരമറിഞ്ഞപ്പോള്‍ നബി(സ്വ) അവ
രുടെ അടുത്തുചെന്ന് ച�ോദിച്ചു: 
‘ഇങ്ങനെയ�ൊക്കെ പറഞ്ഞത് നി
ങ്ങളാണ�ോ? എന്നാല്‍ നിങ്ങളില്‍ 
അല്ലാഹുവെ ഏറ്റവുമധികം ഭയ
പ്പെടുന്നവനും സൂക്ഷിക്കുന്നവനും 
ഞാനാണ്. പക്ഷേ,ഞാന്‍ ന�ോ
മ്പെടുക്കുകയും ഉപേക്ഷിക്കുക
യും രാത്രി നമസ‌്കരിക്കുകയ ംു ഉറ
ങ്ങുകയ ംു വിവാഹം കഴിക്കുകയ ംു 
ചെയ്യുന്നു. ആരെങ്കില ംു എന്റെ ചര്യ
യെ വെറുക്കുന്നുവെങ്കില്‍ അവന്‍ 
എന്നില്‍പെട്ടവനല്ല''(ബുഖാരി, 
മുസ്‌ലിം).

വളരെ പ്രബലമായ ഈ ഹദീ
സില്‍നിന്ന് നാല് കാര്യങ്ങള്‍ മന
സ്സിലാക്കാം: 

ഒന്ന്, നബിയാണ് ഈ സമു
ദായത്തിലെ ഏറ്റവും ഉന്നതനായ 
വ്യക്തി; കൂടുതല്‍ അല്ലാഹുവിനെ 
ഭയക്കുന്ന മുത്തക്വിയും. ഒരുകാല
ത്തും അദ്ദേഹത്തെക്കാള്‍ ഉന്നത
നായ ഒരാളും ഈ സമുദായത്തി
ല്‍ ഉണ്ടാവുകയില്ല; എത്ര വലിയ 
പണ്ഡിതനാണെങ്കിലും. 

രണ്ട്, നമസ്‌കാരം, ന�ോമ്പ് 
തുടങ്ങിയ ആരാധനകള്‍ നല്ലത
ല്ലേ എന്ന നിലയ്ക്ക് ഓര�ോരുത്ത
ര്‍ക്കും ഇഷ്ടംപ�ോലെ വര്‍ധിപ്പിക്കാ
ന്‍ സാധ്യമല്ല. ഇസ്‌ലാം അതിന് 
അനുവാദം നല്‍കുന്നില്ല. എല്ലാം 
വ്യക്തമായി നബി(സ്വ) കാണി
ച്ചുതന്നിട്ടുണ്ട് അതിനപ്പുറം പ�ോ
കുന്നവര്‍ ഇസ്‌ലാമില്‍ നിന്നുത
ന്നെ പുറത്തുപ�ോകും.

മൂന്ന്, വൈവാഹിക ജീവിത
വും അതുമായി ബന്ധപ്പെട്ട കാര്യ
ങ്ങളും തഖ്‌വക്കും ദൈവഭയത്തി
നും തടസ്സമല്ല. സമുദായത്തിലെ 
ഉത്തമനായ വ്യക്തിയായ നബി
ക്ക് ഒന്നില്‍ കൂടുതല്‍ ഭാര്യമാരു
ണ്ടായിരുന്നു. 

നാല്, എല്ലാ ദിവസവും രാത്രി 
മുഴുവന്‍ നിന്ന് നമസ്‌കരിക്കുന്ന
വരും എല്ലാ ദിവസവും പകല്‍ 
ന�ോമ്പെടുക്കുന്നവരും മുസ്‌ലിം
കളില്‍ പെട്ടവരല്ല. 

ആരാധനകളില്‍ അതിരുകവി
യുന്നവര്‍ തങ്ങളുടെ ശരീരത്തോ
ടും കുടുംബത്തോടും സമൂഹ
ത്തോടുമുള്ള പല ബാധ്യതകളും 
വിസ്മരിക്കുന്നുണ്ട് എന്നതാണ് 
യാഥാര്‍ഥ്യം. പ്രവാചകന്‍ പഠിപ്പി
ക്കുന്ന ഇസ്‌ലാമിക ജീവിതത്തി
ല്‍നിന്ന് വ്യത്യസ്തമായി പുതിയ 
മാര്‍ഗം സ്വീകരിക്കുന്നവര്‍ എങ്ങ
നെയാണ് പ്രവാചകനെ പിന്‍പ
റ്റുന്നരായി മാറുക? 

തബ്‌ലീഗുകാരുടെ തഅ്‌ലീം 
കിതാബുകള്‍ ഇത�ൊക്കെ സമൂ
ഹത്തില്‍ പ്രചരിപ്പിക്കുന്നത് 
ഗുണമോ ദ�ോഷമ�ോ? 

മനുഷ്യ ജീവിതത്തില്‍ വളരെ 
നിസ്സാരമെന്ന് ത�ോന്നുന്ന 

കാര്യങ്ങളില്‍ പ�ോലും നബി(സ്വ) 
നമുക്ക് മാതൃക 

കാണിച്ചു തന്നിട്ടുണ്ട്. 
ഇസ്‌ലാമില്‍ സന്യാസമില്ല. 

മനുഷ്യര്‍ക്ക് അനുഷ്ഠിക്കാനും 
ആചരിക്കാനും സാധിക്കുന്ന കാര്യ

ങ്ങള്‍ മാത്രമെ ഇസ്‌ലാമിലുള്ളൂ. 
വിവാഹം കഴിക്കാതെ, 

നല്ല ആഹാരം കഴിക്കാതെ, 
വികാരങ്ങളെ അടിച്ചമര്‍ത്തി, 
കഴിയുന്നത്ര ഉറക്കമ�ൊഴിച്ചു 

പ്രാര്‍ഥനയില്‍ മുഴുകി, എല്ലാ 
ഭൗതിക ചിന്തകളും ഒഴിവാക്കി, 
മറ്റുള്ളവരുമായ�ൊക്കെ അകന്ന്  

ജീവിക്കുക എന്നത് 
സ്വന്തത്തോടും കുടുംബത്തോടും 

ചെയ്യുന്ന അനീതിയാണ്. 

ല�ോകത്ത് 2020-21 കാലത്ത് ക�ോറ�ോണ മഹാമാരി കാരണം നിഖില 
മേഖലകളിലും സംഭവിച്ച തകര്‍ച്ച  എല്ലാവര്‍ക്കും അറിയാവുന്ന 

കാര്യമാണ്. ഭക്ഷ്യവസ്തുക്കള്‍വരെ വില്‍ക്കാനും വാങ്ങാനും പറ്റാത്ത അവസ്ഥ 
ഉണ്ടായിരുന്നു. പണം യഥേഷ്ടമുണ്ടായിട്ടും പട്ടിണികിടന്ന മനുഷ്യര്‍! യാത്രാ
സൗകര്യമില്ലാതെ, വെള്ളവും ഭക്ഷണവുമില്ലാതെ പലരും വഴിയില്‍ വീണു 
പിടഞ്ഞു മരിച്ചു. അന്ത്യകര്‍മങ്ങള്‍ നടത്തല്‍പോയിട്ട് ശവം സംസ്‌കരി
ക്കാന്‍ പ�ോലും ആളില്ലാത്ത അവസ്ഥ. കാക്കയും കഴുകനും നായ്ക്കളും മനുഷ്യ 
മൃതദേഹം തിന്നുന്ന, മനുഷ്യമേനി പുഴുവരിച്ചു ചീഞ്ഞുനാറിയ ദുരന്തം. 
ഗംഗയും യമുനയും മനുഷ്യശവങ്ങള്‍ നിറഞ്ഞൊഴുകിയ കാലം. എല്ലാം 
നിശ്ചലം. അന്ന് നിശ്ചലമായ പലതും പരിപൂര്‍ണമായി നിന്നുപ�ോയി. 
പലരുടെയും ജ�ോലിയും ഉപജീവന�ോപാധിയും നഷ്ടപ്പെട്ടു. ചിലത�ൊക്കെ 
കരകയറി. പലതും ചക്രശ്വാസം വലിക്കുന്നു. പലതും, പലരും മരിച്ചു. 

എന്നാല്‍ ഈ ദുരന്തകാലത്തും തുല്യതയില്ലാതെ വളര്‍ന്ന  ഒരു മേഖ
ലയുണ്ട്. ല�ോകത്ത് 15.12 ശതമാനം വളര്‍ച്ച നേടിയ ഒരേയ�ൊരു വ്യാപാര 
വ്യവസായ മേഖല! 2020ല്‍ മാത്രം 26,124,276,000,000.00 ക�ോടി രൂപയുടെ 
വിറ്റുവരവുണ്ടായ വ്യാപാര വ്യവസായം!(1)

അതെ, അതാണ് പെണ്‍മേനി (നഗ്‌നതാ) മാര്‍ക്കറ്റ് (Porn Industry). 
അവിടെ വില്‍ക്കപ്പെടുന്നത് 90 ശതമാനവും പെണ്‍മേനിയുടെ സ്വകാര്യത 
മാത്രം! പെണ്ണിന് കൂടുതല്‍ വരുമാനം കിട്ടുന്ന മേഖലയും അത് തന്നെ.(2) 
എന്താണ് കാരണം?

കവർ സ്റ്റോറി

സ്ത്രീ: അവകാശ,
സ്വാതന്ത്ര്യ നിഷേധങ്ങള്‍

അലി ചെമ്മാട്‌
   : 94951 83332

'പുരുഷന്‍ നഗ്‌നത പ്രദര്‍ശിപ്പിച്ചാല്‍ സ്ത്രീ 
അത് അവള്‍ക്കുനേരെയുള്ള അക്രമമായി 
കണക്കാക്കും. സ്ത്രീ നഗ്‌നത പ്രദര്‍ശിപ്പി

ച്ചാല്‍ പുരുഷന്‍ അത് അവളുടെ ലൈംഗിക 
ബന്ധത്തിനുള്ള ക്ഷണമായി സ്വീകരിക്കും.'
ജെന്റര്‍ ന്യൂട്രല്‍ സ്‌കൂള്‍ യൂണിഫ�ോം എന്ന 
പുരുഷ തിട്ടൂരം പെണ്‍കുട്ടികള്‍ ആവേശ

പൂര്‍വം  ഏറ്റെടുത്ത സാഹചര്യത്തില്‍ 
ഒരു അന്വേഷണം.

സ്‌കൂള്‍തലം ത�ൊട്ട് 
ആണുടുപ്പുടുപ്പിച്ചും 
ഉടുത്തത് ഉരിയിച്ചും 
ബ്രെയിൻ വാഷ് ചെയ്തും 
മാർക്കറ്റ് പാകത്തില്‍ 
സ്ത്രീയെ ‘വസ്തു'വാക്കുന്ന
തിനെ കുറിച്ചാണ് 
പറഞ്ഞുവരുന്നത്. 
അതിനുവേണ്ടി ല�ോകം 
കഠിനപ്രയത്‌നം നടത്തുന്ന 
ചരിത്രസന്ധിയിലാണ
ല്ലോ നാം ജീവിക്കുന്നത്. 
നമുക്കൊരു പഠനം കൂടി 
കാണുക: 
‘നഗ്‌ന ചിത്രങ്ങള്‍ കണ്ട 
പുരുഷന്മാര്‍ സ്ത്രീകളെ 
കാണുക കേവലം 
‘വസ്തു'വായാണ്. ബിക്കിനി 
ധാരിണികളായ സ്ത്രീ
കളുടെ ചിത്രം കാണിച്ച 
ശേഷം എടുത്ത ബ്രെയിന്‍ 
സ്‌കാന്‍ പരിശ�ോധനയിലൂടെ 
ഗവേഷകര്‍ 
കണ്ടെത്തിയതാണിത്.'

‘ഒരു ശരാശരി പുരുഷന്‍ ഒരു ദിവസം 13 തവണ ലൈംഗിക ബന്ധത്തെ 
കുറിച്ച് ചിന്തിക്കുന്നതായി ഗവേഷകര്‍ കണ്ടെത്തി. വര്‍ഷത്തില്‍ 4,745 
തവണ. ഏതാണ്ട് മൂന്നില�ൊന്ന് പുരുഷന്മാര്‍ രാവിലെ ഉണരുമ്പോള്‍ 
ആദ്യം ചിന്തിക്കുന്നത് അതാണെന്ന് സമ്മതിക്കുന്നു.' (3)

ഇതുതന്നെ കാരണം! പുരുഷന്‍ ലൈംഗികതയ�ോട് കൂടുതല്‍ താല്‍പ
ര്യവും തൃഷ്ണയും ഉള്ളവനാണ്. ലൈംഗികതയെ കുറിച്ച് കൂടുതല്‍ ചിന്തിച്ച് 
നടക്കുന്നവനാണ്. അത് പുരുഷപ്രകൃതിയുമാണ്. എന്നാല്‍ സ്ത്രീ അങ്ങ
നെയല്ല. അവള്‍ക്ക്  ലൈംഗികത ക്ഷണിക്കപ്പെട്ടാല്‍ മാത്രം ആവശ്യമുള്ള 
ഒന്നാണ്. സ്ത്രീക്ക് ലൈംഗികത ഭ്രാന്തതൃഷ്ണയല്ല. സ്‌നേഹവും പരിഗണയും 
പരിരക്ഷയും ലഭിക്കുമ്പോള്‍ മാത്രമാണ് അവള്‍ക്ക്  ലൈംഗിക താല്‍പര്യം 
ഉണ്ടാകുന്നത്. അതാണ് മനുഷ്യപ്രകൃതിയും സഹജസ്വഭാവവും. മനുഷ്യരെ 
മനുഷ്യപ്രകൃതിയില്‍നിന്ന് പൈശാചികതയിലേക്ക് നയിക്കാനാണ് ഇവിടെ 
പലരും ശ്രമിക്കുന്നത്. സ്വതന്ത്ര ലൈംഗികതയെയും സ്വവര്‍ഗരതിയെയും 
പരസ്യമായി ന്യായീകരിക്കാന്‍ ഉളുപ്പും ലജ്ജയുമില്ലാത്ത ഒരു ജനതയായി 
മലയാളികള്‍ മാറുന്നത് അതിന്റെ സ്വാഭാവിക പരിണാമമല്ല. കൃത്യമായ 
തിരക്കഥ നടപ്പിലാക്കിയതുക�ൊണ്ടാണ്. അതിന്റെ ഭാഗം തന്നെയാണ് കുമാ
രികള�ോട് ബ�ോയ്ഫ്രണ്ടിനെ ഓര്‍ത്തുറങ്ങാന്‍ നിര്‍ദേശിക്കുന്ന അധ്യാപകരെ 
ചുട്ടെടുക്കുന്നത്. അവര്‍ വളര്‍ത്തുന്ന ഭാവിതലമുറയുടെ ഭാവി എന്താകും?

സ്‌കൂള്‍തലം ത�ൊട്ട് ആണുടുപ്പുടുപ്പിച്ചും ഉടുത്തത് ഉരിയിച്ചും ബ്രെ
യിന്‍വാഷ് ചെയ്തും മാര്‍ക്കറ്റ് പാകത്തില്‍ സ്ത്രീയെ ‘വസ്തു'വാക്കുന്നതിനെ 
കുറിച്ചാണ് പറഞ്ഞുവരുന്നത്. അതിനുവേണ്ടി ല�ോകം കഠിനപ്രയത്‌നം 
നടത്തുന്ന ചരിത്രസന്ധിയിലാണല്ലോ നാം ജീവിക്കുന്നത്. നമുക്കൊരു 
പഠനം കൂടി കാണുക: ‘നഗ്‌ന ചിത്രങ്ങള്‍ കണ്ട പുരുഷന്മാര്‍ സ്ത്രീകളെ 
കാണുക കേവലം ‘വസ്തു'വായാണ്. ബിക്കിനി ധാരിണികളായ സ്ത്രീകളുടെ 
ചിത്രം കാണിച്ച ശേഷം എടുത്ത ബ്രെയിന്‍ സ്‌കാന്‍ പരിശ�ോധനയിലൂടെ 
ഗവേഷകര്‍ കണ്ടെത്തിയതാണിത്.'(4) 

ഇന്ന് അങ്ങാടികളിലും സ്‌കൂളുകളിലും ക�ോളേജുകളിലും ബസ്സിലും 
ട്രെയിനിലും റ�ോഡിലും വിമാനത്തിലും എന്നുവേണ്ട സകല സ്ഥലങ്ങളി
ലും സ്ത്രീകളുടെ ‘തുറന്നസൗന്ദര്യം' പ്രദര്‍ശനവത്കരിച്ചുക�ൊണ്ടിരിക്കുക
യാണ് പുര�ോ‘ഗമന' മ�ൊത്തക്കച്ചവടക്കാര്‍. (അതിന്റെ ദുരന്തഫലം നാം 
അനുഭവിക്കുന്നുമുണ്ട്). അവര്‍ക്കു വേണ്ടത് പെണ്ണിനെ പരമാവധി ചൂഷണം 
ചെയ്യലാണ്. മാര്‍ക്കറ്റില്‍ അവളെ ഏതെല്ലാം നിലയ്ക്ക്, എങ്ങനെയെല്ലാം 
ഉപയ�ോഗപ്പെടുത്താന്‍ പറ്റുമ�ോ അവിടെയെല്ലാം, അങ്ങനെയെല്ലാം ഉപയ�ോ
ഗപ്പെടുത്തണം. ലാഭം ക�ൊയ്യണം. ഇതുതന്നെ ലക്ഷ്യം.

ഒരിക്കല്‍ മംഗലാപുരം-തിരുവനന്തപുരം 16348 നമ്പര്‍ ട്രെയിനില്‍ കണ്ണൂ
രില്‍നിന്ന് പരപ്പനങ്ങാടിയിലേക്ക് വരികയായിരുന്നു. വിന്‍ഡോസീറ്റില്‍ 
ആയിരുന്നു യാത്ര. ക�ോഴിക്കോട്ടുനിന്ന് ത�ൊട്ടുമുന്നിലെ സീറ്റില്‍ ഒരു 
കന്യാസ്ത്രീ വന്നിരുന്നു. അവര്‍ ക�ൊല്ലത്തേക്കോ മറ്റോ ആണെന്ന് പറഞ്ഞു. 
ട്രെയിന്‍ ഫറ�ോക്ക് വിട്ടശേഷം അവര്‍ സ്ഥാനശിര�ോവസ്ത്രം അഴിച്ചുവച്ച് 
പകരം മുസ്‌ലിം സ്ത്രീകള്‍ ധരിക്കുന്ന മഫ്ത ധരിച്ചു. ഇപ്പോള്‍ അവരെ കണ്ടാല്‍ 
പര്‍ദാധാരിണിയായ ഒരു മുസ്‌ലിം സ്ത്രീ ആണെന്നേ ത�ോന്നൂ. എന്തുക�ൊ
ണ്ടായിരിക്കും അവര്‍ ഇസ്‌ലാമിക വേഷത്തിലേക്ക് മാറിയത്? യാത്രയിലെ 
സുരക്ഷിതത്വമായിരിക്കാം അവരുടെ വേഷമാറ്റത്തിന് കാരണം. 

പരിശുദ്ധ ക്വുര്‍ആന്‍ 33:59ന്റെ പരിഭാഷ ഇങ്ങനെ വായിക്കാം: ‘‘നബിയേ, 
നിന്റെ പത്‌നിമാര�ോടും പുത്രിമാര�ോടും സത്യവിശ്വാസികളുടെ സ്ത്രീകള�ോ
ടും അവര്‍ തങ്ങളുടെ മൂടുപടങ്ങള്‍ തങ്ങളുടെമേല്‍ താഴ്ത്തിയിടാന്‍ പറയുക. 
അവര്‍ തിരിച്ചറിയപ്പെടുവാനും അങ്ങനെ അവര്‍ ശല്യംചെയ്യപ്പെടാതിരിക്കു
വാനും അതാണ് ഏറ്റവും അനുയ�ോജ്യമായത്. അല്ലാഹു ഏറെ പ�ൊറുക്കു
ന്നവനും കരുണാനിധിയുമാകുന്നു.''

‘‘സത്യവിശ്വാസിനികള�ോടും അവരുടെ ദൃഷ്ടികള്‍ 
താഴ്ത്തുവാനും അവരുടെ ഗുഹ്യാവയവങ്ങള്‍ കാത്തു
സൂക്ഷിക്കുവാനും അവരുടെ ഭംഗിയില്‍നിന്ന് പ്ര
ത്യക്ഷമായത�ൊഴിച്ച് മറ്റൊന്നും വെളിപ്പെടുത്താ
തിരിക്കുവാനും നീ പറയുക. അവരുടെ മക്കനകള്‍ 
കുപ്പായമാറുകള്‍ക്കു മീതെ അവര്‍ താഴ്‌ത്തിയിട്ടു
ക�ൊള്ളട്ടെ...''(24:31)

ഇതില്‍ രണ്ടിലും പ്രത്യേകം എടുത്തുപറഞ്ഞ 
കാര്യമാണ് സ്ത്രീകളുടെ തട്ടം മാറിലേക്ക് താഴ്‌ത്തി 
ഇടുക എന്നത്. അവളുടെ സ്തനത്തിന്റെ ഉയര്‍ച്ച 
കാഴ്ചയില്‍നിന്ന് മറയ്ക്കുക എന്നതല്ലേ ഈ കല്‍പ
നയുടെ ലക്ഷ്യം? പലരുടെയും ധാരണ തലമുടി 
മറയ്ക്കുവാന്‍ മാത്രമാണ് കല്‍പനയെന്നാണ്. തല 
മുഴുവന്‍ തട്ടം ചുറ്റിക്കെട്ടി മാറും ത�ോളും തുറ
ന്നിടുന്ന ഭക്തകളായ സ്ത്രീകളെ നമുക്ക് കാണാം. 
ബ�ോധ്യപ്പെടലിന്റെയും ബ�ോധ്യപ്പെടുത്തലുകളുടെ
യും അഭാവം, പരിമിതി. അഞ്ചാം ക്ലാസ്സോ ഏഴാം 
ക്ലാസ്സോവരെയാണ് മതപഠനം. അതും വളരെ പരി
മിതമായ സമയം. മദ്‌റസാ അറ്റാച്ച്ഡ് ഇംഗ്ലീഷ് 
മീഡിയം സ്‌കൂള്‍ ആണെങ്കില്‍ ഇതിലേറെ പരിതാ
പകരം. അവിടെ ഒരു പീരിയേഡ് മ�ോറല്‍ സ്റ്റഡി 
എന്ന പേരില്‍ വഴിപാട് ക്ലാസ്സാണ്. (വളരെ കുറച്ച് 
സ്ഥാപനങ്ങള്‍ മത, ഭൗതിക പഠനം സമന്വയിപ്പിച്ച്, 
കുട്ടികളുടെ പഠനവും കരിയറും ബുദ്ധി, വ്യക്തിവി
കാസവും സമന്വയിപ്പിച്ച് അവരെ ധർമനിഷ്ഠയ�ോടെ 
വളര്‍ത്തുന്നുണ്ട് എന്നത് പ്രത്യേകം പരിഗണിക്കു
ന്നു). 10/12 വയസ്സില്‍ നിന്നുപ�ോകുന്ന മതപഠനം 
ഭൂരിപക്ഷത്തിനും പിന്നെ തീരെ ലഭ്യമല്ല. അത�ോടെ 
അവസാനിച്ചു ധാര്‍മിക പഠനം. പിന്നെ അവര്‍ 
മറ്റൊരു ല�ോകത്തേക്ക് എടുത്തെറിയപ്പെടുന്നു. 
സമുദായം പരിഹരിക്കേണ്ട അടിസ്ഥാന പ്രശ്‌നം!

ഭൂമിയില്‍ 6000ത്തോളം സ്പീഷീസ് മാമ്മലുകള്‍ 
(മുലയൂട്ടുന്ന ജീവികള്‍) നിലവിലുണ്ടെന്നാണ് 
നാല് വര്‍ഷം മുമ്പ് വന്ന പഠനം സൂചിപ്പിക്കുന്നത്. 
വംശനാശം സംഭവിച്ചവ വേറേയും.(7) ഇവയെല്ലാം 
ലൈംഗിക പ്രത്യുത്പാദനമാണ് നടത്തുന്നത്. 
മനുഷ്യന്‍ ഒഴികെ ഇവയില�ൊരെണ്ണത്തിന് പ�ോലും 
പ�ൊങ്ങിനില്‍ക്കുന്ന മാറിടങ്ങളില്ല. അവയ്‌ക്കെല്ലാം 
സ്തനം ‘പാലൂട്ടല്‍' എന്ന ഒര�ൊറ്റ ധര്‍മത്തില്‍ പരിമി
തമാണ്. എന്നാല്‍ മനുഷ്യന് സ്തനം പാലൂട്ടല്‍ ധര്‍മം 
കൂടാതെ അവളുടെ സൗന്ദര്യപ്രകടന, ലൈംഗിക 
അവയവവും കൂടിയാണ്. അത് അവളുടെ സൗന്ദ
ര്യവും ആകര്‍ഷണീയതയും വര്‍ധിപ്പിക്കുന്നു. അത് 
അന്യന്റെ മുന്നില്‍ മറയ്ക്കുക എന്നാണ് അല്ലാഹു 
തആലായുടെ നിര്‍ദേശം. അതിന്റെ ഉദ്ദേശ്യം പുറ
ത്തുള്ളവര്‍ക്ക്  അവള�ോട് ലൈംഗിക ആകര്‍ഷണീ
യതയും താല്‍പര്യവും ഇല്ലാതാക്കുക എന്നതുതന്നെ. 
ആണിനെയും പെണ്ണിനെയും അവരുടെ മനസ്സുകളെ
യും ചിന്തകളെയും ലൈംഗികതയെയും ഇണചേരല്‍ 

രീതികളെയും സൃഷ്ടിച്ച അല്ലാഹു
വിന്റെ കല്‍പനയാണത്.

വിശുദ്ധ ക്വുര്‍ആന്‍ 24:60ന്റെ 
ആശയം കാണുക: ‘‘വിവാഹ 
ജീവിതം  പ്രതീക്ഷിക്കാത്ത 
(വയ�ോധികരെ) സംബന്ധിച്ചിട
ത്തോളം സൗന്ദര്യം പ്രദര്‍ശിപ്പി
ക്കാത്തവരായിക്കൊണ്ട് തങ്ങ 
ളുടെ മേല്‍വസ്ത്രങ്ങള്‍ മാറ്റിവെക്കു
ന്നതില്‍ അവര്‍ക്ക്  കുറ്റമില്ല. അവര്‍ 
മാന്യത കാത്തുസൂക്ഷിക്കുന്ന
താണ് അവര്‍ക്ക്  കൂടുതല്‍ 
നല്ലത.് അല്ലാഹു എല്ലാം കേള്‍ക്കു
ന്നവനും എല്ലാം അറിയുന്നവനു
മാകുന്നു.''

കാര്യം വ്യക്തമാണ്. ശിര�ോ
വസ്ത്രം മാറിലേക്ക് താഴ്‌ത്തിയി
ടാന്‍ കല്‍പിച്ചത് അവളുടെ 
സൗന്ദര്യം പ�ൊതുദര്‍ശന വസ്തുവാ
ക്കി മാറ്റാതെ സ്വന്തം ഇണക്ക് 
മാത്രം പരിമിതപ്പെടുത്തുക 
എന്ന വ്യക്തമായ  ലക്ഷ്യ
ത്തോടെ      ത ന്നെ  യ ാണ ് . 

മനുഷ്യന്‍ ഒഴികെ സ്പീഷ്യസ് മാമലുകളിൽ 
ഒരെണ്ണത്തിന് പ�ോലും പ�ൊങ്ങിനില്‍ക്കുന്ന 

മാറിടങ്ങളില്ല. അവയ്‌ക്കെല്ലാം സ്തനം 
‘പാലൂട്ടല്‍' എന്ന ഒര�ൊറ്റ ധര്‍മത്തില്‍ പരിമിത

മാണ്. എന്നാല്‍ മനുഷ്യന് സ്തനം പാലൂട്ടല്‍ 
ധര്‍മം കൂടാതെ അവളുടെ സൗന്ദര്യപ്രകടന, 

ലൈംഗിക അവയവവും കൂടിയാണ്. 
അത് അവളുടെ സൗന്ദര്യവും 

ആകര്‍ഷണീയതയും  വര്‍ധിപ്പിക്കുന്നു. അത് 
അന്യന്റെ മുന്നില്‍ മറയ്ക്കുക

എന്നാണ് അല്ലാഹു  തആലായുടെ നിര്‍ദേശം. 
അതിന്റെ ഉദ്ദേശ്യം പുറത്തുള്ളവര്‍ക്ക്  അവള�ോട് 

ലൈംഗിക ആകര്‍ഷണീയതയും താല്‍പര്യവും 
ഇല്ലാതാക്കുക എന്നതുതന്നെ. 

ആണിനെയും പെണ്ണിനെയും അവരുടെ മനസ്സു
കളെയും ചിന്തകളെയും ലൈംഗികതയെയും 

ഇണചേരല്‍ രീതികളെയും സൃഷ്ടിച്ച 
അല്ലാഹുവിന്റെ കല്‍പനയാണത്.



2022 ഫെബ്രുവരി 05-11 13

ഇപ്പോള്‍ പെണ്‍കുട് ടികള്‍ 
എക്‌സിബിഷനിസത്തെ അഭിമാ
നമായി കാണുകയാണ്. അതി
ലേക്കാണ് അവരെ തെളിക്കു
ന്നത്. വല്ലാതെ വൈകാതെ 
ബിക്കിനിയിലേക്കും കേരള 
സ്ത്രീകള്‍ മാറിയേക്കാം. ഇതിനുള്ള 
മുന്നൊരുക്ക ഭാഗം തന്നെയാണ് 
ജെന്റര്‍ ന്യൂട്രല്‍ യൂണിഫ�ോം. 
പെണ്‍കുട്ടികളുടെ സ്വാതന്ത്ര്യ 
പ്രഖ്യാപനമായി അതിനെ വിശേ
ഷിപ്പിച്ചവര്‍ യൂണിഫ�ോം സ്വാത
ന്ത്ര്യനിഷേധമാണെന്ന വസ്തുത 
സൗകര്യപൂര്‍വം മറച്ചുവയ്ക്കുന്നു.

സ്റ്റീവന്‍ പിങ്കറിന്റെ പുസ്തക
ത്തിലെ ഒരു ഉദ്ധരണി കാണുക: 
‘‘പുരുഷന് ലൈംഗിക ഉത്തേ
ജനമുണ്ടാകാന്‍ സ്ത്രീശരീരം 
കണ്ടാല്‍ തന്നെ ധാരാളം. സ്ത്രീ
ശരീരം നേരിട്ട് കാണണമെ
ന്നില്ല, സ്ത്രീശരീരം ഉള്‍കൊള്ളു
ന്ന സിനിമകള്‍, ഫ�ോട്ടോകള്‍, 
ചിത്രങ്ങള്‍, പ�ോസ്റ്റ്കാര്‍ഡു
കള്‍, പാവകള്‍, വീഡിയ�ോകള്‍ 
തുടങ്ങി എന്ത് കണ്ടാലും 
അവന്‍ ലൈംഗികമായി ഉത്തേ
ജിപ്പിക്കപ്പെടും. അവന്‍ ഇത്തരം 
സാധനങ്ങളില്‍നിന്ന് പ�ോലും 
ലൈംഗികത ആസ്വദിക്കുന്നു, 
ല�ോക നഗ്‌നതാ വ്യാപാര 
വ്യവസായ കമ്പോളം ഇക്കാര്യ
ത്തിന് അടിവരയിടുന്നു. അമേരി
ക്കയില്‍ മാത്രം പ�ോണ�ോഗ്രാഫി 
പത്ത് ബില്യണ്‍ ഡ�ോളറിന്റെ 
വ ിറ്റുവരവുള്ള വ്യവസായ
മാണ്.''(6) (പുസ്തകം പ്രസിദ്ധീക
രിച്ച 1997ന് മുമ്പുള്ള കണക്ക്. 
2021ലെ കണക്ക് ലഭിച്ചില്ല. 
ഇപ്പോള്‍ ഇത് എത്രയ�ോ മടങ്ങ് 
വര്‍ധിച്ചിട്ടുണ്ടാകും).

പുരുഷവര്‍ഗത്തിന് ലൈംഗിക 
ഉത്തേജനത്തിന് പെണ്‍വസ്ത്ര
ത്തില്‍ വൈക്കോല്‍ നിറച്ച് 
നാട്ടിയത് കണ്ടാലും മതി എന്ന് 
പറയാറുണ്ട്. അതുക�ൊണ്ടാണ
ല്ലോ പല പുരുഷ ശിര�ോമണി
കളും ബസ്സിലും വിമാനത്തിലും 
മറ്റും മറ്റും പൗരുഷം തെളിയി
ച്ചതിന്റെ വാര്‍ത്തകള്‍ നമുക്ക് 

കേള്‍ക്കേണ്ടിവരുന്നത്. നടേ പറഞ്ഞ പെണ്‍മേനി 
വ്യവസായ വളര്‍ച്ചയുടെ കാരണവും ഇതുതന്നെ. 
പുരുഷന്മാര്‍ക്ക് ക�ൊറ�ോണ കാരണം ഒഴിവുസമയം 
കൂടിയപ്പോള്‍ അവര്‍ നഗ്‌നത ആസ്വദിക്കാന്‍ പണം 
മുടക്കി. അത് തന്നെ! 

അല്ലാഹു തആലായുടെ നിര്‍ദേശം പ്രസക്ത
മാകുന്നത് ഇവിടെയാണ്. ‘വിശ്വാസിനികളേ, 
നിങ്ങളുടെ വസ്ത്രം നല്‍കുന്ന സുരക്ഷിതത്വത്തിലൂടെ 
നിങ്ങള്‍ അക്രമിക്കപ്പെടാതിരിക്കട്ടെ, നിങ്ങള്‍ മാന്യ
രാണെന്ന് നിങ്ങളുടെ വസ്ത്രം വിളംബരം ചെയ്യട്ടെ.' 

ഇവിടെയാണ് നവലിബറല്‍, നാസ്തിക, ഫെമിനി 
കാപട്യം തിരിച്ചറിയേണ്ടത്. പേ ഇളകിയ പട്ടിയെ 
ക�ൊല്ലുകയല്ലാതെ അത് കടിക്കും എന്ന് കരുതി 
മനുഷ്യരെ, വളര്‍ത്തുജീവികളെ ആരെങ്കിലും 
ക�ൊല്ലുമ�ോ? അതുക�ൊണ്ട് പുരുഷന്മാര്‍ സ്ത്രീകളുടെ 
സൗന്ദര്യപ്രകടനം ന�ോക്കാതിരിക്കട്ടെ, ന�ോക്കിയാല്‍ 
അവനെതിരേ നടപടിയെടുക്കണം. പെണ്ണ് അരവ
സ്ത്രയായി നടക്കും. അത് അവളുടെ അവകാശം! 
‘എന്റെ ശരീരം എന്റെ അവകാശം':- ഇതാണ് പ്ര
ഖ്യാപിത ന്യായീകരണ ‘മദം!' ഡ്രസ്സ്‌ക�ോഡിനെ 
കുറിച്ച് സംസാരിക്കുന്നിടങ്ങളിലെല്ലാം ഇത്തരം 
‘തൗദാരം' ധാരാളം! പക്ഷേ, ശരീരം മറയ്ക്കുന്ന 
പെണ്ണിന് അതിനവകാശം നല്‍കാന്‍ ഇവര്‍ക്കാ
കില്ല. അവിടെ അവളുടെ ശരീരം അവളുടെതല്ലാ
താക്കി തന്റെതാക്കുന്നു. ആ സ്ത്രീകള്‍ക്ക് ‘എന്റെ 
ശരീരം എന്റെ അവകാശം' എന്ന അവകാശ പ്രഖ്യാ
പനാവകാശം അനുവദിക്കാന്‍ സ്വാതന്ത്ര്യപ്രഖ്യാപന 
വ്യാപാരികള്‍ അനുവദിക്കില്ല! സ്വന്തം ശരീരം മറച്ച 
സ്ത്രീകള്‍ക്കെതിരെ ഇവരിലെ പുര�ോഗമനം ഉടന്‍ 
പുറത്തുചാടും. കുറച്ചു കാലമായി സ�ോഷ്യല്‍മീഡി
യയില്‍ കറങ്ങിനടക്കുന്ന ഒരു കവിതാശകലം ഇത് 
തെളിയിക്കുന്നുണ്ട്. ഏത�ോ ക�ോളേജ് മാഗസനില്‍ 
‘പുര�ോഗമന പുരുഷന്‍' എഴുതിയ ധാര്‍മികര�ോഷം! 
ആ ര�ോഷലക്ഷ്യം വ്യക്തം, അവനും വേണം പെണ്ണ് 
ഉടുക്കാതെ നടക്കുന്ന കാഴ്ച! അവന് അത് ആസ്വദി
ക്കണം, മാര്‍ക്കറ്റില്‍ പെണ്ണിനെ ഇറക്കണം.

സ്ത്രീ വിവസ്ത്രയായി നടക്കുന്നത് തെറ്റല്ല, അവളെ 
ന�ോക്കുന്നത് തെറ്റ്! അതുപ�ോലെ ‘ച�ോക്ലേറ്റ് 
പ�ൊതിഞ്ഞുവച്ചില്ലെങ്കില്‍ ഉറുമ്പരിക്കും,' ‘വിളയിറ
ക്കിയാല്‍ വേലി കെട്ടണം' തുടങ്ങിയ മറു ന്യായങ്ങ
ളും പരിഗണിക്കുക. എല്ലാം സ്ത്രീയെ വസ്തുവത്ക്കരി
ച്ച ന്യായവൈകല്യങ്ങള്‍! സ്ത്രീയെയും പുരുഷനെയും 
അവരുടെ ചിന്തകളെയും മനസ്സിനെയും ശരീരത്തെ
യും ലൈംഗികതയെയും വ്യക്തിത്വത്തെയും പരി
ഗണിക്കാത്ത വാദമുഖങ്ങള്‍! അല്ലാഹു സൃഷ്ടിച്ച 
മനുഷ്യന് അവന്‍ നല്‍കിയ മാര്‍ഗനിര്‍ദേശങ്ങള്‍ 
മാത്രമെ അവരുടെ പ്രകൃതിപരമാകൂ. അത് മാത്രമെ 
അവരെ സാമൂഹ്യജീവിയാക്കൂ. അതുക�ൊണ്ടേ 
അവര്‍ സംസ്‌കൃത മനുഷ്യരാകൂ. അതിലൂടെ മാത്രമെ 



14 t\À]Yw

അവര്‍ക്ക് ധാര്‍മികജീവിതം നയിച്ച് ഇരുല�ോകവി
ജയം നേടാനാകൂ.

എന്തുക�ൊണ്ട് പുരുഷന് അല്‍പവസ്ത്രം മാത്രം 
എന്ന ച�ോദ്യവും വരാറുണ്ട്. സ്ത്രീകള്‍ക്ക് പുരുഷ 
ശരീരം കണ്ടാല്‍ ലൈംഗിക ഉത്തേജനം ഉണ്ടാകു
ന്നില്ല എന്നതുതന്നെയാണ് ആദ്യ കാരണം. (ഒറ്റ
പ്പെട്ട ചില അപവാദങ്ങള്‍ കണ്ടേക്കാം). അവന്‍ 
കഠിനാധ്വാനം ചെയ്യേണ്ടവനാണ്. അതും ഒരു 
കാരണമാണ്. 

‘പുരുഷന്‍ നഗ്‌നത പ്രദര്‍ശിപ്പിച്ചാല്‍ സ്ത്രീ അത് 
അവള്‍ക്ക്  നേരെയുള്ള അക്രമായി കണക്കാക്കും. സ്ത്രീ 
നഗ്‌നത പ്രദര്‍ശിപ്പിച്ചാല്‍ പുരുഷന്‍ അത് അവളുടെ 
ലൈംഗിക ബന്ധത്തിനുള്ള ക്ഷണമായി സ്വീകരിക്കും.'(7)

പുരുഷശരീര സൗന്ദര്യം കണ്ടെന്നുവച്ച് സ്ത്രീകള്‍ 
ലൈം ഗികമായി ഉത്തേജിക്കപ്പെടുന്നില്ല എന്ന് മാത്ര
മല്ല അവള്‍ അതാസ്വദിക്കുന്നുമില്ല; സിനിമകളിലും 
കഥകളിലുമല്ലാതെ. അതുക�ൊണ്ടാണല്ലോ പുരുഷ 
നഗ്‌നതാ പ്രദര്‍ശനത്തെ അവ‌ള്‍ക്ക് നേരെ യുള്ള 
അക്രമമായി അവള്‍ കണക്കാക്കുന്നത്. ഇതിന് 
അടിവരയിടുന്ന ഒരു വാര്‍ത്ത കാണുക:

‘പത്തനംതിട്ട: പത്തനംതിട്ടയില്‍ വനിതാ ഹ�ോസ്റ്റ
ലിന് മുന്നില്‍ പട്ടാപ്പകല്‍ നഗ്‌നതാ പ്രദര്‍ശനം. 
ഇരുചക്രവാഹനങ്ങളില്‍ എത്തിയ രണ്ടുപേരാണ് 
നഗ്‌നത പ്രദര്‍ശിപ്പിച്ച് അശ്ലീലചേഷ്ടകള്‍ കാണിച്ചത്. 
ഹ�ോസ്റ്റലിലെ വിദ്യാര്‍ഥിനികള്‍ ചിത്രീകരിച്ച ദൃശ്യ

ങ്ങള്‍ മാതൃഭൂമി ന്യൂസ് പുറ
ത്തുവിട്ടു. 

കഴിഞ്ഞദിവസം രാവിലെ 
11നും 12 മണിക്കും ഇടയിലായി
രുന്നു സംഭവം. മുണ്ടും ഷര്‍ട്ടും 
ധരിച്ച് ബുള്ളറ്റിലും സ്‌കൂട്ടറി
ലും എത്തിയ രണ്ടുപേരാണ് 
വാഹനം ഹ�ോസ്റ്റലിനു മുന്നില്‍ 
നിര്‍ത്തി  വസ്ത്രം മാറ്റി നഗ്‌നത 
പ്രദര്‍ശിപ്പിച്ചത്. ഏകദേശം 45 
വയസ്സിന് മുകളില്‍ പ്രായമുള്ള
വര്‍ വിദ്യാര്‍ഥിനികര്‍ക്കു നേരെ 
ലൈംഗിക ചേഷ്ടകള്‍ കാണിക്കു
ന്ന ദൃശ്യങ്ങള്‍ വീഡിയ�ോയിലും 
വ്യക്തമാണ്.'(8)

തുടര്‍ വാര്‍ത്തയും ‘മാതൃഭുമി' 
തന്നെ നല്‍കുന്നു: ‘പത്തനംതി
ട്ട: പത്തനംതിട്ടയില്‍ വനിതാ 
ഹ�ോസ്റ്റലിന് മുന്നില്‍ പട്ടാപ്പകല്‍ 
നഗ്‌നതാ പ്രദര്‍ശനം നടത്തി
യവരില്‍ ഒരാള്‍ പ�ോലീസിന്റെ 
പിടിയിലായി. അങ്ങാടിക്കല്‍ 
സ്വദേശി നന്ദനന്‍ ആണ് പിടി
യിലായത്. ഇരുചക്രവാഹനങ്ങ
ളില്‍ എത്തിയ രണ്ടുപേരാണ് 
നഗ്‌നത പ്രദര്‍ശിപ്പിച്ച് അശ്ലീല
ചേഷ്ടകള്‍ കാണിച്ചത്...'(9)

സ്റ്റീവന്‍ പിങ്കര്‍ പറഞ്ഞത് 
എത്ര ശരി! ‘പുരുഷകാമ�ോദ്ദീപക  
യന്ത്രങ്ങളായി സ്ത്രീകള്‍ നാട് നിറ
ഞ്ഞിട്ടും ഒര�ൊറ്റ കേസ് പ�ോലും 
ആരും ക�ൊടുത്തിട്ടില്ല, എടു
ത്തിട്ടുമില്ല. പക്ഷേ, പുരുഷന്‍ 
അങ്ങനെ ചെയ്യാന്‍ പാടില്ല. 
അവന്‍ നഗ്‌നത പ്രദര്‍ശിപ്പി
ക്കുന്നത് അവന്റെ ലൈംഗിക 
ലക്ഷ്യം തന്നെയാണ്. എന്നാല്‍ 
സ്ത്രീകള്‍ തങ്ങളുടെ വേഷത്തി
ലൂടെ പുരുഷന് ലൈംഗിക 
ആകര്‍ഷണം ഉണ്ടാക്കും. താന്‍ 
അവനെ ലൈംഗിക ബന്ധ
ത്തിന്  ക്ഷണിക്കുകയാണ് 
എന്ന് തിരിച്ചറിയാതെയാണ് 
ഉടുത്തിട്ടും ഉടുക്കാതെ അവള്‍ 
നടക്കുന്നത്. അത് മാത്രമല്ല 
പുരുഷന്‍ പെണ്ണഴക് ആസ്വദി
ക്കുകയല്ലാതെ കേസ് ക�ൊടു
ക്കാന�ൊന്നും പ�ോകില്ല. അഥവാ 
അങ്ങനെ സംഭവിച്ചാല്‍ അവന്‍ 

‘പുരുഷന്‍ നഗ്‌നത പ്രദര്‍ശിപ്പിച്ചാല്‍ സ്ത്രീ അത് 
അവള്‍ക്ക്  നേരെയുള്ള അക്രമായി കണക്കാക്കും. 

സ്ത്രീ നഗ്‌നത പ്രദര്‍ശിപ്പിച്ചാല്‍ പുരുഷന്‍ അത് 
അവളുടെ ലൈംഗിക 

ബന്ധത്തിനുള്ള ക്ഷണമായി സ്വീകരിക്കും.'(7)

പുരുഷശരീര സൗന്ദര്യം കണ്ടെന്നുവച്ച് 
സ്ത്രീകള്‍ ലൈംഗികമായി ഉത്തേജിക്കപ്പെടുന്നി
ല്ല എന്ന് മാത്രമല്ല അവള്‍ അതാസ്വദിക്കുന്നുമില്ല; 

സിനിമകളിലും കഥകളിലുമല്ലാതെ. 
അതുക�ൊണ്ടാണല്ലോ 

പുരുഷ നഗ്‌നതാ പ്രദര്‍ശനത്തെ അവ‌ള്‍ക്ക് 
നേരെയുള്ള അക്രമമായി 

അവള്‍ കണക്കാക്കുന്നത്. 
പുരുഷ നഗ്‌നത കണ്ടെന്നുവച്ച്  സ്ത്രീ 
ലൈംഗികമായി ഉണര്‍ത്തപ്പെടുന്നില്ല.

പുരുഷ ലൈംഗികതയുടെ പ്രത്യേകത പക്ഷേ, 
സ്ത്രീകള്‍ തിരിച്ചറിയുന്നില്ല. അതുക�ൊണ്ടാണ
ല്ലോ അവള്‍ പ�ൊതു ഇടങ്ങളിലും വിദ്യാലയങ്ങ
ളിലും ഓഫീസുകളിലും മറ്റും മറ്റും യാത�ൊരു 

നാണവുമില്ലാതെ സൗന്ദര്യപ്രകടന വസ്തുവായി 
പുരുഷന്‍ കല്‍പിച്ചു നല്‍കിയ അരവസ്ത്രം 

ധരിച്ച് ‘ഉടുത്തൊ'രുങ്ങി നടക്കുന്നത്. 

സ്ത്രീവിരുദ്ധനായി ചിത്രീകരി
ക്കപ്പെടാനും ചിത്രവധം ചെയ്യ
പ്പെടാനും അധികം സമയം 
വേണ്ട. അതാണല്ലോ, അങ്ങ
നെയാണല്ലോ നമ്മുടെ സാമൂഹ്യ 
പരിസരവും പ�ൊതുബ�ോധവും!

നേരത്തെ പറഞ്ഞ സ്റ്റീവന്‍ 
പിങ്കറിന്റെ പുസ്തകത്തില്‍നി
ന്ന്: ‘‘പുരുഷ നഗ്‌നത കണ്ടെ
ന്നുവച്ച്  സ്ത്രീ ലൈംഗികമായി 
ഉണര്‍ത്തപ്പെടുന്നില്ല.''(10) പുരുഷ 
ലൈംഗികതയുടെ പ്രത്യേകത 
പക്ഷേ, സ്ത്രീകള്‍ തിരിച്ചറിയു
ന്നില്ല. അതുക�ൊണ്ടാണല്ലോ 
അവള്‍ പ�ൊതു ഇടങ്ങളിലും 
വിദ്യാലയങ്ങളിലും ഓഫീസു
കളിലും മറ്റും മറ്റും യാത�ൊരു 
നാണവുമില്ലാതെ സൗന്ദര്യപ്ര
കടന വസ്തുവായി പുരുഷന്‍ 
കല്‍പിച്ചു നല്‍കിയ അരവ
സ്ത്രം ധരിച്ച് ‘ഉടുത്തൊ'രുങ്ങി 
നടക്കുന്നത്. അതിന്റെ പ്രശ്‌ന
ങ്ങള്‍ സ്ത്രീകള്‍ നന്നായിട്ട് അനു
ഭവിക്കുന്നുമുണ്ട്. രണ്ട് സേര്‍ച്ച് 
എഞ്ചിന്‍ ഉപയ�ോഗിച്ച്  വെബ് 
ല�ോകത്ത് Women facing problems 
in workplaces എന്ന കീ വേര്‍ഡില്‍ 
നടത്തിയ അന്വേഷണം അതിദ
യനീയ സ്ത്രീവിരുദ്ധ ചെയ്തികളുടെ 
റിസള്‍ട്ടാണ് നല്‍കിയത്. ഒന്ന് 
സാധാരണപ�ോലെ ഗൂഗിളില്‍, 
മറ്റൊന്ന് മൈക്രോസ�ോഫ്റ്റ് 
ബിങ്ങില്‍. 

രണ്ടിലും ആദ്യം ലഭിച്ച 
20 ലിങ്കുകളാണ് തുറന്നത്. 
ഗൂഗിളില്‍ ഇരുപതില്‍ പതിനഞ്ച് 
റിസള്‍ട്ടും ബിങ്ങില്‍ ഇരുപതില്‍ 
പതിനെട്ട് റിസള്‍ട്ടും  കാണി
ക്കുന്നത് ജ�ോലിസ്ഥലങ്ങളില്‍ 
സ്ത്രീകള്‍ ലൈംഗിക പീഡന
ങ്ങള്‍ക്ക്  (sexual harassment) 
വിധേയമാക്കപ്പെടുന്നുണ്ട് 
എന്നും, ഇത്തരം പീഡനങ്ങ
ളില്‍ എണ്‍പത് ശതമാനവും 
കണക്കുകളില്‍ ഉള്‍പ്പെടുന്നില്ല 
എന്നുമാണ്. അമ്പത്തിയഞ്ച്, 
അറുപത് ശതമാനം വര്‍ക്കിംഗ് 
ലേഡീസും ഇത്തരം പ്രശ്ങ്ങള്‍ 
അനുഭവിക്കുന്നവരാണെന്നും 

വ്യക്തമാക്കുന്നു. മാത്രമല്ല, പത്തും പതിനഞ്ചും        
പ്രശ്‌നങ്ങള്‍ ലിസ്റ്റ് ചെയ്ത പഠനങ്ങളില്‍ സ്ത്രീകള്‍ക്ക് 
നേരെയുള്ള ലൈംഗിക അതിക്രമങ്ങള്‍ക്ക് 1-4 സ്ഥാ
നമാണുള്ളത്. ഒന്നുകില്‍ ലൈംഗിക അക്രമം അല്ലെ
ങ്കില്‍ ശമ്പളത്തിലെയും സ്ഥാനങ്ങളിലെയും പ്രൊ
മ�ോഷനുകളിലെയും ലിംഗ അസമത്വം. നാം ‘മീ റ്റൂ' 
മറന്നിട്ടില്ലല്ലോ.

‘വത്തക്കാ സമരം' വഴി വഴിമാറിയ മലപ്പുറം മങ്ക, 
മുഖപുസ്തക പ്രമുഖ കൂടെക്കൂടെ മുഖപുസ്തകത്തില്‍ 
കരയുന്നത് കാണാം; ‘എന്റെ ഇന്‍ ബ�ോക്‌സില്‍ 
അവന്‍ അങ്ങനെ പറഞ്ഞു,' ‘എന്നെ ഫ്രീ തിങ്കന്‍ 
അതിനു ക്ഷണിച്ചു,' ‘എനിക്കും അവനും വേണ്ടി 
അവന്‍ റൂം ബുക്ക് ചെയ്തു' എന്നിങ്ങനെ. 

അവരുടെ ഒരു ഫെയ്‌സ്ബുക്ക് പ�ോസ്റ്റ് മാത്രം 
ഉദാഹരിക്കാം: ‘‘പലപ്പോഴും പെണ്‍കുട്ടികളുടെ
യും ട്രാന്‍സ് സുഹൃത്തുക്കളുടെയും ഇന്‍ബോ
ക്‌സില്‍ മെസഞ്ചര്‍ ഓണ്‍ ആക്കാത്തത് എന്താണെ
ന്ന് ച�ോദിച്ചാല്‍ സുഹൃത്തുക്കള്‍ പലര്‍ക്കും ഞാന്‍ 
കാണിച്ചുക�ൊടുക്കാറുണ്ട്... പല പ്രമുഖരുടെയും 
മെസ്സേജുകള്‍... അതിതീവ്രമായ... ഭീകരമായ എന്ന് 
പറയാം... അത്രയും സെക്ഷ്വല്‍ ദാരിദ്ര്യം പിടിച്ച 
കുറെ മെസ്സേജുകളും വീഡിയ�ോകളും അവരുടെ 
ന്യൂഡിറ്റിയുമ�ൊക്കെയാണ് അയക്കാറുള്ളത്... 
കൂടെ ജ�ോലിചെയ്യുന്ന കുട്ടിയുടെ ഫ�ോണിലേക്ക് 
വന്ന മെസ്സേജും വീഡിയ�ോയും കണ്ടു അവള്‍ 
കരഞ്ഞതും പനി വന്നതും ഞാന്‍ ഇന്നുമ�ോര്‍ക്കുന്നു.   
മൃഗങ്ങളുമായി സെക്‌സ് ചെയ്യുന്ന വീഡിയ�ോസ്‌ 
വരെ അയക്കുന്ന സെക്ഷ്വല്‍ ദരിദ്രവാസികള്‍ ഉള്ള 
പുര�ോഗമന നാട്ടിലാണ് നമ്മള്‍ ജീവിക്കുന്നത്''. 
പലതും ഇതിലേറെ വൃത്തികെട്ട ഭാഷയിലാണ് 
ഉള്ളത്. ഇത് ഒറ്റപ്പെട്ട സംഭവമല്ല, പല ആക്റ്റിവിസ്റ്റുക
ളും മാധ്യമപ്രവര്‍ത്തകരും പ�ൊതുപ്രവര്‍ത്തകരുമായ 

സ്ത്രീകള്‍ സ്ഥിരമായി നേരിടുന്ന പ്രശ്‌നമാണ്. പല 
പെണ്‍കുട്ടികളും ഇത് പുറത്തു പറയാനാകാതെ 
വിഷാദര�ോഗത്തിനടിമപ്പെടുന്നുണ്ട്...'' 

ഈ പറഞ്ഞ സ്ത്രീകളും പുരുഷകേസരികളുമെ
ല്ലാം ലിബറലുകളും സര്‍വതന്ത്ര സ്വതന്ത്രരുമാണ്. 
അവരുടെ ഇടയിലെ സ്ത്രീസ്വാതന്ത്ര്യത്തിന്റെ നേര്‍രൂ
പമാണിത്!

പുതിയ ഒരു വാര്‍ത്തകൂടി ചേര്‍ത്ത്  അവസാ
നിപ്പിക്കാം: ‘‘എയര്‍ ഇന്ത്യ വിമാനം പറക്കുന്നതിന് 
മുമ്പ് അവരുടെ ക്യാബിന്‍ ക്രൂകളുടെ ബ�ോഡി മാസ്സ് 
ഇന്‍ടെക്‌സ് (BMI) പരിശ�ോധന നടത്താന്‍ തീരു
മാനിച്ചു. ഈ ഇരുപതാം തീയതിയാണ് എക്‌സി
ക്യുട്ടീവ് ഡയരക്ടര്‍ (ഇന്‍ ഫ്‌ളൈറ്റ്) വസുധ ചന്ദന 
ഓര്‍ഡര്‍ പുറത്തിറക്കിയത്.  ത�ൊഴിലാളി സംഘടന
കള്‍ ഇതിനെതിരെ സംഘടിക്കുകയും ഇത് മനുഷ്യ
ത്വ രഹിതവും നിയമ വിരുദ്ധവുമാണെന്ന് അവകാ
ശപ്പെടുകയും ചെയ്തു.'' (11,12)

വിമാനയാത്ര ചെയ്യുന്ന ആര്‍ക്കും അറിയാവുന്ന 
കാര്യമാണ് ക്യാബിന്‍ ക്രൂ 90 ശതമാനവും സ്ത്രീകള്‍ 
ആണെന്ന വസ്തുത. അവര്‍ മെലിഞ്ഞവര�ോ തടി
ച്ചവര�ോ ആകരുത്. വടിവ�ൊത്ത ശരീരം ഉള്ളവര്‍ 
ആകണം. സ്ത്രീ ശരീരസൗന്ദര്യ ചൂഷണത്തിന്റെ, സ്ത്രീ
പീഡനത്തിന്റെ ഔദ്യോഗിക വിളംബരം. ഇത് ഒറ്റ
പ്പെട്ട വാര്‍ത്തയാണ്; എന്നാല്‍ നിത്യ സംഭവവും. 
ഇത് എല്ലാ ഇടങ്ങളിലും, പ്രത്യേകിച്ച് ഹ�ോസ്പി
റ്റാലിറ്റി കസ്റ്റമര്‍ കെയര്‍ മേഖലകളില്‍ മുതലാളി
മാര്‍ പരിഗണിക്കുന്ന പ്രഥമ കാര്യമാണ്. ഇത്തരം 
വാര്‍ത്തകള�ൊന്നും നമ്മുടെ മാധ്യമങ്ങള്‍ക്കോ 
സ�ോഷ്യല്‍ മീഡിയക്കോ ആക്ടിവിസ്റ്റ് ആക്രോശ
കര്‍ക്കോ ഫെമിനി പെണ്ണുങ്ങള്‍ക്കോ  ലിബറല്‍ 
അവതാരങ്ങള്‍ക്കോ പ്രശ്‌നമല്ല. ഒരു സ്ത്രീ മാന്യമായി 
വസ്ത്രം ധരിച്ചാല�ോ ഉടുക്കാന്‍ സ്വാതന്ത്ര്യമുണ്ട് 
എന്ന് പറഞ്ഞാല�ോ ആരെങ്കിലും സ്വവര്‍ഗരതി
ക്കെതിരെ സംസാരിച്ചാല�ോ ഇവരുടെ ധാര്‍മിക
ര�ോഷം പതഞ്ഞുപ�ൊങ്ങി സദാചാര പ�ോലീസ് 
കല്‍പനകള്‍ പുറപ്പെടുവിക്കും. ഉടനെ ചാനല്‍ 
ചര്‍ച്ചകളും എമണ്ടന്‍ ഉപന്യാസങ്ങളും കഥയും 
കവിതയും പിറക്കും.

ഒന്നേ പറയാനുള്ളൂ; സ്ത്രീ അവളുടെ സൗന്ദര്യം 
മറച്ചുവയ്ക്കുക എന്നത് അവളുടെ വ്യക്തിത്വത്തി
നും സുരക്ഷക്കും പ്രകൃതിക്കും അത്യാവശ്യമാണ്. 
അതാണ് ആധുനിക ലൈംഗികശാസ്ത്രം നമ്മെ 
പഠിപ്പിക്കുന്നത്. മനുഷ്യനെ സൃഷ്ടിച്ച, മനുഷ്യമ
നസ്സിനെ സൃഷ്ടിച്ച, മനുഷ്യ വികാരവിചാരങ്ങള്‍ 
നിര്‍ ണയിച്ച, മനുഷ്യലൈംഗികതയും സൗന്ദര്യവും 
സൗന്ദര്യബ�ോധവും രൂപല്‍പന ചെയ്ത അല്ലാഹുവി
ന്റെ നിര്‍ദേശവും കല്‍പനയും. അത് പാലിക്കുക. 
ഇരുല�ോകത്തും വിജയിക്കുക.

അനുബന്ധം: 
സ്ത്രീകള്‍ക്ക് നേരെയുള്ള 

ഏറ്റവും പുതിയ സ്വാതന്ത്ര്യനി
ഷേധ നടപടി; കേരളത്തിലെ 
പൗരന്റെ  ജീവനും സ്വത്തും 
അഭിമാനവും അവകാശങ്ങളും 
സംരക്ഷിക്കാന്‍ ഉത്തരവാദിത്ത
വും ബാധ്യതയും ഉള്ള കേരള 
അഭ്യന്തര വകുപ്പില്‍നിന്നാണ്. 
അതേ വകുപ്പാണ് മുമ്പ് ശബരി
മലയിലേക്ക് നിഷേധിനികളായ 
സ്ത്രീകളെ ഒളിച്ചുകടത്തിയത്. 
ഇത�ൊരു ശബരിമല സീസണ്‍ 
ആയതുക�ൊണ്ട് ഓര്‍ത്തതാണ്. 
ആ വകുപ്പിന്റെ ഒത്താശയ�ോ
ടെയാണ് സംസ്‌കാരത്തെയും 
ധാര്‍മികതയെയും വെല്ലുവി
ളിച്ച് ലജ്ജയില്ലാതെ ആര്‍ത്ത
വാഘ�ോഷം നടത്തിയത് . 
റിലയന്‍സ് പരസ്യത്തിന് പ്ര
ധാനമന്ത്രി ഫ�ോട്ടോപ�ോസ് 
ചെയ്തത് പ�ോലെ കേരള അഭ്യ
ന്തര വകുപ്പ് കയ്യാളുന്ന മുഖ്യ
മന്ത്രി യ�ോനീ പരസ്യ നായക 
നായത് കേരളത്തിന് നാണ
ക്കേടായിരുന്നു. ആര്‍ത്തവ�ോ
ത്സവ ആഘ�ോഷ കവാടം സ്ത്രീ 
ജനനേന്ദ്രിയമായിരുന്നു എന്നത് 
യാദൃച്ഛികമല്ലായിരുന്നു. സ്ത്രീയെ 
ചൂഷണം ചെയ്യാനും കമ്പോ
ളവത്കരിക്കാനും ലക്ഷ്യവച്ച് 
തന്നെയായിരുന്നു ആര്‍ത്തവാ
ഘ�ോഷം. സര്‍ക്കാര്‍ സംവിധാ
ങ്ങള്‍ ദുരുപയ�ോഗം ചെയ്തു ഭരണ
കക്ഷി നടത്തിയ നവ�ോത്ഥാന 
മതിലിലൂടെയും സ്ത്രീ ചൂഷക
വര്‍ഗം ലക്ഷ്യംവച്ചത് അതുത
ന്നെയായിരുന്നില്ലേ?  അഭ്യന്തര 
വകുപ്പിനെ കുറിച്ചും സേനയുടെ 
പ്രവര്‍ത്തവനങ്ങളെ കുറിച്ചും പ്ര
ശ്‌നങ്ങളും പരാതിയും നിത്യ 
സംഭവമാണ്. കുട്ടിപ്പോലീസ് 
യൂണിഫ�ോമിലാണ് ആ വകുപ്പ് 
ഇപ്പോള്‍ ത�ൊട്ടിട്ടുള്ളത്. തട്ടവും 
മുഴുക്കയ്യന്‍ ഷര്‍ട്ടും ധരിക്കാന്‍ 
കുട്ടിപ്പോലീസിലെ പെണ്‍കുട്ടി

കളെ അനുവദിക്കില്ല എന്നാണ് 
സര്‍ക്കാരും വകുപ്പും ഉത്തരവ് 
ഇറക്കിയിട്ടുള്ളത്. ഇതിന്റെ 
പിന്നിലെ ലക്ഷ്യം എന്താണ്? 
മുമ്പ് കേന്ദ്രസര്‍ക്കാര്‍ ചില പരീ
ക്ഷകള്‍ക്ക് പെണ്ണിന്റെ വസ്ത്ര
സ്വാതന്ത്യം നിഷേധിച്ചത് നാം 
മറക്കാതിരിക്കുക. കേന്ദ്രവഴി
യില്‍തന്നെയാണ�ോ കേരള 
സര്‍ക്കാരും?

വാല്‍ നക്ഷത്രം: 
നേരത്തെ വായിച്ച കവിത, 

ഇസ്‌ലാം സ്ത്രീപീഡന യന്ത്രമാ
ണെന്ന് സ്ഥാപിക്കാന്‍ കേരള
ത്തിലെ ഒരു നാസ്തിക വിദ്യാര്‍ഥി
സംഘടന ക�ോളേജ് മാഗസിനില്‍ 
പ്രസിദ്ധീകരിച്ചതാണ് എന്നാണ് 
മനസ്സിലാക്കാന്‍ കഴിഞ്ഞത്. 
ഇവർ തന്നെയാണ ്പണ്ട് ഫാറൂഖ് 
ക�ോളേജില്‍ വത്തക്ക സമരം 
എന്ന പേരില്‍ നഗ്‌നതാപ്രദ
ര്‍ശന മത്സരത്തിന് കാരണം. 
ഇവർ തന്നെയാണ് ക�ോളേജില്‍ 
മിക്‌സഡ് ബെഞ്ചിനു വേണ്ടി 
ബഹളം വച്ചതും. 

ഈ കവിതക്ക് രണ്ട് തലങ്ങ
ളുണ്ട്. ഒന്ന് ഇസ്‌ലാമിന�ോടും 
അതിലൂടെ സംസ്‌കാരങ്ങള�ോ
ടും ധാര്‍മികതയ�ോടും മതങ്ങള�ോ
ടും ദൈവവിശ്വസത്തോടുമുള്ള 
കടുത്ത വെറുപ്പും വിേദ്വഷവും. 
രണ്ട്, എല്ലാ നാസ്തികരെയും 
പ�ോലെ എല്ലാം ലൈംഗികതയി
ലൂടെ മാത്രം കാണുന്ന പുരുഷ 
മേധാവിത്വം. ഈ വൃത്തികെട്ട 
പ്രചാരണ രീതിയുടെ ലക്ഷ്യം 
മതത്തിനും ദൈവവിശ്വാസത്തി
നും എതിരെ സ്ത്രീകളെ മസ്തിഷ്‌ക്ക 
പ്രക്ഷാളനം നടത്തി മാര്‍ക്കറ്റില്‍ 
ഇറക്കി മുതലാളിത്ത താല്‍പര്യം 
സംരക്ഷിക്കുക എന്നതുതന്നെ. 
ഇത് നാം വനിതാ മതിലിലും 
കണ്ടതാണ്. പെണ്ണിനെ മാര്‍ക്ക
റ്റില്‍ ലഭ്യമാക്കാനുള്ള എളുപ്പമാ
ര്‍ഗം ഇത�ൊക്കെത്തന്നെ.

11.	http://timesofindia.indiatimes.com/articleshow/ 
89091610.cms? utm_source=contentofin terest&utm_
medium=text&utm_campaign=cppst

12.	https://www.indiatoday.in/india/story/air-
india-bmi-weight-check-rule-cabin-crew-
protest- 1903908- 2022- 01- 24

വിമാനയാത്ര ചെയ്യുന്ന ആര്‍ക്കും അറിയാവുന്ന 
കാര്യമാണ് ക്യാബിന്‍ ക്രൂ 90 ശതമാനവും സ്ത്രീകള്‍ 
ആണെന്ന വസ്തുത. അവര്‍ മെലിഞ്ഞവര�ോ തടി
ച്ചവര�ോ ആകരുത്. വടിവ�ൊത്ത ശരീരം ഉള്ളവര്‍ 
ആകണം. സ്ത്രീ ശരീരസൗന്ദര്യ ചൂഷണത്തിന്റെ, 
സ്ത്രീപീഡനത്തിന്റെ ഔദ്യോഗിക വിളംബരം. ഇത് 
ഒറ്റപ്പെട്ട വാര്‍ത്തയാണ്; എന്നാല്‍ നിത്യ സംഭവവും. 
ഇത് എല്ലാ ഇടങ്ങളിലും, പ്രത്യേകിച്ച് ഹ�ോസ്പിറ്റാ
ലിറ്റി കസ്റ്റമര്‍ കെയര്‍ മേഖലകളില്‍ മുതലാളിമാര്‍ 
പരിഗണിക്കുന്ന പ്രഥമ കാര്യമാണ്. ഇത്തരം വാര്‍ത്ത
കള�ൊന്നും നമ്മുടെ മാധ്യമങ്ങള്‍ക്കോ സ�ോഷ്യല്‍ 
മീഡിയക്കോ ആക്ടിവിസ്റ്റ് ആക്രോശകര്‍ക്കോ 
ഫെമിനി പെണ്ണുങ്ങള്‍ക്കോ  ലിബറല്‍ അവതാരങ്ങ
ള്‍ക്കോ പ്രശ്‌നമല്ല.

മനുഷ്യശരീരത്തില്‍ പ്രകടമായി കാണുന്ന ഭാഗങ്ങളിലുളള തകരാറുകളും 
വൈകല്യങ്ങളും ഒരു ശസ്ത്രക്രിയ വഴി മാറ്റിയെടുക്കുന്നതിനാണ് പ്ലാസ്റ്റിക് 

സര്‍ജറി എന്ന് പറയുന്നത്. സൃഷ്ടിപ്പില്‍ വല്ല വൈകല്യവുമുളളവര്‍ക്ക് ആധുനിക 
വൈദ്യശാസ്ത്രത്തിന്റെ സഹായത്തോടുകൂടി അത് പരിഹരിച്ച് വൈരുപ്യമില്ലാ
ത്തവനായി നടക്കുന്നത് മതപരമായി വിലക്കപ്പെട്ടതാണ�ോ, അത�ോ അവന്‍ 
ആജീവനാന്തം കാണാന്‍ ക�ൊളളാത്തവനായി കഴിഞ്ഞുകൂടേണ്ടതുണ്ടോ?

പ്ലാസ്റ്റിക് സര്‍ജറിയുടെ മതവിധി പറയുന്നതിനുമുമ്പ് ആമുഖമായി സൗന്ദ
ര്യത്തെക്കുറിച്ചുളള ഇസ്‌ലാമിക കാഴ്ച്പ്പാട് പരിശ�ോധിക്കാം. മനുഷ്യനെ ഏറ്റവും 
സുന്ദരമായ  രൂപത്തിലാണ്  സൃഷ്ടിച്ചിട്ടുളളത് എന്നാണ് ക്വുര്‍ആന്‍ പറയുന്നത.്    
നൈസര്‍ഗികമായിത്തന്നെ അവന് സൗന്ദര്യത്തോട് അഭിനിവേശവുമുണ്ട്. 
ഭംഗിയും  ആകര്‍ഷകത്വവും ത�ോന്നുന്ന രൂപത്തില്‍ ജനങ്ങളുടെ മുന്നില്‍ 
പ്രത്യക്ഷ പ്പെടാനാണ് എല്ലാവരും ആഗ്രഹിക്കുന്നത്. കാണാന്‍കൊളളാവുന്ന 
രൂപത്തില്‍ അണിഞ്ഞൊരുങ്ങി നടക്കുന്നത് മതപരമായി അഭിലഷണീയവുമാ
ണ്. നബി(സ്വ) പറഞ്ഞു: ‘‘അല്ലാഹു സുന്ദരനാണ്. അവന്‍ സൗന്ദര്യം ഇഷ്ടപ്പെ
ടുന്നു'' (മുസ്‌ലിം).

ലേഖനം

പ്ലാസ്റ്റിക് സര്‍ജറി:
മതത്തിന്റെ കാഴ്ചപ്പാട്
ഡ�ോ. ടി. കെ യൂസുഫ്  

    :9349798262

മനുഷ്യനെ ഏറ്റവും സുന്ദരമായ  രൂപത്തിലാണ്  
സൃഷ്ടിച്ചിട്ടുളളത് എന്നാണ് ക്വുര്‍ആന്‍ പറയുന്നത്. 
നൈസര്‍ഗികമായിത്തന്നെ അവന് സൗന്ദര്യത്തോട് 

അഭിനിവേശവുമുണ്ട്. 
ഭംഗിയും  ആകര്‍ഷകത്വവും ത�ോന്നുന്ന 

രൂപത്തില്‍ ജനങ്ങളുടെ മുന്നില്‍ പ്രത്യക്ഷപ്പെടാനാണ് 
എല്ലാവരും ആഗ്രഹിക്കുന്നത്. കാണാന്‍കൊളളാവുന്ന 

രൂപത്തില്‍ അണിഞ്ഞൊരുങ്ങി നടക്കുന്നത് മതപരമായി 
അഭിലഷണീയവുമാണ്. നബി(സ്വ) പറഞ്ഞു: 

‘‘അല്ലാഹു സുന്ദരനാണ്. 
അവന്‍ സൗന്ദര്യം ഇഷ്ടപ്പെടുന്നു'' (മുസ്‌ലിം).

ഇസ്‌ലാമിക ശരീഅത്ത് പരിശ�ോധിക്കുകയാണെങ്കില്‍ നന്മ, 
ഭംഗി, പരിഷ്‌കരണം എന്നിവയെല്ലാം അത് അംഗീകരിക്കുകയും 

അവയ്ക്ക് പ്രാധാന്യം നല്‍കുകയും ചെയ്തതായി കാണാനാവും. 
ഒരു മനുഷ്യന്‍ അവന്റെ മതം, ബുദ്ധി, ശരീരം, സമ്പത്ത് എന്നിവ 

സംരക്ഷിക്കുകയും അവ കേടുകൂടാതെ സൂക്ഷിക്കുകയും 
ചെയ്യുന്നത് ഒരു ബാധ്യതയും  പുണ്യകര്‍മവുമാണ്

ഇസ്‌ലാമിക ശരീഅത്ത് പരിശ�ോധി
ക്കുകയാണെങ്കില്‍ നന്മ, ഭംഗി, പരിഷ്‌കര
ണം എന്നിവയെല്ലാം അത് അംഗീകരിക്കു
കയും അവയ്ക്ക് പ്രാധാന്യം നല്‍കുകയും 
ചെയ്തതായി കാണാനാവും. ഒരു മനുഷ്യ
ന്‍ അവന്റെ മതം, ബുദ്ധി, ശരീരം, സമ്പ
ത്ത് എന്നിവ സംരക്ഷിക്കുകയും അവ 
കേടുകൂടാതെ സൂക്ഷിക്കുകയും ചെ
യ്യുന്നത് ഒരു ബാധ്യതയും  പുണ്യക
ര്‍മവുമാണ്. അതുപ�ോലെ തന്നെ മത
പരമായി വിലക്കപ്പെട്ട പല കാര്യങ്ങളും 
ചില സന്ദിഗ്ധ ഘട്ടങ്ങളിലും അനിവാര്യ 

സാഹചര്യങ്ങളിലും അനുവദനീയമായി
ത്തീരാറുമുണ്ട്. ഈ മാനദണ്ഡങ്ങള്‍വെ
ച്ചു ന�ോക്കുകയാണെങ്കില്‍ അത്യാവശ്യ 
സന്ദര്‍ഭങ്ങളില്‍ അനിവാര്യമായിത്തീ
രാറുളള ചില  പ്ലാസ്റ്റിക് സര്‍ജറികള്‍  
മതപരമായി അനുവദനീയമാണെന്ന് 
കാണാനാകും. 

മനുഷ്യന്‍ തന്റെ ദേഹത്ത് തീരെ 
കൈവെക്കാതെ പിറന്നപടി മരണം 
വരെ ജീവിക്കണം എന്ന് ഇസ്‌ലാം 
അനുശാസിക്കുന്നില്ല. ശരീരത്തില്‍ നട
ത്തുന്ന അല്ലറ ചില്ലറ കൈക്രിയകളെ 
മനുഷ്യന്റെ ശുദ്ധപ്രകൃതിയുടെ ഭാഗമാ
യിട്ട് തന്നെയാണ് ഇസ്‌ലാം കാണുന്ന
ത്. ഉദാഹരണമായി, ചേലാകര്‍മം ഒറ്റ
ന�ോട്ടത്തില്‍ പ്രകൃതിക്ക് വിരുദ്ധമായി 
ത�ോന്നാമെങ്കിലും ഇസ്‌ലാം അത്  അം
ഗീകരിക്കുകയും അത് ചെയ്യാന്‍ അനു
ശാസിക്കുകയും ചെയ്യുന്നുണ്ട്. താടി 
നിര്‍ബാധം വളരാന്‍ വിടാന്‍ ആജ്ഞാ
പിച്ച പ്രവാചകന്‍(സ്വ) അത�ോടൊപ്പം 
തന്നെ മീശ തീരെ ചെറുതായി വെട്ടാ
നും കല്‍പിച്ചിട്ടുണ്ട്. അതുപ�ോലെ സ്ത്രീ
കള്‍ ഭംഗിക്ക് വേണ്ടി കാത് കുത്തു
ന്നതും ആഭരണങ്ങള്‍ ധരിക്കുന്നതും 
അനുവദിക്കപ്പെട്ടതാണ്. 

ജാബിറില്‍(റ)നിന്ന് നിവേദനം: 
‘‘ഒരു പെരുന്നാള്‍ ദിവസം നബി(സ്വ) 
ജനങ്ങളെ ഉദ്‌ബ�ോധിപ്പിച്ചതിന് ശേഷം 
ബിലാലിന�ോടപ്പം സ്ത്രീകളുടെ ഭാഗത്തേക്ക് 
പ�ോയി. എന്നിട്ട് അവര�ോട് നിങ്ങളാണ് 
നരകത്തില്‍ അധികമെന്നും അതുക�ൊ
ണ്ട് നിങ്ങള്‍ ദാനധര്‍മങ്ങള്‍ അധികരി
പ്പിക്കണമെന്നും ഉപദേശിച്ചു. അപ്പോള്‍ 
അവര്‍ തങ്ങളുടെ മാലകളും കമ്മലുക
ളും മ�ോതിരങ്ങളും ഊരി ബിലാലി(റ)
ന്റെ വസ്ത്രത്തിലേക്ക് ഇട്ടുക�ൊടുത്തു'' 
(നസാഈ). 

പ്രധാനമായും രണ്ടുതരം വൈകല്യ
ങ്ങള്‍ പരിഹരിക്കുന്നതിന് വേണ്ടിയാ
ണ് സാധാരണയായി പ്ലാസ്റ്റിക് സര്‍ജ
റി നടത്താറുളളത്. ഒന്ന് ജന്മനാലുളള 
തകരാറുകള്‍. കൈകാലുകളിലെ ആറാം 
വിരല്‍, മുച്ചിറി, മലമൂത്ര വിസര്‍ജന 
അവയവങ്ങളിലുണ്ടാകുന്ന തടസ്സങ്ങള്‍, 
വൈകല്യങ്ങള്‍ എന്നിവ ഇതിന് ഉദാഹ
രണങ്ങളാണ്. ഇവയില്‍ ചിലത് അഭംഗി
യും മറ്റു ചിലത് അപകടകരവുമാണ്. 

ഇത്തരം വൈകല്യങ്ങള്‍ പരിഹരിക്കുന്നത് മനുഷ്യ
ന്റെ അനിവാര്യതകളില്‍ പെട്ട ഒരു അനിവാര്യത
യുമായതുക�ൊണ്ട് ഈ രംഗത്ത് പ്ലാസ്റ്റിക് സര്‍ജറി 
അനുവദനീയമാണെന്നാണ് പണ്ഡിതന്മാര്‍ അഭിപ്രാ
യപ്പെട്ടിട്ടുളളത്. 

രണ്ടാമതായി പ്ലാസ്റ്റിക് സര്‍ജറി നടത്താറുളളത് 
അപകടം, അഗ്നിബാധ എന്നിവ കാരണമായുണ്ടാകു
ന്ന വൈരൂപ്യങ്ങള്‍ പരിഹരിക്കുന്നതിന് വേണ്ടിയാ
ണ്. പടച്ചവന്റെ സൃഷ്ടിപ്പിന് മാറ്റം വരുത്തുക എന്ന 
പട്ടികയില്‍ ഇത് പെടുകയില്ല. മറിച്ച് ഭംഗി കൂട്ടുക 
അല്ലെങ്കില്‍ കേടുപാട് തീര്‍ക്കുക എന്ന ഗണത്തി
ലാണ് ഇത് ഉള്‍പെടുന്നത്. ശരീരത്തിലെ ഇത്തരം 
തകരാറുകള്‍ നന്നാക്കുന്നത് ഇസ്‌ലാം അംഗീകരി
ച്ചതായി കാണാനാവും. നബി(സ്വ)യുടെ കാലത്ത് 
യുദ്ധത്തില്‍ മൂക്ക് നഷ്ടപ്പെട്ട വ്യക്തിക്ക് തല്‍സ്ഥാ
നത്ത് സ്വര്‍ണത്തിന്റെ മൂക്ക് വെച്ചുപിടിപ്പിക്കുന്ന
തിന് നബി(സ്വ) അനുമതി നല്‍കിയതായി ഹദീ
സുകളില്‍ കാണാം.

 അബ്ദുര്‍റഹ്‌മാന്‍ ബിന്‍ ത്വറഫ(റ)യില്‍നിന്ന് 
നിവേദനം; അദ്ദേഹത്തിന്റെ പിതാമഹന്‍ അര്‍ഫദ് 
ബിന്‍ അസദിന് കുലാബ് ദിനത്തില്‍ മൂക്ക് മുറി
ഞ്ഞു. അദ്ദേഹം തല്‍സ്ഥാനത്ത് വെള്ളിയുടെ മൂക്ക് 
വെച്ചെങ്കിലും അത് പഴുത്ത് വൃണമായി മാറി. 
അപ്പോള്‍ നബി(സ്വ)യുടെ കല്‍പന പ്രകാരം അദ്ദേ
ഹം തല്‍സ്ഥാനത്ത് സ്വര്‍ണത്തിന്റെ മൂക്ക് വെച്ചു'' 
(അബൂദാവൂദ്).

പ�ൊട്ടിയ പല്ലുകളുടെ ന്യൂനത സ്വര്‍ണംക�ൊണ്ട് 
പരിഹരിക്കാം എന്ന് പ്രസ്താവിക്കുന്ന അധ്യായങ്ങ
ളും തുര്‍മുദി, അബൂദാവൂദ് എന്നീ ഹദീസ് ഗ്രന്ഥ
ങ്ങളിലുണ്ട്. 

പ്രഥമദൃഷ്ടിയില്‍ പ്രകൃതിക്ക് വിരുദ്ധം എന്ന് 
ത�ോന്നാനിടയുളള ചേലാകര്‍മവും കാത് കുത്ത
ലും ഇസ്‌ലാം അനുവദിച്ചിട്ടുണ്ടെങ്കിലും താരത
മ്യേന നിസ്സാരമായി ത�ോന്നുന്ന പച്ചകുത്തലും 
കാലികളുടെ കാത് കീറലും ഇസ്‌ലാം വിലക്കുക
യാണ് ചെയ്തിട്ടുണ്ട്. ജാഹിലിയ്യ കാലത്ത് അറബി
കള്‍ ചില ദൈവങ്ങള്‍ക്ക് നേര്‍ച്ചയാക്കിയ ഒട്ടകങ്ങ
ളെ തിരിച്ചറിയാന്‍ വേണ്ടി അവയുടെ കാതുകള്‍ 
കീറി അടയാളം വെച്ചിരുന്നു. പൈശാചിക പ്രേര
ണക�ൊണ്ടാണ് അവര്‍ അത് ചെയ്തിരുന്നത് എന്നാ
ണ് ക്വുര്‍ആന്‍ പറയുന്നത്:

‘‘അവരെ ഞാന്‍ (പിശാച്) വഴിപിഴപ്പിക്കുക
യും വ്യാമ�ോഹിപ്പിക്കുകയും ചെയ്യും. ഞാനവര�ോട് 
കല്‍പിക്കുമ്പോള്‍ അവര്‍ കാലികളുടെ കാതുക
ള്‍ കീറിമുറിക്കും. ഞാനവര�ോട് കല്‍പിക്കുമ്പോള്‍ 
അവര്‍ അല്ലാഹുവിന്റെ സൃഷ്ടിയെ അലങ്കോലപ്പെ
ടുത്തും. വല്ലവനും അല്ലാഹുവിന് പുറമെ പിശാ

ചിനെ രക്ഷാധികാരിയായി സ്വീകരിക്കുന്നപക്ഷം 
തീര്‍ച്ചയായും അവന്‍ പ്രത്യക്ഷമായ നഷ്ടം പറ്റിയ
വനാണ്'' (നിസാഅ് 119). 

മൃഗങ്ങളുടെ കാത് കീറുന്നതും പ്രകൃതിക്ക് മാറ്റം 
വരുത്തുന്നതും പൈശാചിക പ്രേരണക�ൊണ്ടായത് 
ക�ൊണ്ടും അവയില്‍ ശിര്‍ക്ക് ഉളളതുക�ൊണ്ടുമാണ് 
ഇസ്‌ലാം അവ വിര�ോധിച്ചത്. എന്നാല്‍ സ്ത്രീകള്‍ 
ആഭരണമണിയുന്നതിന് വേണ്ടി അവരുടെ കാത് 
കുത്തുമ്പോള്‍ ഇത്തരം സ്വാധീനങ്ങളില്ലാത്തതുക�ൊ
ണ്ടാണ് നബി(സ്വ) അത് വിര�ോധിക്കാതിരുന്നത്. 

നബി(സ്വ) അനുചരന്മാര�ോട് ചേലാകര്‍മം നട
ത്താന്‍ അനുശാസിക്കുകയും യുദ്ധത്തില്‍ മൂക്ക് മു
റിഞ്ഞവന�ോട് പകരം സ്വര്‍ണത്തിന്റെത് വെക്കാന്‍ 
കല്‍പിക്കുകയും അതുപ�ോലെ സ്ത്രീകളുടെ കാത് 
കുത്തുന്നത് വിലക്കാതിരിക്കുകയും ചെയ്ത സ്ഥിതി
ക്ക് ശരീരത്തിലെ വൈകല്യങ്ങള്‍ പരിഹരിക്കുന്ന
തിന് വേണ്ടി നടത്തുന്ന പ്ലാസ്റ്റിക് സര്‍ജറി അനു
വദീനയമാണെന്ന് കാണാനാവും. 

സയാമീസ് ഇരട്ടകള്‍ ഇന്ന് വാര്‍ത്തയല്ലാതായി
ട്ടുണ്ട്. ശരീരത്തിലെ തലയ�ോ ഉടല�ോ അല്ലെങ്കില്‍ 
ഇവ രണ്ടുമ�ോ ഒട്ടിപ്പിടിച്ച രൂപത്തില്‍ ജനിക്കുന്ന 
ഇരട്ടക്കുഞ്ഞുങ്ങള്‍ ഒറ്റപ്പെട്ടതാണെങ്കിലും പലയിട
ത്തും സംഭവിക്കുന്നുണ്ട്. അവരെ അതേരൂപത്തില്‍ 

മൃഗങ്ങളുടെ കാത് കീറുന്നതും 
പ്രകൃതിക്ക് മാറ്റം വരുത്തുന്നതും 
പൈശാചിക പ്രേരണക�ൊണ്ടായത് ക�ൊണ്ടും 
അവയില്‍ ശിര്‍ക്ക് ഉളളതുക�ൊണ്ടുമാണ് 
ഇസ്‌ലാം അവ വിര�ോധിച്ചത്. എന്നാല്‍ 
സ്ത്രീകള്‍ ആഭരണമണിയുന്നതിന് വേണ്ടി 
അവരുടെ കാത് കുത്തുമ്പോള്‍ 
ഇത്തരം സ്വാധീനങ്ങളില്ലാത്തതുക�ൊണ്ടാണ് 
നബി(സ്വ) അത് വിര�ോധിക്കാതിരുന്നത്. 
നബി(സ്വ) അനുചരന്മാര�ോട് 
ചേലാകര്‍മം നടത്താന്‍ 
അനുശാസിക്കുകയും യുദ്ധത്തില്‍ 
മൂക്ക് മുറിഞ്ഞവന�ോട് പകരം 
സ്വര്‍ണത്തിന്റെത് വെക്കാന്‍ കല്‍പിക്കു
കയും അതുപ�ോലെ സ്ത്രീകളുടെ കാത് 
കുത്തുന്നത് വിലക്കാതിരിക്കുകയും 
ചെയ്ത സ്ഥിതിക്ക് ശരീരത്തിലെ 
വൈകല്യങ്ങള്‍ പരിഹരിക്കുന്നതിന് വേണ്ടി 
നടത്തുന്ന പ്ലാസ്റ്റിക് സര്‍ജറി 
അനുവദീനയമാണെന്ന് കാണാനാവും. 

തന്നെ നിലനിര്‍ത്തണമെന്ന് ആരും പറയാറില്ല. മറി
ച്ച് അവരെ സുരക്ഷിതരായി വേര്‍പ്പെടുത്താനുളള 
മാര്‍ഗങ്ങള്‍ ആരായുകയാണ് പതിവ്. അതുപ�ോ
ലെ ജന്മവൈകല്യങ്ങള്‍ പരിഹരിക്കുന്നതും മനുഷ്യ
മനഃസാക്ഷി അംഗീകരിക്കുന്നതാണ്.  

വാഹന അപകടങ്ങളിലും മറ്റും സാരമായ പരി
ക്കുപറ്റുകയും തന്മൂലം ശരീരം വിരൂപമായിത്തീരു
കയും ചെയ്യുന്ന സന്ദര്‍ഭങ്ങളില്‍ അവ പരിഹരി
ക്കുന്നതിന് വേണ്ടി നടത്തുന്ന പ്ലാസ്റ്റിക്‌സര്‍ജറി 
അനുവദനീയമാണെന്ന കാര്യത്തില്‍ സംശയമില്ല. 
കാരണം നബിയുടെ കാലത്ത് തന്നെ യുദ്ധങ്ങളി
ലും മറ്റും  പരിക്കുകള്‍ പറ്റിയ സഹാബികളുടെ 
അവയവങ്ങള്‍ ചികിത്സയിലൂടെ പൂര്‍വസ്ഥിതിയി
ലാക്കാന്‍ അവര്‍ പരമാവധി ശ്രമിച്ചിരുന്നു. ശരീര
ത്തിന്റെ സുസ്ഥിതി പുഃനസ്ഥാപിക്കുന്നത് മതപ
രമായി ബാധ്യതയായ സ്ഥിതിക്ക് ശരീരത്തിനേറ്റ 
ക്ഷതങ്ങളും മുറിവുകളും കുറച്ചുകൂടി ഭംഗിയായ 
നിലയ്ക്ക് പരിഹരിച്ച് പൂര്‍വ സ്ഥിതിയിലാക്കുന്ന
ത് ഒരു അപരാധമാകാന്‍ ഇടയില്ല. അതുക�ൊണ്ട് 
തന്നെ ചികിത്സയുടെ ഭാഗമായി ചെയ്യുന്ന പ്ലാസ്റ്റി
ക് സര്‍ജറി അനുവദനീയം തന്നെയാണ്. 

ആധുനിക സമൂഹത്തില്‍ സൗന്ദര്യവര്‍ധനവിന് 
വേണ്ടി മാത്രം പ്ലാസ്റ്റിക് സര്‍ജറി നടത്തുന്നവരുമു
ണ്ട്. അധരത്തിന്റെയ�ോ നാസികയുടെയ�ോ മേറ്റ
തെങ്കിലും അവയവത്തിന്റെയ�ോ രൂപം ആകര്‍ഷ
കമായി ത�ോന്നാതിരിക്കുകയും മറ്റാരുടെയെങ്കിലും 
രൂപമാണ് കൂടുതല്‍ ഭംഗിയുളളത് എന്ന് വിചാരി
ക്കുകയും ചെയ്യുന്നവരാണ് രൂപമാറ്റ ശസ്ത്രക്രിയക്ക് 
മുതിരാറുള്ളത്. കാര്യമായ വൈരൂപ്യമ�ോ വൈക
ല്യമ�ോ ഇല്ലാത്തവര്‍ പരിഷ്‌കാരത്തിന്റെ പേരില്‍ 
മാത്രം ചെയ്യുന്ന ഇത്തരം കാര്യങ്ങള്‍ മതപരമാ
യി അനുവദനീയമാണെന്ന് പറയാന്‍ പ്രയാസമാ
ണ്. കാരണം പച്ചകുത്തുന്നതും പല്ലുകള്‍ക്കിട

യില്‍ വിടവുണ്ടാക്കുന്നതും പുരികം പറിക്കുന്നതും 
ഇസ്‌ലാം വിര�ോധിച്ചിട്ടുണ്ട്. 

ഇബ്‌നുമസ്ഊദി(റ)ല്‍നിന്ന് നിവേദനം; നബി(
സ്വ) പറഞ്ഞു: ‘‘മഹാനും പ്രതാപവാനുമായ അല്ലാ
ഹുവിന്റെ സൃഷ്ടിപ്പിന് മാറ്റം വരുത്തുന്ന രൂപത്തില്‍ 
പുരികത്തിലെ ര�ോമം നീക്കാന്‍ ആവശ്യപ്പെടുന്ന സ്ത്രീ
കളെയും പച്ചകുത്തിക്കുന്ന സ്ത്രീകളെയും സൗന്ദര്യ
ത്തിനുവേണ്ടി പല്ലുകള്‍ക്കിടയില്‍ വിടവുണ്ടാക്കുന്ന 
സ്ത്രീകളെയും അല്ലാഹു ശപിച്ചിട്ടുണ്ട്'' (നസാഈ). 

ഈ ഹദീസില്‍ വിര�ോധിച്ച കാര്യങ്ങള്‍ നടത്തു
ന്നത് അനിവാര്യമായിത്തീരുകയ�ോ അത് ചെയ്യാ
ന്‍ ഒരാള്‍ നിര്‍ബന്ധിതനായിത്തീരുകയ�ോ ചെയ്യു
ന്നില്ല. അതുക�ൊണ്ട് തന്നെ കൃത്രിമ സൗന്ദര്യവും 
കൂടുതല്‍ ഭംഗിയും ആഗ്രഹിച്ചുക�ൊണ്ട് ചെയ്യുന്ന 
ഇത്തരം ശസ്ത്രക്രിയകള്‍ മതപരമായി അനുവദനീയ
മാണ് എന്ന് പറയാന്‍ പ്രയാസമാണ്.

ആധുനിക സമൂഹത്തില്‍ 
സൗന്ദര്യവര്‍ധനവിന് വേണ്ടി 

മാത്രം പ്ലാസ്റ്റിക് സര്‍ജറി നടത്തുന്നവരുമുണ്ട്. 
അധരത്തിന്റെയ�ോ നാസികയുടെയ�ോ 

മേറ്റതെങ്കിലും അവയവത്തിന്റെയ�ോ രൂപം 
ആകര്‍ഷകമായി ത�ോന്നാതിരിക്കുകയും മറ്റാരുടെയെ

ങ്കിലും രൂപമാണ് കൂടുതല്‍ ഭംഗിയുളളത് എന്ന് 
വിചാരിക്കുകയും ചെയ്യുന്നവരാണ് രൂപമാറ്റ ശസ്ത്ര

ക്രിയക്ക് മുതിരാറുള്ളത്. കാര്യമായ വൈരൂപ്യമ�ോ 
വൈകല്യമ�ോ ഇല്ലാത്തവര്‍ പരിഷ്‌കാരത്തിന്റെ 

പേരില്‍ മാത്രം ചെയ്യുന്ന ഇത്തരം കാര്യങ്ങള്‍ 
മതപരമായി അനുവദനീയമാണെന്ന് 

പറയാന്‍ പ്രയാസമാണ്. 
കാരണം പച്ചകുത്തുന്നതും 

പല്ലുകള്‍ക്കിടയില്‍ വിടവുണ്ടാക്കുന്നതും 
പുരികം  പറിക്കുന്നതും ഇസ്‌ലാം വിര�ോധിച്ചിട്ടുണ്ട്. 

 നബി(സ്വ) പറഞ്ഞു: 
''മഹാനും പ്രതാപവാനുമായ 
അല്ലാഹുവിന്റെ സൃഷ്ടിപ്പിന് 
മാറ്റം വരുത്തുന്ന രൂപത്തില്‍ 

പുരികത്തിലെ ര�ോമം നീക്കാന്‍ 
ആവശ്യപ്പെടുന്ന സ്ത്രീകളെയും 

പച്ചകുത്തിക്കുന്ന സ്ത്രീകളെയും
 സൗന്ദര്യത്തിനുവേണ്ടി 

പല്ലുകള്‍ക്കിടയില്‍ 
വിടവുണ്ടാക്കുന്ന സ്ത്രീകളെയും 

അല്ലാഹു ശപിച്ചിട്ടുണ്ട്'' 
(നസാഈ). 

ക്വുര്‍ആന്‍ ദര്‍ശനം
തഫ്‌സീറുസ്സഅദി

അബ്ദുര്‍റഹ്‌മാനുബ്‌നു നാസിറുസ്സഅ്ദി
വിവര്‍ത്തനം: ഹാരിസ് ബിന്‍ സലീം

12. 	 ഇവരുടെ മുമ്പ് നൂഹിന്റെ ജനതയ ംു റസ്സുകാര ംു 
ഥമൂദ് സമുദായവ ംു സത്യം നിഷേധിക്കുകയു
ണ്ടായി.

13. 	 ആദ് സമുദായവും ഫിര്‍ഔനും ലൂത്വിന്റെ 
സഹ�ോദരങ്ങളും

14. 	 മരക്കൂട്ടങ്ങള്‍ക്കിടയില്‍ വസിച്ചിരുന്നവരും 
തുബ്ബഇന്റെ ജനതയും. ഇവരെല്ലാം ദൈവ
ദൂതന്‍മാരെ നിഷേധിച്ചുതള്ളി. അപ്പോള്‍ 
(അവരില്‍) എന്റെ താക്കീത് സത്യമായി 
പുലര്‍ന്നു. 

15. 	 അപ്പോള്‍ ആദ്യതവണ സൃഷ്ടിച്ചതു ക�ൊണ്ട് നാം 
ക്ഷീണിച്ചുപ�ോയ�ോ? അല്ല, അവര്‍ പുതിയ�ൊരു 
സൃഷ്ടിപ്പിനെപ്പറ്റി സംശയത്തിലാകുന്നു.

16. 	 തീര്‍ച്ചയായും മനുഷ്യനെ നാം സൃഷ്ടിച്ചിരി
ക്കുന്നു. അവന്റെ മനസ്സ് മന്ത്രിച്ചുക�ൊണ്ടിരി
ക്കുന്നത് നാം അറിയുക യും ചെയ്യുന്നു. നാം 
(അവന്റെ) കണ്ഠനാഡിയെക്കാള്‍ അവന�ോട് 
അടുത്തവനും ആകുന്നു.

17. 	 വലതുഭാഗത്തും ഇടതുഭാഗത്തും ഇരുന്നു
ക�ൊണ്ട് ഏറ്റുവാങ്ങുന്ന രണ്ടുപേര്‍ ഏറ്റുവാ
ങ്ങുന്ന സന്ദര്‍ഭം.

18. 	 അവന്‍ ഏത�ൊരു വാക്ക് ഉച്ചരിക്കുമ്പോഴും 
അവന്റെ അടുത്ത് തയ്യാറായി നില്‍ക്കുന്ന 
നിരീക്ഷകന്‍ ഉണ്ടാവാതിരിക്കുകയില്ല.

19. 	 മരണവെപ്രാളം യാഥാര്‍ഥ്യവും ക�ൊണ്ട് വരു
ന്നതാണ്. എന്തൊന്നില്‍നിന്ന് നീ ഒഴിഞ്ഞ് 
മാറിക�ൊണ്ടിരിക്കുന്നുവ�ോ അതത്രെ ഇത്.

20. 	 കാഹളത്തില്‍ ഊതപ്പെടുകയും ചെ യ്യും. 
അതാകുന്നു താക്കീതിന്റെ ദിവസം.

21. 	 കൂടെ ഒരു ആനയിക്കുന്നവനും ഒരു സാക്ഷി
യുമുള്ള നിലയിലായിരിക്കും ഏത�ൊരാളും 
(അന്ന്) വരുന്നത്.

22. 	 (അന്ന് സത്യനിഷേധിയ�ോടു പറയപ്പെടും:) 
തീര്‍ച്ചയായും നീ ഇതിനെപ്പറ്റി അശ്രദ്ധയിലായി
രുന്നു. എന്നാല്‍ ഇപ്പോള്‍ നിന്നില്‍നിന്ന് നിന്റെ 
ആ മൂടി നാം നീക്കം ചെയ്തിരിക്കുന്നു. അങ്ങനെ 
നിന്റെ ദൃഷ്ടി ഇന്ന് മൂര്‍ച്ചയുള്ളതാകുന്നു.

അധ്യായം: 50

ക്വാഫ്

23. 	 അവന്റെ സഹചാരി (മലക്ക്) പറയും: 
ഇതാകുന്നു എന്റെ പക്കല്‍ തയ്യാറുള്ളത് 
(രേഖ).

24. 	 (അല്ലാഹു മലക്കുകള�ോട് കല്‍പിക്കും:) 
സത്യനിഷേധിയും ധിക്കാരിയുമായിട്ടു
ള്ള ഏത�ൊരുത്തനെയും നിങ്ങള്‍ നരക
ത്തില്‍ ഇട്ടേക്കുക.

25. 	 അതായത് നന്മയെ മുടക്കുന്നവനും അതി
ക്രമകാരിയും സംശയാലുവുമായ ഏത�ൊ
രുത്തനെയും.

26. 	 അതെ, അല്ലാഹുവ�ോട�ൊപ്പം വേറെ 
ദൈവത്തെ സ്ഥാപിച്ച ഏത�ൊരുവനെ
യും. അതിനാല്‍ കഠിനമായ ശിക്ഷയില്‍ 
അവനെ നിങ്ങള്‍ ഇട്ടേക്കുക.

27. 	 അവന്റെ കൂട്ടാളി പറയും: ഞങ്ങളുടെ 
രക്ഷിതാവേ! ഞാനവനെ വഴിതെറ്റിച്ചി
ട്ടില്ല. പക്ഷേ, അവന്‍ വിദൂരമായ ദുര്‍മാ
ര്‍ഗത്തിലായിരുന്നു.

28. 	 അവന്‍ (അല്ലാഹു) പറയും: നിങ്ങള്‍ എന്റെ 
അടുക്കല്‍ തര്‍ക്കിക്കേണ്ട. മുമ്പേ ഞാന്‍ 
നിങ്ങള്‍ക്ക് താക്കീത് നല്‍കിയിട്ടുണ്ട്.

29. 	 എന്റെ അടുക്കല്‍ വാക്ക് മാറ്റപ്പെടുകയി
ല്ല. ഞാന്‍ ദാസന്‍മാര�ോട് ഒട്ടും അനീതി 
കാണിക്കുന്നവനുമല്ല.

30. 	 നീ നിറഞ്ഞ് കഴിഞ്ഞോ എന്ന് നാം നരക
ത്തോട ്പറയുകയും കൂടുതല്‍ എന്തെങ്കിലു
മുണ്ടോ എന്ന് അത് (നരകം) പറയുകയും 
ചെയ്യുന്ന ദിവസത്തിലത്രെ അത.്

12-14. മഹാന്മാരായ പ്രവാചകന്മാരെയും ആദര
ണീയരായ ദൂതന്മാരെയും ഇവര്‍ക്ക് മുമ്പ് മുൻ 
സമുദായങ്ങള്‍ നിഷേധിച്ചു. നൂഹി(അ)ന്റെ 
ജനത അദ്ദേഹത്തെ കളവാക്കിയതുപ�ോലെ; 
ഥമൂദ് സമുദായം സ്വാലിഹ് നബി(അ)യെ, ആദ് 
സമുദായം ഹൂദ് നബി(അ)യെ, ലൂത്വി(അ)ന്റെ 
ജനത അദ്ദേഹത്തെ, മരക്കൂട്ടങ്ങളില്‍ വസിച്ചി
രുന്നവര്‍ ശുഐബ് നബി(അ)യെ കളവാക്കി. 
തുബ്ബഇന്റെ ജനത-ഇസ്രാഈലിന് മുമ്പ് യമന്‍ 
ഭരിച്ചിരുന്ന രാജവംശം-അല്ലാഹു അയച്ച 
ദൂതരെ കളവാക്കി. ഈ പ്രവാചകനാരാണെ
ന്ന് അല്ലാഹു ഇവിടെ പറഞ്ഞില്ല. അതില്‍പെ
ട്ടതായിരിക്കാം തുബ്ബഅ്. തുബ്ബഅ് രാജാക്ക
ളില്‍ ഏത് തുബ്ബഅ് ആണെന്നും പറഞ്ഞിട്ടില്ല. 
അറബികള്‍ക്ക് ഏറ്റവും പരിചിതനായിരുന്നു 
അദ്ദേഹം. അവരുടെ സംഭവങ്ങള്‍ അറബിക
ള്‍ക്ക് അറിയാത്തതല്ല; പ്രത്യേകിച്ച് ഇത്തരം 
വലിയ സംഭവങ്ങള്‍. ഇവരെല്ലാവരും അല്ലാഹു 
അയച്ച ദൂതന്മാരെ നിഷേധിച്ചു. അപ്പോള്‍ 
അല്ലാഹുവിന്റെ താക്കീതും ശിക്ഷയും അവരു
ടെമേല്‍ യാഥാര്‍ഥ്യമായി. മുഹമ്മദ് നബി(സ്വ)

യെ കളവാക്കുന്നവരേ, നിങ്ങള്‍ അവരെ
ക്കാള്‍ ഉത്തമരല്ല. അവരുടെ പ്രവാചകന്മാര്‍ 
നിങ്ങളുടെ പ്രവാചകനെക്കാള്‍ ശ്രേഷ്ഠരല്ല. 
അവര്‍ക്ക് സംഭവിച്ചത് സംഭവിക്കാതിരിക്കാന്‍ 
നിങ്ങള്‍ ജാഗ്രത കാണിക്കുക.

15. ആദ്യ സൃഷ്ടിപ്പിനെ-ആദ്യത്തെ ഉണ്ടാക്കല്‍- 
തെളിവാക്കുകയാണ് അല്ലാഹു. അവസാ
നത്തെ ആ സൃഷ്ടിപ്പിന്-അവസാനത്തെ 
ഉണ്ടാക്കല്‍-ഇല്ലായ്മയില്‍നിന്നും അവരെ ഉണ്ടാ
ക്കിയതുപ�ോലെ മരണശേഷം അവനവരെ 
മടക്കും; അവര്‍ നുരുമ്പിയ തുരുമ്പുകളായ
തിനുശേഷം. തുടര്‍ന്ന് പറയുന്നു: (നാം ക്ഷീ
ണിച്ചുപ�ോയ�ോ?) നമ്മുടെ ശക്തി ക്ഷയിച്ചു
ക�ൊണ്ടോ ദുര്‍ബലത സംഭവിച്ചുക�ൊണ്ടോ. 
(ആദ്യ തവണ സൃഷ്ടിച്ചതുക�ൊണ്ട്). എന്നാല്‍ 
കാര്യം അങ്ങനെയല്ല. നാം ക്ഷീണിക്കുകയ�ോ 
അശക്തനാവുകയ�ോ ചെയ്തിട്ടില്ല. അതിലവ
ര്‍ക്ക് സംശയവും ഇല്ല. (അവര്‍ പുതിയ�ൊരു 
സൃഷ്ടിപ്പിനെപ്പറ്റി സംശയത്തിലാകുന്നു). 
അതിലവര്‍ സംശയിക്കുന്നു. അതവരുടെ 
മേല്‍ ആശയക്കുഴപ്പം ഉണ്ടാക്കുകയും ചെയ്തു. 

യാത�ൊരു സംശയത്തിനും അതില്‍ സ്ഥാനമി
ല്ല. തിരിച്ചുക�ൊണ്ടുവരല്‍ ആദ്യമുണ്ടാക്കുന്ന
തിനെക്കാള്‍ എളുപ്പമാണ്.

16. മനുഷ്യവര്‍ഗത്തെ, ആണിനെയും പെണ്ണിനെയും 
സൃഷ്ടിച്ചതില്‍ അവനേകനാണെന്ന് അല്ലാഹു 
അറിയിക്കുന്നു. തീര്‍ച്ചയായും അവന്‍ മനു
ഷ്യന്റെ അവസ്ഥകളും അവന്‍ രഹസ്യമാ
ക്കുന്നതും അവന്റെ മനസ്സ് മന്ത്രിക്കുന്നതും 
അറിയുന്നു. (കണ്ഠനാഡിയെക്കാള്‍ അവന�ോട് 
അടുത്തവനാകുന്നു) മനുഷ്യനിലേക്ക് ഏറ്റവും 
അടുത്തത് അതാണ്. നെഞ്ചിന് മുകളിലെ 
വിടവില്‍ തള്ളിനില്‍ക്കുന്ന നാഡി. തന്റെ 
സ്രഷ്ടാവ് തന്നെ നിരീക്ഷിക്കുന്നുണ്ടെന്നതി
നെക്കുറിച്ച് മനുഷ്യനെ ഓര്‍മപ്പെടുത്തുന്നു
ണ്ടിവിടെ. അല്ലാഹു ഹൃദയത്തിലേക്കും ഉള്ളി
ലേക്കും ന�ോക്കുന്നു. എല്ലാ അവസ്ഥയിലും 
അവന്‍ മനുഷ്യനിലേക്ക് ഏറ്റവും അടുത്ത
വനാണ്. അപ്പോള്‍ അല്ലാഹു വിര�ോധിച്ച 
ഒരു കാര്യം തന്നില്‍ കാണുകയോ കല്‍പന
കള്‍ വിട്ടുപ�ോകുയ�ോ ചെയ്യുന്നതില്‍ അവന്‍ 
ലജ്ജിക്കുന്നു.

17.	എഴുത്തുകാരായ ആദരണീയ മലക്കുകളെ 
പ്രത്യേകം പരിഗണിക്കണം. പറയുമ്പോഴും 
പ്രവര്‍ത്തിക്കുമ്പോഴും ല�ോകരക്ഷിതാവ് 
ഇഷ്ടപ്പെടാത്തത് എഴുതുന്നതും പ്രവര്‍ത്തി
ക്കുന്നതും പറയുന്നതും ഭയപ്പെടുകയും 
ഗൗരവമായി കാണുകയും വേണം. (ഏറ്റുവാ
ങ്ങുന്ന രണ്ടുപേര്‍ ഏറ്റുവാങ്ങുന്ന സന്ദര്‍ഭം) 
അടിമയുടെ എല്ലാ പ്രവര്‍ത്തനങ്ങളും രണ്ടുപേര്‍ 
ഏറ്റുവാങ്ങിക്കൊണ്ടിരിക്കുന്നു. ഒരാള്‍ (വലതു
ഭാഗത്തും) നന്മകള്‍ എഴുതിക്കൊണ്ടിരിക്കുന്നു. 
അടുത്തയാള്‍ (ഇടതുഭാഗത്തും) തിന്മകള്‍ 
എഴുതുന്നു. രണ്ടുപേരും (ഇരുന്നുക�ൊണ്ട്) 
ആ കാര്യത്തിനുവേണ്ടി മാത്രം, നിശ്ചയിച്ച 
പ്രവര്‍ത്തനത്തിന് തയ്യാറായി നിരന്തരമായി 
അത് ചെയ്തുക�ൊണ്ടിരിക്കുന്നു.

18.	(അവര്‍ ഏത�ൊരു വാക്ക് ഉച്ചരിക്കുമ്പോഴും) 
നന്മയാകട്ടെ തിന്മയാകട്ടെ. (അവന്റെ അടുത്ത് 
തയ്യാറായി നില്‍ക്കുന്ന നിരീക്ഷകന്‍ ഉണ്ടായി
ട്ടല്ലാതെ) അവനെ നിരീക്ഷിക്കുന്നവനും ആ 
അവസ്ഥയ്ക്ക് ഹാജരായവനുമായി.

	 ‘‘തീര്‍ച്ചയായും നിങ്ങളുടെ മേല്‍ ചില 
മേല്‍നോട്ടക്കാരുണ്ട്. രേഖപ്പെടുത്തിവെക്കു
ന്ന ചില മാന്യന്മാര്‍. നിങ്ങള്‍ പ്രവര്‍ത്തിക്കു
ന്നത് അവരറിയുന്നു'' (82:10-12)

19. 	അതായത്, (വരുന്നതാണ്) അല്ലാഹുവിന്റെ 
ദൃഷ്ടാന്തങ്ങളെ നിഷേധിക്കുന്ന ഈ അശ്രദ്ധന്. 
(മരണവെപ്രാളം) തടുക്കാന�ോ രക്ഷപ്പെടാന�ോ 
സാധിക്കാത്ത. (എന്തൊന്നില്‍നിന്ന് നീ ഒഴി
ഞ്ഞുമാറിക്കൊണ്ടിരിക്കുന്നുവ�ോ അതത്രെ 
ഇത്) തിരിച്ചുപ�ോവുകയും പിന്തുകയും 
ചെയ്യുന്നു.

20.	 (കാഹളത്തില്‍ ഊതപ്പെടുകയും ചെയ്യും. 
അതാകുന്നു താക്കീതിന്റെ ദിവസം) അക്രമി
കള്‍, അവര്‍ക്ക് അല്ലാഹു വാഗ്ദാനം ചെയ്ത 
ശിക്ഷയിലേക്കും വിശ്വാസികള്‍ അവര്‍ക്ക് 
വാഗ്ദാനം ചെയ്ത പ്രതിഫലത്തിലേക്കും എത്തി
ച്ചേരുന്ന ദിവസം.

21. (കൂടെ ഒരു ആനയിക്കുന്നവനും ഒരു സാക്ഷി
യുമുള്ള നിലയിലായിരിക്കും ഏത�ൊരാളും 
വരുന്നത്) ഉയിര്‍ത്തെഴുന്നേല്‍പിന്റെ സ്ഥല
ത്തേക്ക് അവരെ ആനയിക്കും. പ�ോകാതിരി
ക്കാന്‍ ഒരാള്‍ക്കും കഴിയില്ല. (സാക്ഷിയും) 
അവന്റെ പ്രവര്‍ത്തനങ്ങള്‍ക്ക് സാക്ഷ്യം വഹി
ക്കുന്നു; നന്മക്കും തിന്മക്കും. തന്റെ അടിമ
കളുടെ പ്രവര്‍ത്തനം സൂക്ഷിച്ചുവെക്കാനും 
നീതിപൂര്‍വം അതിന് പ്രതിഫലം നല്‍കാനും 
അല്ലാഹുവിന്റെ ശ്രദ്ധയ്ക്കുള്ള തെളിവാണിത്.

22. ഓര�ോ അടിമയും ഇക്കാര്യത്തില്‍ പ്രത്യേകം 
ശ്രദ്ധിക്കണം. എന്നാല്‍ അധികപേരും ജനങ്ങ
ളില്‍ അശ്രദ്ധരാണ്. (തീര്‍ച്ചയായും നീ ഇതിനെ
പ്പറ്റി അശ്രദ്ധയിലായിരുന്നു). ഉയിര്‍ത്തെഴുന്നേ
ല്‍പുനാളില്‍, തിരിഞ്ഞുകളഞ്ഞ നിഷേധിയെ 
അവഹേളിച്ചുക�ൊണ്ടും ആക്ഷേപിച്ചുക�ൊ
ണ്ടും നിര്‍ദയം അവന�ോട് പറയും. അതായത് 
തീര്‍ച്ചയായും നീ നിഷേധിയും അതനുസരി
ച്ച് പ്രവര്‍ത്തിക്കാത്തവനുമായിരുന്നു. ഇപ്പോള്‍ 
നാം നീക്കിക്കളഞ്ഞിരിക്കുന്നു. (നിന്നില്‍നി
ന്ന് നിന്റെ ആ മൂടിയെ) നിന്റെ ഹൃദയത്തെ 
മൂടുകയും നിന്നെ ഉറക്കിലാക്കുകയും തിരി
ഞ്ഞുകളഞ്ഞ് കഴിച്ചുകൂട്ടുകയും ചെയ്തതായ. 
(അങ്ങനെ നിന്റെ ദൃഷ്ടി ഇന്ന് മൂര്‍ച്ചയുള്ള
താകുന്നു) അവനെ വിറപ്പിച്ചുകളയുന്നതും 
ഭയപ്പെടുത്തുന്നതുമായ ശിക്ഷകള്‍ അവന്‍ 
കാ ണും. ഇത് ഒരടിമയ�ോട് അല്ലാഹു പറയു
ന്നതാണ്. അവനെ സൃഷ്ടിച്ച ലക്ഷ്യത്തില്‍നി
ന്ന് അവന്‍ ഈ ല�ോകത്ത് അശ്രദ്ധനായിരു
ന്നു. ഉയിര്‍ത്തെഴുന്നേല്‍പുനാളില്‍ അവന് 
ബ�ോധം വരും. നഷ്ടം തിരിച്ചറിയാനും വീഴ്ച 
മനസ്സിലാക്കാനും കഴിയാത്ത സമയത്തെ 
ആവശ്യങ്ങള്‍ നീങ്ങി. ഇത�ൊക്കെ അല്ലാഹു 
തന്റെ അടിമയെ ഭയപ്പെടുത്തുകയാണ്. ആ 
മഹത്തായ ദിനത്തില്‍ സത്യനിഷേധികള്‍ക്കു
ണ്ടാകുന്നതിനെ പറഞ്ഞ് താക്കീത് ചെയ്യുക
യുമാണ്.

23. (അവന്റെ സഹചാരി പറയും) സത്യത്തെ 
അവഗണിച്ച ഈ നിഷേധിയുടെ മലക്കായ 
സഹചാരി പറയും. ഈ മലക്കുകളെയാണ് 
അല്ലാഹു അവന്റെയും അവന്റെ പ്രവര്‍ത്ത
നങ്ങളുടെയും സംരക്ഷണം ഏല്‍പിച്ചത്. 
അവനെയും അവന്റെ പ്രവര്‍ത്തനങ്ങളെയും 
ഉയിര്‍ത്തെഴുന്നേല്‍പുനാളില്‍ ഹാജരാക്കും. 
അവന�ോട് പറുകയും ചെയ്യും: (ഇതാകുന്നു 

എന്റെ പക്കല്‍ തയ്യാറുള്ളത്) എന്നെ സംര
ക്ഷിക്കാന്‍ ഏല്‍പിച്ചവനെയും അവന്റെ പ്ര
വര്‍ത്തനങ്ങളെയും ഞാനിതാ ഹാജരാക്കി
യിരിക്കുന്നു.

24. അങ്ങനെ അവന്റെ പ്രവര്‍ത്തനങ്ങള്‍ക്ക് 
പ്രതിഫലം നല്‍കപ്പെടും. നരകാവകാശിയ�ോട് 
പറയപ്പെടും: (സത്യനിഷേധിയും ധിക്കാരി
യുമായിട്ടുള്ള ഏത�ൊരുത്തനെയും നിങ്ങള്‍ 
നരകത്തില്‍ ഇട്ടേക്കുക) വര്‍ധിച്ച അന്ധവിശ്വാ
സവും ധിക്കാരവും അല്ലാഹുവിന്റെ വചനങ്ങ
ള�ോട് കാണിച്ചവനെ, പാപങ്ങള്‍ അധികരി
പ്പിച്ചവനെ, കുറ്റങ്ങള്‍ക്കും നിഷിദ്ധങ്ങള്‍ക്കും 
ധൈര്യപ്പെട്ടവനെ.

25. (നന്മയെ മുടക്കുന്നവന്‍) അവന്റെ ഭാഗത്തു
നിന്ന് ഉണ്ടാകേണ്ടതായ നന്മകളെ. അതില്‍ 
ഏറ്റവും വലുത് അല്ലാഹുവിലും അവന്റെ 
മലക്കുകളിലും വേദഗ്രന്ഥങ്ങളിലും പ്രവാച
കന്മാരിലുമുള്ള വിശ്വാസമാണ്. തന്റെ ശരീ
രംക�ൊണ്ടും ധനം ക�ൊണ്ടുമുള്ള നന്മകളെ 
അവന്‍ മുടക്കുന്നു. (അതിക്രമകാരിയും) അല്ലാ
ഹുവിന്റെ നിയമാതിര്‍ത്തികളിലും അവന്റെ 
അടിമകള�ോടും. (സംശയാലുവും) അല്ലാഹു
വിന്റെ വാഗ്ദത്തിലും താക്കീതിലും സംശയിക്കു
ന്നവന്‍, വിശ്വാസമ�ോ നന്മയ�ോ ഇല്ല. മറിച്ച് 
അവന്റെ പ്രത്യേകത നിഷേധവും ശത്രുതയും 
സംശയവും പിശുക്കും പരമകാരുണികന് 
പുറമെ ആരാധ്യന്മാരെ സ്വീകരിക്കലുമാണ്.

26. (അതെ, അല്ലാഹുവ�ോട�ൊപ്പം വേറെ 
ആരാധ്യനെ സ്ഥാപിച്ച ഏത�ൊരുവനെയും) 
അല്ലാഹുവിന് പുറമെ യാത�ൊരു ഉപകാരമ�ോ 
ഉപദ്രവമ�ോ ചെയ്യാന്‍ കഴയാത്ത, മരണമ�ോ 
ജീവിതമ�ോ ഉയിര്‍ത്തെഴുന്നേല്‍പോ നടത്തു
വാന്‍ - യാത�ൊന്നിനും - കഴിവില്ലാത്തവനെ 
അവന്‍ ആരാധിച്ചു. (അതിനാല്‍ നിങ്ങള്‍ ഇട്ടേ
ക്കുക) സഹചാരികളായ രണ്ട് മലക്കുകളേ 
നിങ്ങള്‍. (കഠിനമായ ശിക്ഷയില്‍) ഏറ്റവും 
കഠിനവും നീചവുമായ.

27. 	(അവന്റെ കൂട്ടാളി പറയും) അവന്റെ കുറ്റമെല്ലാം 
അവനില്‍ ചുമത്തി അവന്റെ തെറ്റില്‍ നിന്ന് 
ഒഴിവായി ശൈത്വാന്‍ പറയും. (ഞങ്ങളുടെ 
രക്ഷിതാവേ, ഞാനവനെ വഴിതെറ്റിച്ചിട്ടില്ല) 
കാരണം, എനിക്ക് അവന്റെമേല്‍ യാത�ൊരു 
അധികാരവും പ്രമാണവും രേഖയും ഉണ്ടായി
രുന്നില്ല. (ഞാന്‍ അവനെ വഴിതെറ്റിച്ചിട്ടില്ല. 
പക്ഷേ, അവന്‍ വിദൂരമായ ദുര്‍മാര്‍ഗത്തിലാ
യിരുന്നു) അവന്റെ ഇഷ്ടപ്രകാരം സത്യത്തി
ല്‍നിന്നും അകന്ന് വഴിപിഴച്ചവനായിരുന്നു 
അവന്‍. മറ്റൊരു വചനത്തില്‍ പറഞ്ഞതു
പ�ോലെ:

	 ‘‘കാര്യം തീരുമാനിക്കപ്പെട്ടുകഴിഞ്ഞാല്‍ 
പിശാച് പറയുന്നതാണ്; തീര്‍ച്ചയായും 
അല്ലാഹു നിങ്ങള�ോട് ഒരു വാഗ്ദാനം ചെയ്തു, 
സത്യവാഗ്ദാനം. ഞാനും നിങ്ങള�ോട് വാഗ്ദാനം 
ചെയ്തു. എന്നാല്‍ നിങ്ങള�ോട് ഞാന്‍ ലംഘിച്ചു'' 
(14:22).

28. അവരുടെ തര്‍ക്കത്തിന് മറുപടിയായി അല്ലാഹു 
പറയും: (നിങ്ങള്‍ എന്റെ അടുക്കല്‍ തര്‍ക്കി
ക്കേണ്ട) എന്റെ അടുക്കല്‍വെച്ച് നിങ്ങ ള്‍ 
തര്‍ക്കിക്കുന്നതുക�ൊണ്ട് യാത�ൊരു പ്രയ�ോ
ജനവും ഇല്ല. കാരണം (മുമ്പേ ഞാന്‍ നിങ്ങ
ള്‍ക്ക് താക്കീത് നല്‍കിയിട്ടുണ്ട്) പ്രകടമായ 
തെളിവുകളും വ്യക്തമായ പ്രമാണങ്ങളും 
വിശദമായ ദൃഷ്ടാന്തങ്ങളുംക�ൊണ്ട് എന്റെ 
ദൂതന്മാര്‍ നിങ്ങളുടെ അടുക്കല്‍ വന്നിട്ടുണ്ട്. 
അത് നിങ്ങള്‍ക്കെതിരെ തെളിവാവുകയും 
നിങ്ങളുടെ ന്യായങ്ങള്‍ മുറിഞ്ഞുപ�ോവുക
യും ചെയ്തു. നിങ്ങള്‍ മുമ്പ് ചെയ്ത പ്രവര്‍ത്തന
ങ്ങള്‍ക്ക് പ്രതിഫലം നിര്‍ബന്ധമായിരിക്കുന്നു.

29. (എന്റെ അടുക്കല്‍ വാക്ക് മാറ്റപ്പെടുകയില്ല). 
അല്ലാഹു അറിയിച്ചതും പറഞ്ഞതുമായ കാര്യ
ങ്ങളില്‍ മാറ്റം സാധ്യമല്ല. കാരണം അല്ലാഹു
വിനെക്കാള്‍ സത്യം പറയുന്ന മറ്റാരുമില്ല; 
സംസാരം സത്യമാകുന്നതിലും. (ഞാന്‍ ദാസ
ന്മാര�ോട് ഒട്ടും അനീതി കാണിക്കുന്നവനുമ
ല്ല) മറിച്ച്, ഞാന്‍ അവര്‍ ചെയ്യുന്ന നന്മതി
ന്മകള്‍ക്ക് പ്രതിഫലം നല്‍കുന്നു. അവരുടെ 
തിന്മകളെ കൂട്ടുകയില്ല, നന്മകളെയാവട്ടെ 
കുറക്കുകയുമില്ല.

30. തന്റെ അടിമകളെ ഭയപ്പെടുത്തിക്കൊണ്ട് 
അല്ലാഹു പറയുന്നു: (നീ നിറഞ്ഞുകഴി
ഞ്ഞോ എന്ന് നാം നരകത്തോട് പറയും) 
അതില്‍ ഇടപ്പെടുന്നവരുടെ ആധിക്യമാണത്. 
(കൂടുതല്‍ എന്തെങ്കിലുമുണ്ടോ എന്ന് അത് 
പറയുകയും ചെയ്യുന്ന ദിവസം) പാപികളായ 
കുറ്റവാളികളെ ആ നരകം വീണ്ടും വീണ്ടും 
ആവശ്യപ്പെട്ടുക�ൊണ്ടിരിക്കും. തന്റെ രക്ഷിതാ
വിനുവേണ്ടി ക�ോപിച്ചുക�ൊണ്ടും സത്യനിഷേ
ധികള�ോടുള്ള ഈര്‍ഷ്യതക�ൊണ്ടും അത് നിറ
ക്കുമെന്ന് അല്ലാഹുവിന്റെ വാഗ്ദത്തവുമുണ്ട്.

	 ‘‘ജിന്നുകള്‍ മനുഷ്യര്‍ എന്നീ രണ്ട് വിഭാഗ
ത്തെയുംക�ൊണ്ട് ഞാന്‍ നരകം നിറക്കുകത
ന്നെ ചെയ്യുന്നതാണ്'' (11:119).

	 സാദൃശ്യപ്പെടുത്താന്‍ പറ്റാത്ത പരിശുദ്ധമായ 
തന്റെ പാദം പ്രതാപശാലിയായ രക്ഷിതാവ് 
അതില്‍ വെക്കുന്നതുവരെ അത് നിറയില്ല. 
അപ്പോള്‍ അത് പരസ്പരം ചേരും. അത് പറ 
യുകയും ചെയ്യും; മതി, മതി. ഞാന്‍ നിറഞ്ഞു. 
എനിക്ക് മതിയായി എന്ന്‌.

നബി(സ്വ) മക്കയിലേക്ക് പ്രവേശിക്കുമ്പോള്‍ ആരെയും ന�ോവിക്ക
രുതെന്നും ഇങ്ങോട്ട് അക്രമിക്കുന്നവരെയല്ലാതെ കായികമായി 

നേരിടില്ല എന്നുമ�ൊക്കെ പ്രഖ്യാപിച്ചിരുന്നു. എന്നാല്‍ വിരലിലെണ്ണാ
വുന്ന ചിലരെ എവിടെവെച്ച് കണ്ടാലും വധിച്ചുകളയാനും കല്‍പന 
നല്‍കി. അവര്‍ നാലു പുരുഷന്മാരും രണ്ടു സ്ത്രീകളുമായിരുന്നു. 
മറ്റുള്ള എല്ലാവരെക്കാളും നബി(സ്വ)യെ മാനസികമായും ശാരീരിക
മായും പീഡിപ്പിച്ചിരുന്ന ആളുകളായിരുന്ന അവര്‍. എന്നാല്‍ അവരില്‍ 
അബ്ദുല്ലാഹ് ഇബ്‌നു ഖത്വല്‍, മിക്വ്‌യസ് ഇബ്‌നു സ്വബാബ എന്നിവര്‍ 
മാത്രമാണ് ശിക്ഷിക്കപ്പെട്ടത്. ബാക്കിയുള്ള നാലുപേരെയും നബി(സ്വ) 
മാപ്പ് നല്‍കി വിട്ടയച്ചു എന്നാണ് ചരിത്രം നമ്മെ പഠിപ്പിക്കുന്നത്.

നബി(സ്വ)യുടെ പിതൃവ്യനായ ഹംസ(റ)യ�ോട് ഉഹ്ദിന്റെ രണഭൂ
മിയില്‍ ചെയ്ത ക�ൊടുംക്രൂരത നബി(സ്വ)ക്ക് ഏറെ വേദയുണ്ടാക്കിയ 
സംഭവമായിരുന്നു. അതിന് നേതൃത്വം നല്‍കിയ ഹിന്ദിന് നബി(സ്വ) 
മാപ്പ് നല്‍കി. ഹംസ(റ)യെ ചാട്ടുളി എറിഞ്ഞ് വീഴ്‌ത്തിയ വഹ്ശിക്കും 
നബി(സ്വ) മാപ്പ് നല്‍കി. 

കാരുണ്യത്തിന്റെ പ്രവാചകനായ മുഹമ്മദ്(സ്വ) തന്റെ ശത്രുക്ക
ള്‍ക്ക് നല്‍കിയ മാപ്പും വിട്ടുവീഴ്ചയും ചരിത്രത്തില്‍ തുല്യതയില്ലാത്തതാ
യിരുന്നു. ജനിച്ചുവളര്‍ന്ന മണ്ണില്‍നിന്നും, കൂട്ടുകുടുംബങ്ങളില്‍നിന്നും 
ആട്ടിപ്പുറത്താക്കുകയും, തന്നെയും അനുചരന്മാരെയും പലവിധത്തില്‍ 
പീഡിപ്പിക്കുകയും ചെയ്ത ആ ജനത തന്റെ മുന്നില്‍ പേടിച്ച് നില്‍ക്കുന്ന 
സമയത്ത് അവര്‍ക്കെല്ലാവര്‍ക്കും മാപ്പ് നല്‍കാന്‍ മാത്രം വിശാല മനസ്സ് 
കാണിച്ച മഹാനായിരുന്നു മുഹമ്മദ് നബി(സ്വ). ആര�ോടും അദ്ദേഹം 
അന്യായമ�ോ അനീതിയ�ോ ചെയ്തില്ല. കാരുണ്യത്തോടെയും സ്‌നേ
ഹത്തോടെയും അവിടുന്ന് പെരുമാറി. 

മക്കാവിജയംമക്കാവിജയം
ഹുസൈന്‍ സലഫി

മുഹമ്മദ് നബി    58

ചരിത്രപഥം

അങ്ങനെ നബി(സ്വ) തനിക്ക് വേണ്ടി പ്രത്യേകം തയ്യാര്‍ ചെയ്തിട്ടുള്ള 
ഒരു ക്വുബ്ബയില്‍ അല്‍പം വിശ്രമിച്ചു. പിന്നീട് വാഹനപ്പുറത്ത് കയറി 
കഅ്ബയെ ലക്ഷ്യമാക്കി മുന്നോട്ടുനീങ്ങി. തുടര്‍ന്ന് കഅ്ബയെ ഏഴു
തവണ ത്വവാഫ് ചെയ്തു. തിക്കും തിരക്കും കൂട്ടാതെ, തന്റെ സമുദായ
ത്തെ പഠിപ്പിക്കാന്‍ എന്ന നിലയില്‍കൂടി അവിടുന്ന് ത്വവാഫ് നിര്‍വഹി
ച്ചു. ത്വവാഫിന്റെ വേളയില്‍ ഹജറുല്‍ അസ്‌വദ് ചുംബിക്കുന്നതിനായി 
തിക്കും തിരക്കും കാണിച്ച് മറ്റുള്ളവരെ ഇടിക്കുകയും വീഴ്ത്തുകയുമെല്ലാം 
ചെയ്യുന്നവര്‍ക്ക് അതിന് നബി(സ്വ)യില്‍ യാത�ൊരു മാതൃകയുമില്ല.

വിജയശ്രീലാളിതനായി നബി(സ്വ) മക്കയില്‍ പ്രവേശിക്കുന്ന വേള
യില്‍ കഅ്ബയുടെ ചുറ്റും ധാരാളം പ്രതിഷ്ഠകളും മറ്റും ഉണ്ടായിരുന്നു. 
അവയെല്ലാം അവിടെനിന്നും നീക്കി കഅ്ബയെ ശുദ്ധിയാക്കി.

അബ്ദുല്ലാഹ് ഇബ്‌നു മസ്ഊദി(റ)ല്‍നിന്ന് നിവേദനം; അദ്ദേഹം 
പറഞ്ഞു: ‘‘നബി(സ്വ) മക്കയില്‍ പ്രവേശിച്ചു. അപ്പോള്‍ കഅ്ബയു
ടെ ചുറ്റിനും മുന്നൂറ്റി അറുപത് പ്രതിഷ്ഠകള്‍ ഉണ്ടായിരുന്നു. അപ്പോള്‍ 
തന്റെ കൈയില്‍ ഉണ്ടായിരുന്ന ഒരു ക�ൊള്ളിക�ൊണ്ട് അവയെ കുത്തി
യിടുകയും ചെയ്തു. (ആ സമയത്ത് ഇപ്രകാരം) അവിടുന്ന് പറയുകയും 
ചെയ്യുന്നുണ്ടായിരുന്നു: ‘സത്യം വരികയും അസത്യം തകരുകയും ചെ
യ്തിരിക്കുന്നു. തീര്‍ച്ചയായും അസത്യം തകരുന്നത് തന്നെയാകുന്നു' 
(അല്‍ഇസ്‌റാഅ് 81). ‘സത്യം വന്നിരിക്കുന്നു. അസത്യം (യാത�ൊന്നിനും) 
തുടക്കം കുറിക്കുകയില്ല. (യാത�ൊന്നും) പുനഃസ്ഥാപിക്കുകയുമില്ല' 
(സബഅ്:49)'' (ബുഖാരി).

ത്വവാഫിന്റെ വേളയില്‍ കഅ്ബയുടെ പുറത്ത് നാട്ടിയിട്ടുള്ള വിഗ്രഹ
ങ്ങളെയെല്ലാം ഒഴിവാക്കി പരിശുദ്ധ ഭവനത്തെ ശുദ്ധിയാക്കി. തുടര്‍ന്ന് 
അവിടുന്ന് കഅ്ബയുടെ അകത്തേക്ക് പ്രവേശിക്കുകയാണ്.

ഇബ്‌നു അബ്ബാസി(റ)ല്‍നിന്ന് നിവേദനം; അദ്ദേഹം പറഞ്ഞു: ‘‘അല്ലാ
ഹുവിന്റെ റസൂല്‍(സ്വ) (മക്കയില്‍) വന്നപ്പോള്‍ കഅ്ബയില്‍ പ്രവേശി
ക്കാന്‍ വിസമ്മതം കാണിച്ചു. അന്നേരം അതില്‍ (കുറെ) ആരാധ്യവസ്തു
ക്കള്‍ ഉണ്ടായിരുന്നു. അങ്ങനെ അവ (എടുത്തു കളയാന്‍) അവിടുന്ന് 
കല്‍പിച്ചു. അപ്പോള്‍ അവ പുറത്താക്കപ്പെടുകയും ചെയ്തു. അങ്ങനെ 
അവര്‍ ഇബ്‌റാഹീമി(അ)ന്റെയും ഇസ്മാഈലി(അ)ന്റെയും രൂപത്തെ പു
റത്തെടുത്തു. അവരുടെ കൈകളില്‍ പ്രശ്‌നംവെച്ചു ന�ോക്കുന്ന അമ്പു
കള്‍ ഉണ്ടായിരുന്നു. അപ്പോള്‍ അല്ലാഹുവിന്റെ റസൂല്‍(സ്വ) പറഞ്ഞു: 
‘‘അല്ലാഹു അവരെ നശിപ്പിക്കുമാറാകട്ടെ, അല്ലാഹുവാണെ സത്യം, തീ
ര്‍ച്ചയായും അവര്‍ക്ക് അറിയാം, ഇവര്‍ രണ്ടു പേരും ഒരിക്കലും ഭാഗ്യപ
രീക്ഷണം ന�ോക്കാത്തവരാണെന്ന്'' (ബുഖാരി).

കഅ്ബയുടെ അകത്തുണ്ടായിരുന്ന ഇബ്‌റാഹിം നബി(അ)യുടെയും 
ഇസ്മാഈല്‍ നബി(അ)യുടെയും രൂപങ്ങളുടെ കൈകളില്‍ ചില അമ്പു
കള്‍ അന്ന് കാണപ്പെടുകയുണ്ടായി. മക്കയിലെ മുശ്‌രിക്കുകള്‍ ഭാ
ഗ്യ-നിര്‍ഭാഗ്യങ്ങളും മറ്റും പരീക്ഷിച്ചറിയാനായി ഉപയ�ോഗിച്ചിരുന്ന 
അമ്പുകളായിരുന്നു അത്. അവരുടെ കൈകളില്‍ നിന്നും എടുക്കുന്ന 
അമ്പുകളുടെ സ്വഭാവത്തിന് അനുസരിച്ചായിരുന്നു അവരുടെ തീരുമാ
നങ്ങള്‍ അവര്‍ നടപ്പിലാക്കിയിരുന്നത്. അഥവാ, കച്ചവടത്തിന�ോ വിവാ
ഹത്തിന�ോ മറ്റു വല്ലതിന�ോ അവര്‍ ഉദ്ദേശിച്ചാല്‍ കഅ്ബയില്‍ പ്രവേശി
ക്കും. മൂന്ന് അമ്പുകളില്‍നിന്നും ഒന്ന് കണ്ണുചിമ്മി അവര്‍ എടുക്കും. 
ഒന്നില്‍ ‘ചെയ്ത് ക�ൊള്ളുക' എന്നും, മറ്റേതില്‍ ‘ചെയ്യരുത്' എന്നും 
മറ്റൊന്നില്‍ ‘പൂജ്യ'വും ആണ് എഴുതിയിരുന്നത്. ‘ചെയ്തുക�ൊള്ളുക' 

കാരുണ്യത്തിന്റെ പ്രവാചക
നായ മുഹമ്മദ്(സ്വ) തന്റെ 
ശത്രുക്കള്‍ക്ക് നല്‍കിയ 
മാപ്പും വിട്ടുവീഴ്ചയും 
ചരിത്രത്തില്‍ തുല്യതയില്ലാ
ത്തതായിരുന്നു. 
ജനിച്ചുവളര്‍ന്ന മണ്ണില്‍നി
ന്നും, കൂട്ടുകുടുംബങ്ങളി
ല്‍നിന്നും ആട്ടിപ്പുറത്താ
ക്കുകയും, തന്നെയും 
അനുചരന്മാരെയും പല 
വിധത്തില്‍ പീഡിപ്പിക്കുക
യും ചെയ്ത ആ ജനത തന്റെ 
മുന്നില്‍ പേടിച്ച് നില്‍ക്കുന്ന 
സമയത്ത് അവര്‍ക്കെല്ലാവ
ര്‍ക്കും മാപ്പ് നല്‍കാന്‍ മാത്രം 
വിശാല മനസ്സ് കാണിച്ച 
മഹാനായിരുന്നു 
മുഹമ്മദ് നബി(സ്വ). 
ആര�ോടും അദ്ദേഹം 
അന്യായമ�ോ അനീതിയ�ോ 
ചെയ്തില്ല. 
കാരുണ്യത്തോടെയും 
സ്‌നേഹത്തോടെയും 
അവിടുന്ന് പെരുമാറി. 

എന്നെഴുതിയത് കിട്ടിയാല്‍ അവരുടെ ഉദ്ദേശ്യം നടപ്പിലാക്കും. ചെയ്യരു
തെന്നാണെങ്കില�ോ ചെയ്യുകയുമില്ല. ‘പൂജ്യ'മാണെങ്കില്‍ വീണ്ടും അമ്പെ
ടുത്ത് പരീക്ഷിക്കും. 

ഇബ്‌റാഹീം നബി(അ)യോടും ഇസ്മാഈല്‍ നബി(അ)യോടുമുള്ള 
സ്‌നേഹവും ആദരവും കാരണം മാത്രമാണ് മുശ്‌രിക്കുകള്‍ അവരു
ടെ രൂപം ഉണ്ടാക്കിയതും അവര�ോട് പ്രാര്‍ഥിച്ചതും അവയുടെ മുമ്പില്‍ 
ഭജനമിരിക്കുകയുമ�ൊക്കെ ചെയ്തിരുന്നത്. ആ രൂപങ്ങള്‍ കഅ്ബയു
ടെ അകത്തുനിന്നും എടുത്തു കളയാന്‍ നബി(സ്വ) സ്വഹാബിമാര�ോട് 
കല്‍പിച്ചതിന്റെ കാരണവും ഇബ്‌റാഹീം നബി(അ)യോടും ഇസ്മാഈല്‍ 
നബി(അ)യോടുമുള്ള സ്‌നേഹം തന്നെയായിരുന്നു. രണ്ടു കൂട്ടര്‍ക്കും 
സ്‌നേഹം. പക്ഷേ, സ്‌നേഹപ്രകടനത്തില്‍ രണ്ടും പരസ്പര വിരുദ്ധം. 
ഇതില്‍ ഏത് സ്‌നേഹ പ്രകടനമാണ് ആ മഹാപ്രവാചകരുടെ ജീവിത
ത്തോട് സമരസപ്പെടുക? ഏത് കൂട്ടരാണ് ആ മഹാന്മാരെ ശരിയായ 
വിധത്തില്‍ സ്‌നേഹിച്ചത്? സംശയമില്ല, നബി(സ്വ)യുടെ സ്‌നേഹം 
തന്നെ. കാരണം, ഇബ്‌റാഹീം(അ) പഠിപ്പിച്ച മാര്‍ഗം തനതായ ശൈ
ലിയില്‍ ജീവിതത്തില്‍ പകര്‍ത്തുന്നതും അതിലേക്ക് ജനങ്ങളെ ക്ഷ
ണിക്കുന്നതും നബി(സ്വ) തന്നെയായിരുന്നു. അവരുടെ മാര്‍ഗം പിന്‍പ
റ്റുമ്പോഴാണ് നാം അവരെ സ്‌നേഹിക്കുന്നവരാവുക. 

മുഹമ്മദ് നബി(സ്വ)യെ സ്‌നേഹിക്കുന്ന രണ്ടുകൂട്ടരെ നമ്മുടെ നാ
ട്ടില്‍ കാണാം. ഒരു വിഭാഗം നബി(സ്വ)യെ വിളിച്ചു തേടുന്നവരാണ്. 
എന്നാല്‍ അതല്ല നബി(സ്വ)യുടെ മാര്‍ഗമെന്നും പ്രാര്‍ഥന അല്ലാഹു
വിന�ോട് മാത്രമെ ആകാവൂ എന്നും, അതാണ് നബി(സ്വ) നമുക്ക് കാ
ണിച്ചുതന്നത് എന്നും, നബി(സ്വ)യോട് സ്‌നേഹമുള്ളവര്‍ നബി(സ്വ)
യുടെ മാര്‍ഗമാണ് സ്വീകരിക്കേണ്ടത് എന്നും മറു വിഭാഗം പറയുന്നു. 
ഇതില്‍ ആരാണ് നബി(സ്വ)യെ ശരിയായ അര്‍ഥത്തില്‍ സ്‌നേഹിക്കു
ന്നത്? ഇബ്‌റാഹീം നബി(അ)യെയും ഇസ്മാഈല്‍ നബി(അ)യെയും 
മക്കയിലെ മുശ്‌രിക്കുകള്‍ സ്‌നേഹിച്ച രൂപവും നബി(സ്വ) സ്‌നേഹിച്ച 
രൂപവും താരതമ്യം ചെയ്ത് മനസ്സിലാക്കാവുന്നതേയുള്ളൂ. മര്‍യം ബീവി
(അ)യുടെ രൂപവും കഅ്ബക്കുള്ളില്‍ ഉണ്ടായിരുന്നു എന്ന് ബുഖാരി 
ഉദ്ധരിക്കുന്നതായി കാണാം.

കഅ്ബക്കകത്തെ സര്‍വ വിഗ്രഹങ്ങളെയും പുറത്തേക്ക് കളഞ്ഞതി
നുശേഷം നബി(സ്വ) അതിന്റെ അകത്തേക്ക് പ്രവേശിച്ചു. ശേഷം അതി
ല്‍വെച്ച് രണ്ടു റക്അത് നമസ്‌കരിച്ചു. ശേഷം പുറത്തേക്ക് വന്നു. 
അന്ന് കഅ്ബയുടെ താക്കോല്‍ മുസ്‌ലിംകളുടെ കൈവശമായിരുന്നി
ല്ല ഉണ്ടായിരുന്നത്; ഉസ്മാന്‍ ഇബ്‌നു ത്വല്‍ഹഃയുടെ അടുത്തായിരുന്നു. 
കഅ്ബയുടെ അകത്ത് പ്രവേശിക്കുന്നതിനായി അദ്ദേഹത്തില്‍നിന്നും 
അത് നബി(സ്വ) വാങ്ങിയിരുന്നു. കഅ്ബയില്‍നിന്നും പുറത്തിറങ്ങിയ
തിന് ശേഷം താക്കോല്‍ ഉസ്മാന്‍ ഇബ്‌നു ത്വല്‍ഹയെ തന്നെ നബി(സ്വ) 
തിരിച്ചേല്‍പിക്കുകയും ചെയ്തു. വേണമെങ്കില്‍ അത് നബി(സ്വ)യുടെ 
അധീനത്തില്‍തന്നെ വെക്കാമായിരുന്നു. കാരണം, മക്ക നബി(സ്വ)ക്ക് 
അധീനപ്പെട്ടിരിക്കുകയാണ്. എന്നാല്‍ നബി(സ്വ) തന്റെ വിശ്വസ്തതയും 
സത്യസന്ധതയും അവിടെയും കാത്തുസൂക്ഷിക്കുകയാണ് ഉണ്ടായ
ത്. കഅ്ബയുടെ താക്കോല്‍ പരമ്പരാഗതമായി ഒരു കുടുംബമായിരു
ന്നു സൂക്ഷിച്ചു പ�ോന്നിരുന്നത്. അത് ഇന്നും അങ്ങനെത്തന്നെയാണ്. 
ഉസ്മാന്‍ ഇബ്‌നു ത്വല്‍ഹയുടെ കുടുംബ പരമ്പരയില്‍ പെട്ടവര്‍ തന്നെ
യാണ് ഇതുവരെയും അതു സൂക്ഷിച്ചുപ�ോന്നിട്ടുള്ളത്.

മുഹമ്മദ് നബി(സ്വ)യെ സ്‌നേഹി
ക്കുന്ന രണ്ടുകൂട്ടരെ നമ്മുടെ 

നാട്ടില്‍ കാണാം. ഒരു വിഭാഗം 
നബി(സ്വ)യെ വിളിച്ചു തേടുന്നവ

രാണ്. എന്നാല്‍ അതല്ല നബി(സ്വ)
യുടെ മാര്‍ഗമെന്നും പ്രാര്‍ഥന 

അല്ലാഹുവിന�ോട് മാത്രമെ 
ആകാവൂ എന്നും, അതാണ് 

നബി(സ്വ) നമുക്ക് കാണിച്ചുത
ന്നത് എന്നും, നബി(സ്വ)യോട് 

സ്‌നേഹമുള്ളവര്‍ നബി(സ്വ)യുടെ 
മാര്‍ഗമാണ് സ്വീകരിക്കേണ്ടത് 

എന്നും മറു വിഭാഗം പറയുന്നു. 
ഇതില്‍ ആരാണ് നബി(സ്വ)യെ 

ശരിയായ അര്‍ഥത്തില്‍ സ്‌നേഹി
ക്കുന്നത്? ഇബ്‌റാഹീം നബി(അ)
യെയും ഇസ്മാഈല്‍ നബി(അ)

യെയും മക്കയിലെ മുശ്‌രിക്കുകള്‍ 
സ്‌നേഹിച്ച രൂപവും നബി(സ്വ) 
സ്‌നേഹിച്ച രൂപവും താരതമ്യം 

ചെയ്ത് മനസ്സിലാക്കാവുന്നതേ
യുള്ളൂ. മര്‍യം ബീവി(അ)യുടെ 

രൂപവും കഅ്ബക്കുള്ളില്‍ 
ഉണ്ടായിരുന്നു എന്ന് ബുഖാരി 

ഉദ്ധരിക്കുന്നതായി കാണാം.

കഅ്ബയില്‍നിന്നും പുറത്തിറങ്ങിയ നബി(സ്വ) ബിലാലി(റ)നെ 
വിളിച്ചുവരുത്തി. കഅ്ബയുടെ മുകളില്‍ കയറി ഉച്ചത്തില്‍ ബാങ്ക് വി
ളിക്കുവാനായി അദ്ദേഹത്തോട് കല്‍പിച്ചു. ബിലാല്‍(റ) ബാങ്ക് വിളി 
ആരംഭിച്ചു. മക്കയില്‍ ഉമയ്യതിന്റെ അടിമയായിരുന്ന, കറുത്ത വര്‍ഗക്കാ
രനായ ബിലാലി(റ)ന് ലഭിച്ച ഒരു വലിയ അംഗീകാരം തന്നെയായിരു
ന്നു അത്. മഹാനായ ആ സ്വഹാബിയുടെ മാധുര്യമുള്ള ബാങ്കൊലി 
മക്കയുടെ പരിസരങ്ങളില്‍ പ്രകമ്പനംക�ൊണ്ടു. 

പതിനഞ്ച് ദിവസം നബി(സ്വ)യും സ്വഹാബിമാരും മക്കയില്‍തന്നെ 
താമസിച്ചു. ഈ കാലയളവില്‍ ധാരാളം സ്ത്രീകളും പുരുഷന്മാരും കുട്ടിക
ളും നബി(സ്വ)യെ സമീപിക്കുകയും നബി(സ്വ)യില്‍ വിശ്വസിക്കുകയും 
ചെയ്തു. ഞങ്ങള്‍ അല്ലാഹുവിനെ മാത്രമെ ആരാധിക്കുകയുള്ളൂ എന്നും 
അവനില്‍ ഒരാളെയും പങ്കുചേര്‍ക്കുകയില്ലെന്നും ഞങ്ങള്‍ ഇനി വ്യഭിച
രിക്കില്ലെന്നും മ�ോഷണം നടത്തുകയില്ലെന്നും ആരെക്കുറിച്ചും ദുരാര�ോ
പണങ്ങള്‍ പറയുകയില്ലെന്നുമ�ൊക്കെ അവര്‍ നബി(സ്വ)യുടെ മുമ്പാകെ 
പ്രതിജ്ഞയെടുത്തു. എല്ലാവരും നബി(സ്വ)ക്ക് അനുസരണപ്രതിജ്ഞ 
(ബയ്അത്) ചെയ്തു.

ഈ സന്ദഭത്തില്‍ വേറെ ചില ശുദ്ധീകരണങ്ങള്‍ക്ക് കൂടി കല്‍പന 
പുറപ്പെടുവിച്ചു. കഅ്ബയുടെ അകത്തും ചുറ്റുമുള്ള വിഗ്രഹങ്ങള്‍ മാറ്റി 
പരിശുദ്ധ ഭവനത്തെ ശുദ്ധിയാക്കിയല്ലോ. മക്കയുടെ പരിസരത്ത് നില
നില്‍ക്കുന്നവയെയും എടുത്തുകളഞ്ഞ് നാടിനെത്തന്നെ ശിര്‍ക്കില്‍നി
ന്നും ശുദ്ധിയാക്കാനും കല്‍പയായി. അങ്ങനെ മക്കയുടെ അടുത്തുള്ള 
ബത്വ്‌നു നഖ്‌ല എന്ന സ്ഥലത്ത് ക്വുറയ്ശികള്‍ സ്ഥാപിച്ചിട്ടുള്ള ഉസ്സ, 
മക്കയില്‍നിന്നും മൂന്ന് മൈല്‍ അകലെയുള്ള ഗ�ോത്രമായിരുന്ന ഹുദയ്ല്‍ 
ആരാധിച്ചിരുന്നത് സുവാഅ്, കല്‍ബ്-ഖുസാഅ ഗ�ോത്രക്കാര്‍ ആരാ
ധിച്ചിരുന്ന മനാത എന്നീ വിഗ്രഹങ്ങളെയും ഇല്ലാതാക്കുവാന്‍ നബി 
(സ്വ) കല്‍പിച്ചു. ഇവയെല്ലാം മരിച്ചുപ�ോയ മഹാന്മാരുടെ പേരിലുള്ള 
വിഗ്രഹങ്ങളായിരുന്നു.

ഈ വിഗ്രഹങ്ങളെ പറ്റിയാണ് ക്വുര്‍ആന്‍ ഇപ്രകാരം പ്രസ്താവിച്ചത്:
‘‘ലാത്തയെയും ഉസ്സയെയും പറ്റി നിങ്ങള്‍ ചിന്തിച്ചുന�ോക്കിയിട്ടു

ണ്ടോ? വേറെ മൂന്നാമതായുള്ള മനാത്തയെ പറ്റിയും'' (53: 19,20).

ഇസ്‌ലാമിന് 
അധികാരവും
ആധിപത്യവും ഉള്ളിട
ത്ത് ഇസ്‌ലാമിക നിയമ
ങ്ങള്‍ നടപ്പിലാക്കാന്‍ 
ഭരണകൂടം ബാധ്യസ്ഥ
മാണ്. പ�ൊക്കിയുയര്‍ത്ത
പ്പെട്ട എല്ലാ ക്വബ്‌റുക
ളും നിരപ്പാക്കുവാനും 
നബി(സ്വ) കല്‍പന 
നല്‍കിയിരുന്നു. 
ക്വബ്റിലുള്ളവര�ോട് 
പ്രാര്‍ഥിക്കലും 
മഹാപാപമായ 
ശിര്‍ക്കുതന്നെയാണ്. 

അങ്ങനെ മക്കയെയും പരിസര പ്രദേശങ്ങളെയും എല്ലാ ബഹുദൈ
വാരാധനാ സമ്പ്രദായങ്ങളില്‍നിന്നും മുക്തമാക്കി. 

ഇസ്‌ലാമിന് അധികാരവും ആധിപത്യവും ഉള്ളിടത്ത് ഇസ്‌ലാമിക 
നിയമങ്ങള്‍ നടപ്പിലാക്കാന്‍ ഭരണകൂടം ബാധ്യസ്ഥമാണ്. പ�ൊക്കിയു
യര്‍ത്തപ്പെട്ട എല്ലാ ക്വബ്‌റുകളും നിരപ്പാക്കുവാനും നബി(സ്വ) കല്‍പന 
നല്‍കിയിരുന്നു. ക്വബ്റിലുള്ളവര�ോട് പ്രാര്‍ഥിക്കലും മഹാപാപമായ 
ശിര്‍ക്കുതന്നെയാണ്. 

ആളുകള്‍ ഇസ്‌ലാമിലേക്ക് കൂട്ടം കൂട്ടമായി ഒഴുകാന്‍ തുടങ്ങി. ഈ 
സന്ദര്‍ഭത്തില്‍ നബി(സ്വ)ക്ക് ക്വുര്‍ആനിലെ സൂറതുന്നസ്‌ർ അവതീ
ര്‍ണമായി: 

‘‘പരമകാരുണികനും കരുണാനിധിയുമായ അല്ലാഹുവിന്റെ നാമ
ത്തില്‍. അല്ലാഹുവിന്റെ സഹായവും വിജയവും വന്നുകിട്ടിയാല്‍. ജന
ങ്ങള്‍ അല്ലാഹുവിന്റെ മതത്തില്‍ കൂട്ടംകൂട്ടമായി പ്രവേശിക്കുന്നത് നീ 
കാണുകയും ചെയ്താല്‍. നിന്റെ രക്ഷിതാവിനെ സ്തുതിക്കുന്നത�ോട�ൊപ്പം 
നീ അവനെ പ്രകീര്‍ത്തിക്കുകയും നീ അവന�ോട് പാപമ�ോചനം തേടു
കയും ചെയ്യുക. തീര്‍ച്ചയായും അവന്‍ പശ്ചാത്താപം സ്വീകരിക്കുന്നവ
നാകുന്നു'' (110:1-3).

വിനയാന്വിതനയ പ്രവാചകന്‍ പിന്നീട് അല്ലാഹുവിന�ോട് ധാരാള
മായി പാപമ�ോചനം തേടുവാനും പശ്ചാത്തപിച്ചു മടങ്ങുവാനും തുട
ങ്ങി. ജനങ്ങള്‍ കൂട്ടത്തോടെ ഇസ്‌ലാമിലേക്ക് വരുന്നത് കാണുമ്പോ
ഴും തന്റെ ഉത്തരവാദിത്തം അവസാനിച്ചു എന്ന് ത�ോന്നിക്കൂടാ. ഈ 
സ്ഥിതി നബി(സ്വ)ക്ക് കൈവന്നത് അല്ലാഹുവിന്റെ മഹത്തായ അനു
ഗ്രഹമാണ്. അതിനാല്‍ അല്ലാഹുവിനെ ധാരാളം സ്തുതിക്കുവാനും പ്രകീ
ര്‍ത്തിച്ച് നന്ദി കാണിക്കുവാനും അല്ലാഹു നബി(സ്വ)യ�ോട് കല്‍പിക്കു
കയാണ്. ആ കല്‍പന നബി(സ്വ) പ്രയ�ോഗവത്കരിക്കുകയും ചെയ്തു. 

ഈ സൂറത്ത് ഇറങ്ങിയതിനുശേഷം അവിടുന്ന് നമസ്‌കാരത്തില്‍ 
സുജൂദിലും റുകൂഇലും അല്ലാഹുവിനെ സ്തുതിക്കുകയും പരിശുദ്ധപ്പെടു
ത്തുകയും അല്ലാഹുവിന�ോട് പ�ൊറുക്കലിനെ ച�ോദിക്കുകയും ചെയ്യുമാ
യിരുന്നു. സുജൂദിലും റുകൂഇലും അവിടുന്ന് പിന്നീട് ച�ൊല്ലിയിരുന്നത് 
ഇപ്രകാരമായിരുന്നു: ‘‘ഞങ്ങളുടെ രക്ഷിതാവേ, നീ എത്ര പരിശുദ്ധന്‍. 
നിന്നെ സ്തുതിക്കുന്നത�ോട�ൊപ്പം (ഞാന്‍ നിന്നെ വാഴ്‌ത്തുന്നു), അല്ലാ
ഹുവേ, നീ എനിക്ക് പ�ൊറുത്തുതരേണമേ'' (ബുഖാരി).

ചരിത്രത്തില്‍ ഇസ്‌ലാമിന് ലഭിച്ച ഏറ്റവും വലിയ ഒരു വിജയമായി
രുന്നു മക്കാവിജയം. ഈ വിജയത്തിന്റെ പ്രധാന കാരണം മുമ്പ് ഹുദ
യ്ബിയയില്‍ വെച്ചുണ്ടാക്കിയ സന്ധിയായിരുന്നു എന്നത് നാം മറന്നു
പ�ോകരുത്.

 ക്വുര്‍ആനിലെ 
സൂറതുന്നസ്‌ർ ഇറങ്ങിയതിനു

ശേഷം അവിടുന്ന് നമസ്‌കാര
ത്തില്‍ സുജൂദിലും റുകൂഇലും 

അല്ലാഹുവിനെ 
സ്തുതിക്കുകയും 

പരിശുദ്ധിപ്പെടുത്തുകയും 
അല്ലാഹുവിന�ോട് 

പ�ൊറുക്കലിനെ ച�ോദിക്കുകയും 
ചെയ്യുമായിരുന്നു. 

സുജൂദിലും റുകൂഇലും 
അവിടുന്ന് പിന്നീട് ച�ൊല്ലിയി

രുന്നത് ഇപ്രകാരമായിരുന്നു: 
‘‘ഞങ്ങളുടെ രക്ഷിതാവേ, 

നീ എത്ര പരിശുദ്ധന്‍. നിന്നെ 
സ്തുതിക്കുന്നത�ോട�ൊപ്പം 

(ഞാന്‍ നിന്നെ വാഴ്‌ത്തുന്നു), 
അല്ലാഹുവേ, 

നീ എനിക്ക് 
പ�ൊറുത്തുതരേണമേ'' 

(ബുഖാരി).

നമസ്‌കാരം മഹത്തായ ഒരു ആരാധനയാണ്. നിര്‍ബന്ധ നമസ്‌കാ
രങ്ങള്‍ കൃത്യമായി, സമയനിഷ്ഠ പാലിച്ചുക�ൊണ്ട് അനുഷ്ഠിക്കുക 

എന്നത് ഒരു വിശ്വാസിയുടെ പരല�ോകവിജയത്തിന് അനിവാര്യമാണ്.
‘‘സത്യവിശ്വാസികള്‍ വിജയം പ്രാപിച്ചിരിക്കുന്നു. തങ്ങളുടെ നമസ്‌കാ

രത്തില്‍ ഭക്തിയുള്ളവരായ'' (ക്വുര്‍ആന്‍ 23: 1-2). 
‘‘തങ്ങളുടെ നമസ്‌കാരങ്ങള്‍ കൃത്യമായി അനുഷ്ഠിച്ചുപ�ോരുന്നവരുമ

ത്രെ (ആ വിശ്വാസികള്‍)'' (ക്വുര്‍ആന്‍ 23:9).  
അത് എങ്ങനെയെങ്കിലും നിര്‍വഹിക്കേണ്ട ഒന്നല്ല. പഠിപ്പിക്കപ്പെട്ട 

എല്ലാ നിബന്ധനകളും മര്യാദകളും പാലിച്ചുക�ൊണ്ടായിരിക്കണം അത് 
നിര്‍വഹിക്കുന്നത്. കൃത്യമായി നമസ്‌കരിക്കുന്നരില്‍ തന്നെ പലരും 
ഇക്കാര്യങ്ങളില്‍ വേണ്ടത്ര ശ്രദ്ധ പുലര്‍ത്താത്തവരായുണ്ട്. കേവലമ�ൊരു 
ചടങ്ങായി, അടക്കവും ഒതുക്കവും പാലിക്കാതെ നമസ്‌കരിച്ചാല്‍ അത് 
സ്വീകാര്യയ�ോഗ്യമായ ആരാധനയായി മാറുകയില്ല. 

നബി(സ്വ) പറഞ്ഞു: ‘‘നമസ്‌കാരത്തിലുള്ള കള്ളത്തരമാണ് ഏറ്റവും 
വലിയ കളവ്.'' അവര്‍ (സ്വഹാബികള്‍) ച�ോദിച്ചു: ‘‘നമസ്‌കാരത്തിലെങ്ങ
നെയാണ് കളവ്?' നബി(സ്വ) പറഞ്ഞു: ‘‘റുകൂഉം സുജൂദും പൂര്‍ണമായി 
നിര്‍വഹിക്കാതിരിക്കല്‍'' (അഹ്്മദ്, അല്‍ബാനി; സ്വഹീഹുല്‍ ജാമിഅ്).

നമസ്‌കാരത്തില്‍ അടങ്ങിപ്പാര്‍ക്കാതിരിക്കല്‍, റുകൂഇലും സുജൂദിലും 
മുതുക് നേരെ ഉറപ്പിക്കാതിരിക്കല്‍, ഇഅ്തിദാലില്‍ നേരെ നിവരാതിരി
ക്കല്‍, ഇരുത്തത്തില്‍ നേരേച�ൊവ്വെ ഇരിക്കാതിരിക്കല്‍ തുടങ്ങിയ വീഴ്ച
കളെല്ലാം ആബാലവൃദ്ധം ജനങ്ങളിലും കണ്ടുവരുന്നതാണ്. ത്വുമഅ്‌നീ
നത്ത് അഥവാ നമസ്‌കാരത്തില്‍ അടക്കവും ഒതുക്കവും പാലിക്കല്‍ 
അനിവാര്യമാണ്. അല്ലാത്തപക്ഷം നമസ്‌കാരം ശരിയാവുകയില്ല. 

നബി(സ്വ) പറഞ്ഞു: ‘‘റുകൂഇലും സുജൂദിലും മുതുക് നേരെയാക്കു
ന്നതുവരെ നമസ്‌കാരം ശരിയാവുകയില്ല'' (അബൂദാവൂദ്, അല്‍ബാനി; 
സ്വഹീഹുല്‍ ജാമിഅ്).

അതിനാല്‍തന്നെ യാത�ൊരു മര്യാദയുമില്ലാതെ നമസ്‌കാരത്തില്‍ 
പ�ൊടുന്നനെ കുമ്പിട്ട് നിവരുന്ന പ്രവണത ഒഴിവാക്കേണ്ടതാണ്. 

അബൂ അബ്ദീല്ല അല്‍അശ്അരി പറയുന്നു: ‘‘അല്ലാഹുവിന്റെ റസൂല്‍ 
(സ്വ) അവിടത്തെ സ്വഹാബികളുമായി  നമസ്‌കരിച്ച ശേഷം അവരില്‍ 

ഒരു വിഭാഗത്തോട�ൊപ്പമിരുന്നു. 
അപ്പോള്‍ ഒരാള്‍ പ്രവേശിക്കുക
യും നിന്ന് നമസ‌്കാരം തുടങ്ങു
കയ ംു ചെയ്തു. തുടര്‍ന്ന് റുകൂഅ് 
ചെയ്യുകയും  സുജൂദ ില്‍ 
പക്ഷികള്‍ ക�ൊത്തിപ്പെറു
ക്കുംപ�ോലെ പ�ൊടുന്നനെ 
കുമ്പിട്ട് നിവരുകയും ചെയ്തു. 
അപ്പോള്‍ പ്രവാചകന്‍(സ്വ) 
പറഞ്ഞു: ‘‘ഇത് നിങ്ങള്‍ 
കണ്ടുവ�ോ? വല്ലവനും ഈ 
രീതിയിലാണ് മരിക്കുന്നതെ
ങ്കില്‍ മുഹമ്മദിന്റ മില്ലത്തില
ല്ല അവന്‍ മരണമടഞ്ഞത്. 
നമസ്‌കാരത്തില്‍ കാക്ക 
രക്തം ക�ൊത്തിയെടുക്കുന്നത് 
പ�ോലെയാണ് അവന്‍ പെറു
ക്കുന്നത.് റുകൂഅ് ചെയ്യുകയും 
സുജൂദില്‍ ക�ൊത്തിപ്പെറുക്കും 
പ�ോലെ പെട്ടെന്ന് കുമ്പിട്ട് 
നിവരുകയും ചെയ്യുന്നവന്‍ 
ഒന്നോ രണ്ടോ കാരക്ക തിന്ന് 
വിശപ്പടക്കുന്ന വിശന്ന് അവശ
നായവനെപ്പോലെയാണ്. 
ആ കാരക്കകള്‍ വിശപ്പിൽ 
നിന്ന് അവന് എത്രമാത്രം 
ധന്യത പകരും?'' (ഇബ്‌നു 
ഖുസൈമ).

സൈദുബ്‌നു വഹബി(റ)
ല്‍നിന്നുള്ള ഒരു ഹദീസില്‍ 
അദ്ദേഹം പറയുന്നു: ‘‘റുകൂഉം, 
സുജ ദൂ ംു പ രൂ്‍ണ മായി ചെയ്യാത്ത 
ഒരാളെ ഹുദൈഫ(റ) കണ്ടു. 
അപ്പോള്‍ അദ്ദേഹം പറഞ്ഞു: 
‘‘താങ്കള്‍ നമസ്‌കരിച്ചിട്ടില്ല. 
താങ്കള്‍ മരിച്ചാല്‍ മുഹമ്മദ് 
നബി(സ്വ)യെ അല്ലാഹു ഏത് 
പ്രകൃതിയിലാക്കിയ�ോ ആ ശുദ്ധ
പ്രകൃതിയിലല്ല നിങ്ങളുടെ 
മരണം'' (ബുഖാരി, ഫത്്ഹു
ല്‍ബാരി 2:274).

എത്രമാത്രം ശ്രദ്ധയ�ോടും 
അടക്കത്തോടും മനസ്സാന്നി
ധ്യത്തോടുമാണ് നമസ്‌കാരം 
നിര്‍വഹിക്കേണ്ടത് എന്നത് 
ഇതില്‍നിന്നെല്ലാം മനസ്സി
ലാക്കാം. 

നമസ്‌കാരത്തില്‍ 
'കളവ് ' നടത്തുന്നവര്‍

അബൂഫായിദ

ലേഖനം

‘‘താഴ്ചയ്ക്ക് ഉയര്‍ച്ചയും 
വീഴ്ചയ്ക്ക് വിജയവും 
ഉണ്ടെന്ന തിരിച്ചറിവ് 
അവരുടെ ദാമ്പത്യം 
സന്തുഷ്ടമാക്കി...!'' 
(മലയാള കവിതയില്‍നിന്ന്)

മലയാളത്തിലെ മന�ോഹരമായ രണ്ട് പദങ്ങളാണ് ‘ഇണ'യും ‘തുണ'യും.   
‘ഇണ' എന്ന പദം ഓര�ോ മനുഷ്യനെയും ഓര്‍മിപ്പിക്കുന്നത് തന്റെ ജീവിത പങ്കാ
ളിയെക്കുറിച്ച് തന്നെയാണ്.

ജീവിതമാകുന്ന സാഗരത്തിലെ നുരയും പതയും, വെയിലും മഴയും, കാറും 
ക�ോളും, പകലും രാത്രിയും,  ഉപ്പും മധുരവും, ക�ോപവും ശാന്തതയും ഒരുമിച്ചനുഭ
വിക്കുന്ന, അക്ഷരാര്‍ഥത്തില്‍ ഒരു മെയ്യും ഒരു മനസ്സുമായിത്തീരുന്ന പങ്കാളികള്‍.

അതീവ അത്ഭുതം തന്നെയാണ് പ്രപഞ്ചത്തിലെ ഇണ സങ്കല്‍പം; വിശിഷ്യാ 
മനുഷ്യരുടേത്!

വ്യത്യസ്ത സാമൂഹ്യ സാഹചര്യത്തില്‍ വര്‍ഷങ്ങള�ോളം ജീവിച്ച് ഒരു പ്രഭാത
ത്തില്‍ പ�ൊടുന്നനെ ഒരു പുരുഷന്റെ ഇണയായി കയറിവന്നവളാണ് ഭാര്യ; തി
രിച്ചും അങ്ങനെത്തന്നെ. 

പിന്നീട് സംഭവിക്കുന്നത് അത്ഭുതകരമായ മാറ്റങ്ങളാണ്. ആ രണ്ട് വ്യത്യസ്ത 
വ്യക്തികള്‍ തമ്മില്‍ പറഞ്ഞറിയിക്കാനാവാത്തവിധം അടുക്കുന്നു. ഒരു ശരീരമാ
കുന്നു; ഒരേ ചിന്ത പ�ോലുമായിത്തീരുന്നു!

കഴിഞ്ഞ വര്‍ഷം എന്നെ ഏറെ അതിശയിപ്പിച്ച ഒരു വാര്‍ത്തയായിരുന്നു അത്.; 
ക�ൊല്ലം ജില്ലയിലെ ഒരു ആത്മസുഹൃത്തിന്റെ ഭാര്യാമാതാവും പിതാവും മണിക്കൂ

തുണയാവുക
ഡ�ോ. സി. മുഹമ്മദ് റാഫി ചെമ്പ്ര

: 99460 42525

മധുരം ജീവിതം

റുകളുടെ വ്യത്യാസത്തില്‍ മരണപ്പെടുകയുണ്ടായി. എത്രയ�ോ സമാന 
വാര്‍ത്തകള്‍ നാം കേള്‍ക്കുന്നുണ്ട്. മരണത്തില്‍ പ�ോലും വേര്‍പിരി
യാനാകാത്ത വിധം അടുത്തവര്‍ എന്നു ത�ോന്നിപ്പോകും വിധത്തില്‍! 

എങ്ങനെ അത്യത്ഭുതകരമായ ഈ ഹൃദയ, ശരീര സംയ�ോജനം 
നടക്കുന്നു എന്നത് ക്വുര്‍ആന്‍ പറയുന്നുണ്ട്. 

‘‘ഇണകള�ോടിണങ്ങി ജീവിച്ച് മനശ്ശാന്തി ലഭിക്കാനായി നിങ്ങ
ളുടെ വര്‍ഗത്തില്‍നിന്നുതന്നെ നിങ്ങള്‍ക്കവന്‍ ഇണകളെ സൃഷ്ടി
ച്ചു തന്നിരിക്കുന്നു. അങ്ങനെ നിങ്ങള്‍ക്കിടയില്‍ അവന്‍ പ്രേമബ
ന്ധവും കാരുണ്യവുമുണ്ടാക്കി. ഇതെല്ലാം അവന്റെ ദൃഷ്ടാന്തങ്ങളില്‍ 
പെടുന്നു. ചിന്തിക്കുന്ന സമുഹത്തിന് ഇതില്‍ പല പാഠങ്ങളുമുണ്ട്''    
(ക്വുര്‍ആന്‍ 30:21).

അല്ലാഹു നിശ്ചയിച്ചുതന്ന ഈ പ്രേമബന്ധം നിലനിര്‍ത്താന്‍ 
ഇണകള്‍ പരസ്പരം ബ�ോധപൂര്‍വമായ ഇടപെടല്‍ നടത്തേണ്ടതുണ്ട്.

നബിജീവിതത്തില്‍ എത്രയ�ോ മാതൃക നമുക്ക് ദര്‍ശിക്കാനാകും. 

ഭാര്യയ�ോട�ൊപ്പം ഓട്ടമത്സരം നടത്തിയ മാതൃകാ ഭര്‍ത്താവ്!

തമാശകള്‍ പറഞ്ഞ് ചിരിച്ച ജീവിത സായാഹ്നങ്ങള്‍,

ചെറിയ കുശുമ്പുകളെ സ്‌നേഹം ക�ൊണ്ട് കീഴടക്കിയ നിമിഷങ്ങള്‍, 

അനുവദിക്കപ്പെട്ട വിന�ോദങ്ങള്‍ കാണാന്‍ ഇണക്കുകൂടി അവസരം 
നല്‍കിയ പ്രവാചകന്‍,

ഓര�ോ യാത്രയിലും തന്റെ പങ്കാളിയെകൂടി കൂടെക്കൂട്ടിയ സ്‌നേഹ
നിധി, 

അടുക്കളയില്‍ സഹായിയായി 
മാറിയ ഭരണാധികാരി,

സന്തോഷത്തിലും സന്താപത്തി
ലും ചേര്‍ന്നുനിന്ന സ്‌നേഹ 
സാന്നിധ്യം,

ലൈംഗികജീവിതം സംതൃപ്തി
യ�ോടെ അനുഭവിച്ച ഇണ...

ഇങ്ങനെ എന്തെല്ലാം...!

ഇണയ�ോട് കരുതലുണ്ടാകു
ന്നതിന് നമ്മുടെ നിതാന്ത ശ്രദ്ധ
യിലുണ്ടാകേണ്ട ചില കാര്യങ്ങ
ള്‍ പറയട്ടെ:

പരസ്പരം തിരിച്ചറിയുക, 

ഇഷ്ടാനിഷ്ടങ്ങള്‍ മനസ്സിലാ
ക്കുക .

വ്യക്തിത്വത്തെ അംഗീകരിക്കുക, 

പരസ്പരം പുകഴ്‌ത്തുക.

നന്മ, ഉയര്‍ച്ച എന്നിവയില്‍ അഭി
നന്ദിക്കുക. 

തിന്മ, വീഴ്ച എന്നിവ രഹസ്യമാ
യി തിരുത്തുക.

ഒന്നിച്ച് യാത്ര ചെയ്യുക, 

ഭക്ഷണം പങ്കിടുക. 

തമാശകള്‍ പറഞ്ഞ് ചിരിക്കുക, 

പരസ്പരം സഹകരിക്കാനും 
ഉള്‍ക്കൊള്ളാനുമുള്ള മാനസിക 
വിശാലത കാണിക്കുക, 

സ്‌നേഹ നിര്‍മലമായ ലൈംഗി
കബന്ധം കാത്തുസൂക്ഷിക്കുക,

പരസ്പരം ത്യാഗം ചെയ്യാന്‍ സന്ന
ദ്ധരാവുക, 

അന്യോന്യം സഹായിക്കുക, 

സ്‌നേഹത്തിന്റെ ബാഹ്യമായ 
അടയാളങ്ങള്‍ പങ്കുവയ്ക്കുന്നതി
ല്‍ മുഷിപ്പ് കാണാതിരിക്കുക.

മലയാളത്തിന്റെ പ്രിയ കവി 
വൈല�ോപ്പിള്ളിയുടെ ഒരുവ
രി കൂടി:
‘‘വരിക സഖീ
അരികത്തു ചേര്‍ന്നു നില്‍ക്കൂ
പഴയ�ൊരാ മന്ത്രം സ്മരിക്ക നാം
അന്യോന്യം ഊന്നു
വടികളായ് നില്‍ക്കാം
ഹാ! സഫലമീ യാത്ര...'' 

വര്‍ഷങ്ങള്‍ക്കു മുമ്പ് നടന്ന സംഭവങ്ങളാണ്. 
കരിപ്പൂരില്‍ സംസ്ഥാന ഹജ്ജ് ക്യാമ്പില്‍ 

വളണ്ടിയര്‍ സേവനത്തിനിടയില്‍ ഒരു സഹപ്രവ
ര്‍ത്തകന്റെ ഫ�ോൺ വിളിയെത്തി: ‘‘പഴയ ജില്ലാ
മേലധികാരിയും ബന്ധുവും ഇത്തവണ ഹജ്ജിന് 
പ�ോകുന്നുണ്ട്. ഹജ്ജ് ക്യാമ്പില്‍ അവരെത്തും. 
പരിഗണിക്കണം.''

അദ്ദേഹത്തെ ക്യാമ്പില്‍ കണ്ടുമുട്ടി. റിട്ടയര്‍ 
ചെയ്തിട്ട് മൂന്നുവര്‍ഷം കഴിഞ്ഞെങ്കിലും പഴയ 
മേലധികാരി എന്ന നിലയില്‍തന്നെ പരിഗണി
ച്ചു. ആവശ്യമായ ഒത്താശകള്‍ ചെയ്തുക�ൊടുത്തു. 

അദ്ദേഹം റിട്ടയര്‍ ചെയ്യുന്നതിനു മുമ്പ് എന്റെ പ്ര
മ�ോഷനുമായി ബന്ധപ്പെട്ട ഒരു മേല�ൊപ്പിന് വേണ്ടി 
എറണാകുളത്ത് വെച്ച് അദ്ദേഹത്തെ സമീപിച്ചത് 
ഓര്‍മ വരാതിരുന്നില്ല. അദ്ദേഹത്തിന്റെ സഹപ്രവ
ര്‍ത്തകന്റെ സാന്നിധ്യവും ശുപാര്‍ശയുമുണ്ടായി
ട്ട് പ�ോലും അദ്ദേഹമത് ചെയ്തുതന്നില്ല. മാത്രമല്ല 
അദ്ദേഹത്തിന് യാത�ൊരുവിധ നഷ്ടമ�ോ പ്രശ്‌നമ�ോ 
ഇല്ലാത്ത അക്കാര്യം ചെയ്തുതരാതിരിക്കാനുള്ള ന്യാ
യങ്ങള്‍ നിരത്താനായി സമയമേറെ പാഴാക്കുകയും 
ചെയ്തു. വിമാനം കയറുന്ന ദിവസം എറണാകുളത്ത് 
എന്നെ കണ്ട കാര്യം നേരിയ�ൊരു ജാള്യതയ�ോടെ 
ഓര്‍മിപ്പിക്കുകയും െചയ്തു.

ഒരിക്കല്‍ ഒരു വനിത ജില്ലാമേലധികാരിയാ
യെത്തി. നിര്‍ദിഷ്ട സമയത്തിനപ്പുറം കഠിനമായി 
ജ�ോലി ചെയ്തിരുന്ന കീഴുദ്യോഗസ്ഥരെയടക്കം അവര്‍ 
ചീത്ത പറയും. അഭിമാനത്തിന് ക്ഷതമേല്‍ക്കുംവിധം 
പലതും പറയും. ഉദ്യോഗസ്ഥരുടെ പ്രവര്‍ത്തന മികവ് 
വര്‍ധിപ്പിക്കാന്‍ നടത്തിയിരുന്ന ഓഫീസ് സന്ദര്‍ശന
ങ്ങള്‍ പ്രവര്‍ത്തന മുരടിപ്പിനും നിരാശക്കും വഴിയ�ൊരു
ക്കി. ചീത്ത കേട്ട് വനിതാജീവനക്കാരുടെ കണ്ണുകള്‍ 
നിറയും. ഒരു സ്ത്രീയില്‍ നിന്ന്, വിശിഷ്യാ വിശ്വാസിനി
യിൽ നിന്ന് പ്രതീക്ഷിച്ച സൗമനസ്യം ലഭിക്കാതെ 

ഇബ്‌നു അലി

കാഴ്ച

പ�ോയപ്പോള്‍ സത്യത്തില്‍ മര്‍ദിതന്റെ പ്രാര്‍ഥനയെ
ക്കുറിച്ച് ഓര്‍മവന്നു.

ഈ രണ്ട് മേലധികാരികള്‍ക്കും മുമ്പ് ഒരു മേല
ധികാരിയുണ്ടായിരുന്നു. വാക്കുക�ൊണ്ടോ ന�ോക്കു
ക�ൊണ്ടോ പേന ക�ൊണ്ടോ ആരെയും ന�ോവി
ക്കാത്ത സാത്വികന്‍. ആദ്യം പറഞ്ഞ മേലധികാരി 
ഒപ്പിടാന്‍ മടിച്ചതു പ�ോലുള്ള ഒരു ഔദ്യോഗിക രേഖ 
പാതയ�ോരത്ത് നിര്‍ത്തിയിട്ട കാറിന്റെ ബ�ോണറ്റി
ല്‍വെച്ച് ഒപ്പിട്ട് നല്‍കിയ ലളിതമനസ്‌കന്‍. 

ആദ്യം പറഞ്ഞ ഉേദ്യാഗസ്ഥനെ ഓര്‍ക്കാതിരിക്കു
കയും രണ്ടാമത്തെ മേലധികാരിയെക്കുറിച്ച് ഓര്‍മ 
വരുമ്പോള്‍ അതൃപ്തി നുരഞ്ഞുപ�ൊന്തുകയും ചെയ്യു
മ്പോള്‍ സ്‌നേഹത്തിന്റെയും ലാളിത്യത്തിന്റെയും 
പരിഗണനയുടെയും സമ്മിശ്രമായ, നല്ല വ്യക്തി
ത്വത്തിനുടമയായ േമലധികാരിയെ ഓര്‍ക്കാറുണ്ട്, 
നന്ദിയ�ോടെ പലപ്പോഴും!

ഉദ്യോഗസ്ഥന്‍ തന്റെ ജ�ോലി ആത്മാര്‍ഥതയ�ോ
ടും താല്‍പര്യത്തോടും നിര്‍വഹിച്ചാല്‍ ഇഹത്തിലും 
പരത്തിലും അവന് പ്രതിഫലം ലഭിക്കും. അല്ലാഹു
വിൽ നിന്നുള്ള പ്രതിഫലം കാംക്ഷിച്ച് താല്‍പര്യപൂ
ര്‍വം ജ�ോലിയെടുക്കുന്നവന്‍ തന്റെ ചുമതല നിറ
വേറ്റിയവനും ഭൗതികമായി ജ�ോലിക്കുള്ള കൂലി 
അര്‍ഹിക്കുന്നവനും പാരത്രികല�ോകത്തെ പ്രതിഫലം 
നേടി വിജയിക്കുന്നവനുമായിത്തീരും. മനുഷ്യര്‍ 
ചെയ്യുന്ന കര്‍മങ്ങള്‍ക്കുള്ള പ്രതിഫലവും കൂലിയും 
ഉണ്ടാകുന്നത് അല്ലാഹുവിന്റെ പ്രീതി കാംക്ഷിക്കു
ന്നത�ോട�ൊപ്പവും പ്രതിഫലേച്ഛയ�ോട�ൊപ്പവുമാണ് 
എന്നാണ് ഇസ്‌ലാം അറിയിക്കുന്നത്. 

സഹജീവികള�ോട,് സഹപ്രവര്‍ത്തകര�ോട,് കീഴുദ്യേ
ാഗസ്ഥര�ോട.്.. അങ്ങനെ എല്ലാവര�ോടും മാന്യമായി 
പെരുമാറുവാന്‍ നബി(സ്വ)യുടെ മാതൃക പിന്‍പറ്റി ജീവി
ക്കുന്നവര്‍ക്ക് എങ്ങനെയാണ് കഴിയാതിരിക്കുക?

ഓര്‍മയില്‍ 
ചില മേലധികാരികള്‍

